
Биринчи дарс 
Хизмат инъомлари 

КИРИШ 

Беш томонлама хизмат 

Эфесликларга китобининг тўртинчи бобида Повул бизларга, Исо ерни тарк 

этаётганида  одамларга инъомлар берганини айтади. Булар хизмат 

инъомлари деб  аталади. 

Эф.4:8,11 Шунинг учун ҳам айтилган: “У юксакликка чиққач, 

асирликни асир қилди ва одамларга инъомлар берди.”  

У баъзиларни ҳаворийлар, баъзиларни пайғамбарлар, баъзиларни 

Хушхабарчилар, баъзиларни чўпонлар ва ўқитувчилар қилиб 
тайинлади. 

Бу бешта инъом шунингдек “Масиҳнинг кўтарилиши инъомлари”,-деб ҳам 

аталади. Чунки улар “Исо юқорига кўтарилганида” берилган эди. 

Бу хизмат инъомлари қуйидагилар: 

�Ҳаворийлик 

�Пайғамбарчилик 

�Хушхабарчилик 

�Чўпонлик 

�Ўқитувчилик 

Бу хизмат инъомларининг йўқолиши ҳеч қачон Худонинг режасида 

бўлмаган. Ҳозирги кунларда улар Худо томонидан ўзларининг қонуний 

ўринларига тикланмоқда. 

�Жамоатнинг бир қисми  

Исо: «Мен жамоатимни қураман,”-деди. У Ўз жамоатини, имонлиларнинг 
бирлашган танасини қуради. Исо Ўзи қурадиган жамоатини, шайтоннинг 
шоҳлигини намоён қилувчиси бўлмиш дўзахнинг эшиклари дош бера 
олмайдиган, ғолибона, устун келувчи бўлишини тасвирлади: 

Мат.16:18 Мен  сенга яна шуни айтаман: сен Петьор ва Мен Ўз 
жамоатимни шу тош устида бунёд этаман, ва  дўзахнинг эшиклари 

ундан устун кела олмайди. 

Исо Ўз жамоатини қуриш учун бугунги кунларда қилаётган ишлар ичида - 

беш томонлама хизматнинг тўлиқ қайта тикланиши муҳим қисмдир.  

Худонинг Сўзи бу ғолибона жамоатнинг Исо Масиҳда бўлган ҳар бир 

имонлидан қурилишини очади. Исонинг танаси бирлашади ва тана 

аъзоларининг ҳар бири Худонинг Шоҳлигини  ерга кириб келиши учун ўз 
ҳиссасини қўшиб бирга меҳнат қилади.  

Ҳар бир имонли Исо икки минг йил олдин бу ерда юриб қилган ишларни 

қилади. Ҳар бир имонлининг Исо қураётган жамоатдаги хизмат ишида  

муҳим улуши бор. 

Юҳ.14:12 Сизларга ростини айтайин: Менга ишонган киши Мен 

қилаётган ишларни ўзи қилади ва ҳатто бундан каттароғини ҳам 

қилади. Зеро Мен Отамнинг олдига кетяпман. 

 Исо бу ерда бўлганида, У ўн иккита шогирд тайёрлади ва уларни Унинг 
ишини қилишга юборди. 

Мат.10:1 Исо Ўзининг ўн икки шогирдини чақириб, одамлардан ёвуз 
руҳларни қувиб чиқариш ва ҳар қандай дарду иллатларни 

соғайтириш учун уларга қудрат ато этди. 

Мат.10:7-8 Йўлингиз қайга тушмасин, элга: “Осмон Шоҳлиги 

яқинлашиб қолди,-деб эълон килинглар. Хасталарни соғайтиринглар, 

моховларни пок қилинглар, ўликларни тирилтиринглар, жинларни 

қувиб чиқаринглар. 

Худонинг режаси 

Узоқ йиллар давомида бизлар, Исонинг хизмати хизматчилар деб 

аталадиган бир нечагина одамлар томонидан амалга оширилади деб 

ўйлардик.  Хизматнинг барча ишлари уларнинг қўллари орқали амалга 

ошади деб ўйлардик. 

�Хизмат инъомлари 

Ҳар ҳолда, Исонинг афзалроқ режаси бор. У Отасининг олдига 

кўтарилганида,  Ўз танасига ҳаворийлик, пайғамбарчилик, хушхабарчилик, 

чўпонлик ва ўқитувчилик инъомларини берди.  

Ҳар бир хизматнинг ўз мақсади бор эди. Улар: 

�  Худонинг халқини хизмат ишига тайёрлаш учун 

�  Масиҳнинг танасини қуриш учун 

�  Масиҳ танасини имон бирлигига олиб келиш учун 

�  Худонинг Ўғлининг билимини ўргатиш учун 

�  Имонлиларни етуклик даражасига олиб келиш учун 

�  Имонлиларни Масиҳнинг тўлиқлигига олиб келиш учун берилган 
эди.      

Эф.4:12-13 Токи Масиҳнинг танасини барпо этишга хизмат 
қилишлари учун муқаддасларни камолотга эриштирсинлар. Шу 

тариқа ҳаммамиз имоннинг ва Худонинг Ўғлини таниб билишнинг 
бирлигига келиб, мукаммал инсонга, яъни Масиҳнинг тўла-

тўкислигининг етуклиги меъёрига эришайлик. 

Ҳар бир имонли 

Бу инъом соҳибларининг вазифалари барча хизмат ишларини ўзлари 

қилишлари эмас, балки Худонинг халқини бу хизматларни қилишга 

тайёрлаш эди. 

Худонинг Сўзи шунингдек, ҳар бир имонли Худонинг қўшинининг 
жангчиси эканини очади.  Худо беш томонлама хизматга даъват этган 

одамлар, дунёни Исо Масиҳнинг Хушхабари билан қўлга киритиш учун 

олдинги қатор жангчилари эмас. Аксинча, улар  имонлиларни Худонинг 
Қўшинида қудратли жангчи бўлиш учун тайёрловчи “машқ қилдирувчи 

сержантлар”дирлар. 

Бизлар ҳаворийлик, пайғамбарчилик, хушхабарчилик, чўпонлик ва 

ўқитувчилик хизматини ўрганаётганимизда, улар “Худонинг 
хизматчилари» ишини бажарадиган одамлар деган анъанавий ғояларни бир 

четга суриб қўйишимиз керак. Бунинг ўрнига, Худонинг ҳар бир имонли 

учун режа ва мақсадларига эътибор беришимиз лозим. 

Беш томонлама хизмат томонидан тайёрланган имонлилар етук имонлилар 

бўладилар.  Улар кучли, чидамли, муҳаббатда ҳаракат қилувчи; боғламлар 

одам танасини ушлаб турганидек, бир-бирларини қўллаб турувчи 

бўладилар. 

Эф.4:14-16 Токи бизлар энди инсонларнинг маккорлиги ва ҳийлагар 

авраш моҳирлиги бўйича бўлган таълимотнинг ҳар қандай шамоли 

билан учадиган ва тебранадиган чақалоқ бўлмайлик, аммо ҳақиқатни 

севгида айтиб, Бош бўлган Масиҳ томон ҳамма нарсада ўсиб 
борайлик. Ундан эса бутун тана бир-бирига боғланган бўғинлар 

орқали ўзаро уланиб ва бирикиб, севги билан ўзини барпо қилиши 

учун ўз меъёрида ҳар бир аъзонинг ғайратли ҳаракат қилиши бўйича 

танани ўстиради. 

Бу таълимотда, беш томонлама хизматнинг ҳар бирини кўриб чиқамиз ва 

уларнинг маҳаллий жамоатда қандай  фаолият кўрсатишлари кераклигини 

кўрсатувчи  Худонинг намунасига эътибор берамиз. Бу инъомлар -Худо 

томонидан жамоатга Унинг инъомлари сифатида танланган эркаклар ва 

аёллардир.  

УНВОНЛАР ЭМАС, ФАОЛИЯТЛАР 

Ҳаворийлик, пайғамбарчилик, хушхабарчилик, чўпонлик ва ўқитувчилик  

жамоатдаги унвон даражалари ёки мансаблар эмас. Уларнинг ҳар бирининг 
хизмат фаолияти Масиҳнинг танасини барпо қилишда ўзининг муҳим 

улушига эга.  

Масалан: Повул ўзининг мактубларини кўпинча: «Повул, ҳаворий” дея 

бошлаб, Масиҳнинг танасида ҳаворийлик инъомида фаолият юритишини 

кўрсатади. Унинг ҳаворийлигини унвон қилиб кўрсатмаслик учун у ўзини: 

“Ҳаворий Повул” демайди. 

Худо томонидан белгиланган 

Хизмат инъомлари одамнинг танловига қараб эмас, балки Худо томонидан 

белгиланади.  

Кўпинча, бизлар Руҳимизда Худонинг нима қилмоқчи эканини 

билганимизда, Унга ёрдам беришга интиламиз. Бу ҳозирги кунларда 

баъзиларнинг ўзларини маълум жўғрофий майдонларнинг ҳаворийси 

қилиб тайинлаб, жойдан жойга кўчиб юришларида намоён бўлмоқда. 

Хизмат инъомларининг ҳар бирини Худо белгилайди. Унинг Руҳида 

оқаётган одамлар бу инъомларни пайқайдилар. 

1Кор.12:27-28 Сизлар эса-Масиҳнинг танасисизлар, ҳар бирингиз 
алоҳида-аъзосизлар. Худо эса баъзиларни Жамоатда биринчидан 

ҳаворийлар, иккинчидан пайғамбарлар, учинчидан ўқитувчилар 

қилиб қўйди. Яна баъзиларга мўъжизакорликни, бошқаларга эса 

шифокорлик, ёрдам бериш, бошқариш, турли тиллар инъомларини 

берди. 

Рим.12:3-8  Менга берилган иноят бўйича сизларнинг ҳар бирингизга 

шуни айтяпман: ўзингиз ҳақингизда керагидан ортиқ ўйламанглар. 

Аммо Худо ҳар бирингизга берган имоннинг микдорига яраша 

камтарлик билан ўйланглар. Зеро биз танада кўп аъзоларга эга бўлсак 

ҳам, бироқ ҳамма  аъзоларнинг вазифаси бир хил бўлмаганидай, худди 

шундай бизлар кўпчилик бўлиб, Масиҳда бир танамиз, лекин ҳар 

биримиз бир-биримиз учун аъзодирмиз. Бизларга берилган иноят 
бўйича ҳар хил инъомларга эгамиз. Шунинг учун кимдир 

пайғамбарчиликка эга бўлса - имоннинг миқдорига  яраша бўлсин; 

ким насиҳатчи бўлса, насиҳат қилишда бўлсин; тарқатувчи бўлса, 

соддаликда тарқатсин; бошлиқ бўлса, ғайрат билан бошчилик қилсин; 

шафқат кўрсатувчи бўлса, хурсандчилик билан қилсин. 

Хизматга даъват бу Масиҳнинг танасига хизматкор бўлишга даъватдир. Бу 

ҳеч қачон мағрурланиш ёки ўзининг муҳимлигини ҳис қилиш учун 

эмасдир. Ҳар соҳада бўлганидек бу соҳада ҳам  Исо бизнинг 
намунамиздир. 

Юҳ.13:3-9,12-17 Исо бўлса, Отаси ҳамма нарсани Унинг қўлига 

берганини билар эди, Ўзи Худо ҳузуридан чиқиб, яна Худонинг 
ҳузурига қайтаётганини ҳам билар эди. Шундай қилиб, Исо овқатдан 

сўнг устки кийимини ечиб ташлади, сочиқни олиб белига боғлади. 

Кейин обдастага сув қуйиб, шогирдларининг оёқларини ювишга 

тушди. Белига боғланган сочиқ билан уларнинг оёқларини артиб 
қуритди. 

Исо Симун Петьорнинг олдига келди. 

�  Раббим, наҳот оёқларимни Сен ювсанг?!-деди Петьор. 

�  Мен ҳозир нима қилаётганимни сен билмайсан. Кейинчалик 

тушунасан,-деди Исо унга жавобан. 

�  Менинг оёқларимни икки дунёда ҳам ювмайсан!-деди 

Петьор.  

�  Агар сени ювмасам, Мен билан улушинг бўлмайди,-деди Исо. 

Шунда Симун Петьор: 

�  Раббим, фақат оёқларимнигина эмас, қўлларимни, бошимни 

ҳам ювиб қўй!-деди. 

Шогирдларининг оёқларини ювиб бўлгач, Исо тағин устки кийимини 

кийиб, ёнбошлади. Шогирдларига айтди: 

����  Мен сизларга нима қилганимни англадингларми? Сизлар 

Мени Устозимиз ва Раббимиз деб атайсизлар ва тўғри 

қиласизлар, чунки Мен худди шундайман. Шундай қилиб, агар 

Мен Раббингиз ва Устозингиз бўла туриб оёқларингизни ювган 

бўлсам, сизлар ҳам бир-бирингизнинг оёқларингизни 

ювишингиз қарздир. Мен сизларга нимани қилган бўлсам, 

сизлар ҳам ўшани қилишингиз керак. Мен сизларга ўрнак 

кўрсатдим. Сизларга ростини айтайин: Қул ўзининг 
хўжайинидан юқори турмас, элчи ҳам уни юборгандан улуғ 
бўлмас. Агар гапимни уққан бўлсангиз, бунга амал қилинглар 

ва бахтли бўласизлар! 

ИСО ҲАР БИР ХИЗМАТ ИНЪОМИНИ АМАЛГА ОШИРДИ 

Исо ерда бўлганида, У ҳар бир хизмат фаолиятини тўлиқ амалга оширди. 

Аммо У Отасининг олдига қайтаётганида, У бошлаган ишларни 

тугатишлари учун бу инъомларни одамларга берди. 

Ҳаворий 

Исо - «юборилган Киши,” Ҳаворий эди. У бизнинг эътиқодимизнинг 
Ҳаворийси ва Олий Руҳонийси деб аталган. 

Ибр.3:1 Шунинг учун, эй, самовий даъватга дахлдор бўлган муқаддас 
биродарларим, эътирофимизнинг Ҳаворийси ва Олий руҳонийси 

бўлган Исо Масиҳни англаб олинглар.  

Пайғамбар 

Исо Эски Аҳд остидаги пайғамбар эди. 

Луқо 4:24 Лекин сизларга ростини айтаманки, ҳеч қандай пайғамбар 

ўз она юртида қабул қилинмайди, -деб Исо давом этди...  

Юҳ.4:19 Ҳазрат, кўриб турибманки, Сен пайғамбарсан,-деди аёл. 

Чўпон 

Исо яхши Чўпон эди. Юнон тилида шу сўз пастор деб аталади. 

Юҳ.10:14  Мен яхши чўпонман. Мен Ўзимникиларни биламан, 

Ўзимникилар эса Мени биладилар. 

1Пет.5:4 Шундай қилиб, Бош Чўпон зоҳир бўлганида, сизлар сўнмас 
шон-шуҳрат тожини оласизлар. 

1Пет.2:25  Зеро сизлар адашиб юрган қўйлардек эдингизлар. Лекин 

энди жонларингизнинг Чўпони ва Қўриқловчисига қайтиб 
келдингизлар. 

Хушхабарчи 

Исо Воиз-Хушхабарчи эди. У Шоҳликнинг хушхабарини воизлик қилар 

эди. 

Луқо 4:18  Худованднинг Руҳи Менинг устимда, чунки қашшоқларга 

хушхабарни эълон қилиш учун, дили эзилганларга шифо бериш учун, 

асирларга халос бўлишларини, кўрларга кўзлари очилишини воизлик 

қилиш учун, азоб чекканларни озодликка чиқариш учун У Мени 

мойлади.  

Ўқитувчи    

Исо энг буюк Ўқитувчи эди. 

Мат.9:35 Исо ҳамма шаҳар-қишлоқларни айланадиган бўлди. 

Маҳаллий ибодатхоналарда таълим бериб, Худонинг Шоҳлиги 

тўғрисидаги Хушхабарни эълон қилар ва одамларнинг ҳар хил дарду 

дармонсизликларини даволар эди. 

БУГУНГИ КУНЛАР УЧУН ХИЗМАТ ИНЪОМЛАРИ  

Исо инъомлар берди 

Исо осмонга кўтарилганида имонлиларга хизмат инъомлари берди. 

Эф.4:8 Шунинг учун ҳам айтилган: ”У юксакликка чиққач, 

асирликни асир қилди ва одамларга инъомлар берди.  

Улар қайтариб олинмаган 

Хизмат инъомлари- бизларнинг ҳар биримиз, ҳар бир имонли Масиҳнинг 
тўлиқлиги бўлмиш етуклик даражасига етгунимизча берилган эди. 

Эф.4:13  Шу тариқа ҳаммамиз имоннинг ва Худонинг Ўғлини таниб 

билишнинг бирлигига келиб, мукаммал инсонга, яъни Масиҳнинг 
тўла-тўкислигининг етуклиги меъёрига эришайлик.  

Бу хизмат инъомлари жамоатда Исо Ўзининг мукаммал ва баркамол 

келини бўлмиш жамоатни олиб кетиш учун келгунича давом этади. 

Шундай экан, мазкур барча инъомлар, шу жумладан, ҳаворийлик ва 

пайғамбарчилик ҳам Масиҳнинг танасида фаолият кўрсатади.  

Масиҳнинг танасига қарасак, “Масиҳнинг тўлиқлиги даражасидан” 

нақадар йироқлигини кўришимиз мумкин. Шундан   бу хизмат 

инъомларининг ҳар бири ҳар бир маҳаллий жамоатда тўлиқ фаолият 

кўрсатиши нақадар муҳимлигини англашимиз  мумкин. 

Узоқ йиллар давомида, кўплаб жамоатлардаги имонлилар мазкур хизмат 

инъомларидан бири, иккитаси ёки учтасини олиш билан қониқдилар. 

Шунинг учун жамоатларимизга етуклик етишмайди.       

Эски Аҳдда 

Эски Аҳдда Ҳоруннинг руҳонийлиги даврида – мазкур  давр мобайнида 

амалга оширилган беш томонлама хизмат Ҳорун ва унинг тўртта ўғлига 

тақсимланган эди. 

Шунингдек, одамнинг танаси - уни ҳимоя қилиш ва ғамхўрлик қилиш учун 

бешта сезги аъзоларига эга эканлиги қизиқарлидир. Худо ҳам Масиҳнинг 
танасини ҳимоя қилиш ва унга ғамхўрлик қилиш учун уни беш томонлама 

хизмат инъомлари билан таъминлади. 

ХИЗМАТ ИНЪОМЛАРИНИНГ ИЗОҲИ 

Ҳаворийлик 

Юнонча “apostolos” сўзи – таржима қилинганда «юборилган” деган 

маънони билдиради. 

Пайғамбарчилик 

Юнонча «propheteuo” сўзи таржима қилинганда “воқеаларни олдиндан 

айтувчи», “илоҳий”, ”руҳланиш остида сўзлаш» деган маънони билдиради.  

Хушхабарчилик 

Юнонча «euangelistes” сўзи таржима қилинганда яхши хабарлар 

келтирувчи деган маънони билдиради.  

Чўпонлик 

Юнонча «poimen” сўзи таржима қилинганда “чўпон”- подаларни ёки 

отарларни боқувчи, подани боқувчи ва  бошқарувчи, назорат қилувчи 

деган маънони билдиради. 

Ўқитувчилик 

Юнонча «didaskalo” сўзи йўллантирувчи деган маънони билдиради. 

БЕШ ТОМОНЛАМА ХИЗМАТГА ДАЪВАТНИ АНГЛАШ 

Одам ўзини ёки бирор кишини беш томонлама хизматга тайинлашни ўзича 

ҳал қилмаслиги лозим. Бу хизматларга Худо тайинлайди.  Ҳар ҳолда, 

бизлар кўпинча Худо ҳаворийлари ва пайғамбарлари орқали айтиб 

хизматга тайинлашини кўришимиз мумкин. 

1Кор.12:28  Худо эса баъзиларни Жамоатда 

биринчиданҳаворийлар, иккинчидан пайғамбарлар, учинчидан 

ўқитувчилар қилиб қўйди. Яна баъзиларга мўъжизакорликни, 

бошқаларга эса шифокорлик, ёрдам бериш, бошқариш, турли тиллар 

инъомларини берди. 

Ички гувоҳлик 

Хизмат инъомларини олган одам Руҳнинг ички гувоҳлигига эга бўлади. 

Рим.8:14,16 Зеро Худонинг Руҳи билан бошқариладиганларнинг 
ҳаммаси Худонинг ўғилларидир. Ана шу Руҳнинг Ўзи бизнинг 
руҳимизга-биз Худонинг фарзандлари эканлигимиз ҳақида гувоҳлик 

бермоқда. 

Мойланиш 

Худонинг мойланиши илоҳий даъватнинг намоён бўлишидир.  Одам 

Худонинг мойланишига эга бўлганида, унинг ҳаётида кучли мойланиш ва 

Муқаддас Руҳнинг маълум инъомларининг эркин оқиши бўлади.    

Худо йўл очади 

Агар сиз Худо томонидан хизматга танланган бўлсангиз, Худо  

буни сизга ва бошқаларга очишига имкон беринг. Ўзингизни ўзингиз 
исботлашга ҳаракат қилманг. 

Ҳик. 18:16 Совға ўз эгасига ҳамма эшикларни очиб беради, улуғ 
одамнинг олдига олиб боради. 

Сан.37:6 У сенинг ҳақлигингни нурдек ва одиллигингни кундуздек 

олиб чиқади.  

БЕШ ТОМОНЛАМА ХИЗМАТ БИРГАЛИКДА ФАОЛИЯТ КЎРСАТАДИ 

Беш томонлама хизмат кўпинча одамнинг кафтига ўхшатилади. Ҳаворий - 

бошқа барча бармоқлар билан ишловчи бош бармоқдир. Пайғамбар: 

«Раббий шундай демоқда!” деб таъкидловчи кўрсаткич бармоқ ва у 

ҳаворий билан яқин ишлайди. Ўртанчи бармоқ энг узун бармоқ 

ҳисобланади ва у энг узоқ борадиган хушхабарчидир. Номсиз бармоқ ёки 

никоҳ узуги бармоғи ўзи ва халқи орасида никоҳдагидек махсус 

муҳаббатли муносабатларда бўладиган чўпоннинг тимсолидир. Жимжилоқ 

бармоқ эса чўпон билан яқин ишлаб,жамоатда  меъёр бўлиши учун ўта 

муҳим бўлган ўқитувчилардир. 

Қўлимиз тўлиқ ва яхши ишлаши учун барча бармоқларимиз керак 

бўлганидек, муқаддасларни тўлиқ барпо қилиш учун барча хизматлар 

керакдир. 

ТЕКШИРИШ УЧУН САВОЛЛАР 

1.Эфесликларга 4:11га асосланиб бешта хизмат инъомларини ёзинг. 

 

 

2.Эфесликларга 4:12-16га асосланиб бу бешта хизмат инъомларининг вазифалари нимадан иборат? 

 

 

3.1Коринфликларга 12:27-28га биноан, бу хизмат инъомларининг соҳиби бўлишни ким белгилайди?* 

Иккинчи дарс 

Жамоабошилар ва беш томонлама хизмат 

КИРИШ 

Худо томонидан маҳаллий жамоатда белгиланган иккита ўрин бор. 

Фил.1:1 Исо Масиҳнинг қуллари Повул ва Тимўтийдан – Филипи 

шаҳрида бўлган, Исо Масиҳдаги барча муқаддасларга ҳамда 

Жамоатнинг нозирлари ва хизматкорларига. 

Жамоабошилик  ўрни бошлиқлик деб ҳам аталади. У бошқариш учундир. 

Улар Худо томонидан танланган ҳамда ҳаворийлар томонидан 

тайинланган эдилар. 

Ҳав.14:23  Сўнг ҳар бир Жамоат учун жамоабошилар тайин этдилар. 

Рўза тутиб, ибодат билан уларнинг бошларига қўл қўйиб, уларни 

ўзлари инонган Раббийга топширдилар. 

1Тим.3:1  Бу сўз тўғри: агар ким Жамоатнинг нозири бўлишни истаса, 

хайрли ишни истаган бўлади. 

Дьяконлар 

Дьяконлик ўрни хизмат қилиш учундир. Улар имонлилар томонидан 

танланган ва ҳаворийлар томонидан тайинланган эдилар. 

1Тим.3:10 Бундайларни эса аввал синаб кўриш керак, агар бенуқсон 

бўлсалар, шундагина хизматга тайин қилиш керак. 

Ҳав.6:2-4,6  Шунда ўн икки ҳаворий шогирдларнинг кўпчилигини 

чақириб, уларга дейишди: “Биз Худонинг Сўзини қолдириб, 

дастурхонга хизмат қилишимиз яхши эмас. Шунинг учун, биродарлар, 

яхши гувоҳликка эга бўлган ҳамда Муқаддас Руҳга ва доноликка 
тўлган етти кишини сизларнинг орангиздан танлаб олинглар; уларни 

бу ишга тайин этамиз. Бизлар эса доимо ибодатда ва Сўзнинг 
хизматида бўламиз.”  

Уларни ҳаворийлар олдида турғизиб қўйдилар. Ҳаворийлар ибодат 

қилгач, уларнинг бошларига қўлларини қўйдилар. 

ЮНОНЧА СЎЗЛАРНИ ТУШУНИШ 

Жамоабошилар 

�Пресвитер 

“Presbuteros” сўзи -катта, қари ёки улуғ деган маънони билдиради. Бу ёши 

катта, улуғ одамдир. 

Тит.2:2-3  Чоллар ўз ҳаддини билувчи, ҳушёр, ор-номусли бўлиб, 

имонда, севгида ва сабр-тоқатда соғлом бўлсинлар. Шунингдек, 

кампирлар ҳам ўз турмуш тарзларида муқаддас бўлиб, ғийбат ва 

ичкиликка берилмасдан, яхшиликка ўргатсинлар. 

 Бу сўз шунингдек энг ёши катта деган маънони билдиради. 

Луқо 15:25  Унинг катта ўғли эса ўша вақтда далада эди. У қайтаётиб 

уйга яқинлашганида, чолғу ва ўйин-кулгу садоларини эшитиб… 

Бу сўз Эски Аҳднинг муқаддасларига нисбатан ҳам ишлатилади. 

Ибр.11:2 Имон орқали ота-боболаримиз маъқуллашни қозондилар. 

Бу ном Иерусалимдаги Санхедрин маъбадининг қонуний 

бошқарувчиларига ёки маҳаллий синагогаларнинг бошқарувчиларига 

нисбатан ишлатилган. 

Ҳав.6:12 Шундай қилиб, халқни ҳамда оқсоқоллар билан уламоларни 

қўзғатиб, улар Стефанга ҳужум қилдилар ва уни тутиб, Синедрионга 

олиб бордилар.  

Марк 5:22  Яҳудий жамоабошларидан Яир исмли бир киши келиб 

колди.У Исони кўриб, Унинг оёқларига ўзини ташлади-да… 

Бу шунингдек  маҳаллий жамоатларнинг тайинланган бошқарувчиларига 

нисбатан ишлатилган. 

Ҳав.14:23 Сўнг ҳар бир Жамоат учун жамоабошилар тайин этдилар. 

Рўза тутиб, ибодат билан уларнинг бошларига қўл қўйиб, уларни 

ўзлари инонган Раббийга топширдилар.  

1Тим. 5:17 Яхши бошчилик қилаётган, айниқса Сўзни воизлик 

қилишда ва таълим беришда меҳнат қилаётган жамоабошилар икки 

баробар кўп ҳурматга лойиқ ҳисоблансинлар. 

Тит1:5 Қолган ишларни битиришинг ва мен сенга буюрганимдек, 

барча шаҳарларда жамоабошиларни тайинлашинг учун сени Критда 

қолдирган эдим. 

Ёқуб 5:14 Агар сизлардан бирор киши касал бўлган бўлса, у Жамоат 

хизматкорларини чақирсин. Улар эса Раббий номидан уни мой билан 

мойлаб, у учун ибодат қилишсин. 

�Пресвитерион-Пресвитерлар 

“Presbuterion” –маслаҳатлашиш учун йиғилган жамоабошилар йиғинини 

билдиради. 

1Тим.4:14  Сенга жамоабошилар кенгашининг пайғамбарчилик 

орқали бошингга қўл қўйиши билан берилган инъомга бепарво 

бўлмагин. 

�Субпресвитерос 

“Sumpresbuteros” ҳамкор жамоабоши деган маънони билдиради.  

1Пет5:1 Мен Масиҳ чеккан азобларнинг гувоҳи ҳамда Унинг 
очиладинган шон-шуҳратига шерик бўлган жамоабоши, ўзимга 

ўхшаган сизларнинг жамоабошиларингиздан ўтиниб сўрайманки... 

Назоратчи 

�Эпископос 

“Episkopos” –назоратчи, кузатувчи, бошқарувчи  деган маънони билдиради. 

Бу сўз Янги Аҳдда беш марта ишлатилган.  

Ҳав. 20:28  Ўзингизга ва Муқаддас Руҳ сизларни назоратчи қилиб 
тайинлаган барча подага нисбатан бедор бўлинглар, токи Худонинг Ўз 
қони билан сотиб олган Жамоатига сизлар яхши чўпонлик қилинглар. 

Фил.1:1 Исо Масиҳнинг қуллари Повул ва Тимўтийдан – Филипи 

шаҳрида бўлган, Исо Масиҳдаги муқаддасларга ҳамда Жамоатнинг 
нозирлари ва хизматкорларига.  

1Тим.3:2 Лекин нозир бенуқсон, битта хотиннинг эри, ҳушёр, ақли 

соғлом, одобли, меҳмондўст, таълим беришга қобилиятли бўлиши 

керак. 

Тит.1:7 Чунки нозир Худонинг уйини бошқарувчиси сифатида 

бенуқсон бўлиши керак. У ўзбошимча, ғазабли, ичкиликбоз, урушқоқ 

ва манфаатпараст бўлмаслиги керак. 

1Пет.2:25 Зеро сизлар адашиб юрган қўйлардек эдингизлар. Лекин 

энди жонларингизнинг Чўпони ва Қўриқловчисига қайтиб 

келдингизлар. 

�Эпископе 

“Episkope” - эпископос сўзининг от шакли. Бу жамоабоши, назоратчи ёки 

бошқарувчининг ўрнини кўрсатиш учун ишлатилган. 

Ҳав. 1:20 Санолар китобида эса ёзилган: “Унинг ҳовлиси ҳувиллаб 

қолсин ва унда яшовчи бўлмасин” ва “унинг ўрнини бошқаси олсин.” 

1Тим.3:1 Бу сўз тўғри: агар ким Жамоатнинг нозири бўлишни истаса, 

хайрли ишни истаган бўлади. 

�Эпископео 

“Episkopeo” эпископе сўзининг феъл шакли бўлиб, назоратчи деган 

маънони билдиради. 

1Пет.5:2 сизларда бўлган Худонинг подасини яхши боқинглар. Уларни 

мажбуран эмас, балки ихтиёрий равишда, разил манфаатпарастлик 

билан эмас, балки ғайрат билан назорат қилинглар. 

ЖАМОАБОШИЛАР ВА НАЗОРАТЧИЛАРНИ СОЛИШТИРИШ 

Жамоабоши, назоратчи ва бошқарувчи сўзларининг барчасининг 
таржимасида яқин боғлиқликни кўришимиз мумкин. “Жамоабоши” сўзи 

кўпроқ яҳудий имонлиларга ёзганларида ишлатилар эди. Улар учун бу сўз 
- синагоганинг жамоабошилари ва бошқарувчиларига нисбатан тушунилар 

эди.  

“Назоратчи” сўзи кўпроқ юнон имонлиларга мурожаат қилганда 

ишлатилар эди. Бу сўз уларга бошқарувчи деган маънони англатар эди.  

Худонинг Сўзида бу иккита илдизли сўзларнинг ишлатилишида ўзаро 

фарқ йўқдир. Улар жамоатдаги бир хил ўринни кўрсатади.  Баъзи юнон 

олимлари “жамоабошилик» одамга ва “назоратчилик” ўринга тегишли 

атама деб ҳисоблайдилар. 

Худонинг намунасидаги жамоатда жамоий поғона (иерархия) йўқ эди.  Ҳар 

бир жамоатнинг бошқарувчилар сифатида ўз жамоабошилари бор эди. 

Ҳар бир жамоат алоҳида эди ва бошқа жамоатлардан алоҳида ташкилотлар 

каби ажратилган автоном эди.    

Повулнинг намунаси 

Повул Эфесга  жамоатнинг жамоабошиларини чақиришга юборди, аммо 

улар келгач уларни назоратчилар деб атади. 

Ҳав.20:17 Милитдан Повул Эфесга одам юбориб, Жамоатнинг 
жамоабошиларини чақириб олди. 

Ҳав.20:28 Ўзингизга ва Муқаддас Руҳ сизларни назоратчи қилиб 

тайинлаган барча подага нисбатан бедор бўлинглар, токи Худонинг Ўз 
қони билан сотиб олган Жамоатига сизлар яхши чўпонлик қилинглар. 

Бизлар шунингдек барча жамоабошилар ва назоратчилар чўпон 

бўлганларини эътиборга олишимиз керак. Улардан баъзилари айнан 

чўпонлик хизмати инъомида фаолият юритганлар. 

Малакаси бир хил 

Повул бешинчи оятда жамоабошилар деб атаган одамлар билан еттинчи 

оятда назоратчилар деб атаган одамларининг малакалари бир хилдир. Бу 

уларнинг бир хил даражадаги ўрин эканлигини кўрсатади. 

Тит.1:5,7 Қолган ишларни битиришинг ва мен сенга буюрганимдек, 

барча шаҳарларда жамоабошиларни тайинлашинг учун сени Критда 

қолдирган эдим. Чунки нозир Худонинг уйини бошқарувчиси 

сифатида бенуқсон бўлиши керак. У ўзбошимча, ғазабли, ичкиликбоз, 
урушқоқ ва манфаатпараст бўлмаслиги керак. 

Петьорнинг намунаси 

Петьор жамоабошилар деб атаган одамларга мактуб ёзиб уларга Худо 

подасининг чўпони бўлишни ва уларнинг устиларидан назоратчи бўлиб 

хизмат қилишни сўради. 

1Пет.5:1-2 Мен Масиҳ чеккан азобларнинг гувоҳи ҳамда Унинг 
очиладиган шон-шуҳратига шерик бўлган жамоабоши, ўзимга 

ўхшаган сизларнинг жамоабошиларингиздан ўтиниб сўрайманки: 

сизларда бўлган Худонинг подасини яхши боқинглар. Уларни 

мажбуран эмас, балки ихтиёрий равишда, разил манфаатпарастлик 

эмас, балки ғайрат билан назорат қилинглар. 

МАҲАЛЛИЙ ЖАМОАТНИНГ ЖАМОАБОШИЛАРИ 

Ҳаворийлар томонидан тайинланган 

Ҳаворийлар ҳар бир шаҳардаги ҳар бир жамоатда жамоабошиларни 

тайинладилар ва мойладилар. 

Ҳав.14:23 Сўнг ҳар бир Жамоат учун жамоабошилар тайин этдилар. 

Рўза тутиб, ибодат билан уларнинг бошларига қўл қўйиб, уларни 

ўзлари инонган Раббийга топширдилар.  

Тит.1:4-5 Умумий имонимиз бўйича ҳақиқий ўғлим бўлган Титусга 

Отамиз Худодан ва Нажоткоримиз Раббий Исо Масиҳдан иноят, раҳм-

шафқат ва тинчлик бўлсин. Қолган ишларни битиришинг ва мен 

сенга буюрганимдек, барча шаҳарларда жамоабошиларни 

тайинлашинг учун сени Критда қолдирган эдим. 

Қарор қабул қилишга ёрдам беришган 

Ҳаворийлар маслаҳатлашиш учун жамоабошилар билан бирга йиғилдилар. 

Ҳав.15:2 Повул ва Барнабо улар билан анча тортишув ва баҳсларда 

бўлиб қолганларида, Повул билан Барнабони, шунингдек, ораларидан 

бошқа баъзи кишиларни тайин этиб, бу масала сабабли 

Иерусалимдаги ҳаворийлар ва жамоабошиларнинг олдига уларни 

юборишга қарор қилдилар. 

Ҳав.15:4 Иерусалимга келганларида, Жамоат, ҳаворийлар ва 

жамоабошилар томонидан яхши қабул қилиндилар.  Худо уларга 
нималар қилганини, мажусийларга имон эшигини қандай очганини 

уларга билдирдилар. 

Умуман олганда, жамоабошилар маҳаллий жамоатнинг таълимоти, 

сиёсати, бошқаруви ҳақидаги қарорларни қабул қилишда муҳим ўрин 

эгаллар эдилар. 

Ҳав.15:22  Ўшанда бутун Жамоат билан ҳаворийлар ва жамоабошилар 

ўз ораларидан одамларни сайлаб, Повул ва Барнабо билан Антиохияга 

юборишни қарор қилдилар. Шунинг учун Барсабо деган Яҳудони ва 

Силани танлаб... 

Ҳав.16:4 Улар шаҳарлардан ўтиб қетаётиб, Иерусалимдаги 

ҳаворийлар ва жамоабошилар томонидан қарор қилинган низомларни 

риоя қилиш учун имонлиларга топширишарди. 

Жамоат ҳаракатини йўналтирганлар 

Ҳав.11:29-30 Шунда шогирдларнинг ҳар бири ўз имконияти бўйича 

Яҳудияда яшаган биродарларга ёрдам юборишга келишдилар. 

Шундай қилиб, Барнабо ва Шоул орқали Иерусалимдаги 

жамоабошиларга буни юборишди. 

Жамоабошилар маҳаллий жамоат ҳаракатини йўналтирганлар. 

1Тим.5:17 Яхши бошчилик қилаётган, айниқса Сўзни воизлик 

қилишда ва таълим беришда меҳнат қилаётган жамоабошилар икки 

баробар кўп ҳурматга лойиқ ҳисоблансинлар. 

Жамоабошиларнинг малакаларидан бири уларнинг «таълим беришга 

қодир” бўлишлари бўлса-да, ҳаммалари ҳам воизлик қилиш ёки таълим 

бериш хизматида ҳаракат қилганлари йўқ. 

Беш томонлама хизмат соҳиблари –жамоабошилар 

Беш томонлама хизматнинг хизматчиларининг барчалари жамоабошилар 

эдилар. Бизлар бунинг намунасини Петьор ва Юҳаннода кўрамиз. 

1Пет.5:1 Мен Масиҳ чеккан азобларнинг гувоҳи ҳамда Унинг 
очиладиган шон-шуҳратига шерик бўлган жамоабоши, ўзимга 

ўхшаган сизларнинг жамоабошиларингиздан ўтиниб сўрайманки... 

3Юҳ.1:3  Биродарларимиздан бир нечтаси келиб, сенинг ҳақиқатга 

содиқ қолганинг тўғрисида гувоҳлик беришди, бунга мен ҳаддан 

ташқари севиндим. Чиндан ҳам сен ҳақиқат йўлидан бораётирсан. 

Исо жамоатда ҳаворийлар, пайғамбарлар, хушхабарчилар, чўпонлар ва 

ўқитувчилар қилиб қўйганлар биргаликда “муқаддасларни хизмат ишига 

тайёрлаш” учун фаолият юритадилар. Бу хизмат фаолиятларининг 
бирортаси Худонинг Сўзида хизмат мансаби деб кўрсатилмаган. Уларнинг 
ҳар бири жамоатда жамоабошилик ўринида туради. 

Жамоабошилар хизмати 

Жамоабошилар қайси жамоат устидан назорат қилиш учун қўйилган 

бўлсалар ўша маҳаллий жамоатда чўпонлик қилиш ва Худонинг подасини 

боқиш фаолиятини юритадилар. 

1Пет.5:1-3 Мен Масиҳ чеккан азобларнинг гувоҳи ҳамда Унинг 
очиладиган шон-шуҳратига шерик бўлган жамоабоши, ўзимга 



19 

ўхшаган сизларнинг жамоабошиларингиздан ўтиниб сўрайманки: 

сизларда бўлган Худонинг подасини яхши боқинглар. Уларни 

мажбуран эмас, балки ихтиёрий равишда, разил манфаатпарастлик 

билан эмас, балки ғайрат билан назорат қилинглар. Худонинг мероси 

устидан ҳукмронлик қилманглар, аммо подага намуна кўрсатинглар. 

ЖАМОАБОШИЛАР БЕШ ТОМОНЛАМА ХИЗМАТЧИЛАР 

Эфесликларга тўртинчи бобда ёзилган, Худо жамоатда жойлаштирган  

бешта хизмат инъомлари соҳибларига муқаддасларни қуроллантириш учун 

махсус иноят ва мойланиш берилган эди. Худонинг подасини боқиш ва 

уларни назорат қилиш учун чўпонликка қўйилганлар беш томонлама 

хизмат  мойланиши ва иноятига муҳтожликлари аниқдир.  

Маҳаллий жамоатнинг жамоабошилари Худо беш томонлама хизматга 

даъват этган одамлар эдилар. Улар Библиявий бошқарувчилик малакасига 

эга бўлишлари керак эди.  Улар яхши бошқариш жавобгарлигини 

олишлари буюрилган эди. 

1Тим.5:17 Яхши бошчилик қилаётган, айниқса Сўзни воизлик 

қилишда ва таълим беришда меҳнат қилаётган жамоабошилар икки 

баробар кўп ҳурматга лойиқ ҳисоблансинлар. 

Жамоабошиларнинг малакаларидан бири ўқитишга қобилиятли бўлиш 

эканлигидан, маҳаллий жамоатда  ҳаммаси  ҳам воиз ёки ўқитувчилик  

хизматида фаолият кўрсатмаслигини кўришимиз мумкин. 

Фаолиятлар 

Жамоатнинг  пойдевори ҳаворий ва пайғамбар томонидан қўйилгач, улар 

Худо томонидан чўпонлик ва ўқитувчилик фаолиятини юритиш учун 

танланган одамларни таниб, уларга ҳаворийлар, пайғамбарлар ва 

жамоабошилар қўлларини қўйиб  хизматга қўяр эдилар. Улар маҳаллий 

жамоатнинг жамоабошилари этиб тайинланар эдилар. 

Имонлилар Худонинг Сўзида барпо этилар ва жамоатда чўпон ва 

ўқитувчилар сифатида фаолият юритаётганлар томонидан ўқитилар эди. 

Худо хушхабарчилик фаолиятини юритиш учун танлаган одамлар ҳам 

жамоабошилар томонидан танилиб қўл қўйиб ибодат қилиш воситасида 

хизматга тайинланар эди. Хушхабарчилар маҳаллий жамоатнинг 
имонлиларини дунёни хушхабар мўъжизаси билан қўлга киритишга 

ўргатилиб, дунёга юборилар эди. 

Масиҳнинг танаси фақатгина беш томонлама хизмат инъомлари тўлиқ 

фаолият кўрсатгандагина хизмат ишига етуклашган ва қуролланган 

бўлади. 

ЯНГИ АҲДДАГИ ЖАМОАТ ҲОКИМИЯТИ 

Жамоат ҳокимияти – одамларнинг ташкилоти, бирлашмаси ёки оқими 

(деноминация) эмас, балки маҳаллий жамоатнинг ҳаворийси, 

жамоабошиси ёки назоратчиси бўлишга даъват этилган одамлар орасидаги 

руҳий муносабатдир. 

Жамоабошилар, назоратчилар ва чўпонлар ўзларининг беш томонлама 

хизмат инъомларида фаолият юритишни бошлашларидан олдин маҳаллий 

жамоат ташқарисида хизмат юритар эдилар.  

Сўнгра мазкур маҳаллий жамоат томонидан махсус хизматга 

тайинланганларида, қўйилган хизматларида фаолият юрита бошлар эдилар. 

Маҳаллий жамоат бошқа жамоатлар устидан ҳокимлик қилувчи  ва уларни 

назорат қилувчи «Она жамоат” эмас, имонлиларни юборадиган, жамоат 

кўтарилига бош қўшувчи тана эди. Улар ўзларининг беш томонлама 

хизматларини бажарувчиларни юборар эдилар. 

Ҳаворийлар ва пайғамбарлар жамоатнинг пойдеворини қураётганларида, 

жамоатни ташкиллаштириб, ҳар бир жамоатга жамоабошилар 

тайинлаганларида чуқур руҳий муносабатларни ҳам қурар эдилар. Бу 

руҳдаги муносабатлар фақатгина жамоатлар орасидаги алоқа эди. Беш 

томонлама хизмат инъоми соҳиблари орасида ҳам ўзаро муносабатлар бор 

эди.      

МАҲАЛЛИЙ ЖАМОАТЛАРНИ БОШҚАРАЁТГАН ЖАМОАБОШИЛАР 

Жамоабошилар- ҳаворийлар томонидан тайинланган, мазкур маҳаллий 

жамоатда беш томонлама хизмат инъомларининг бирида фаолият 

юритишга даъват этилган кишилар эдилар. Ҳар бир маҳаллий жамоатдаги 

жамоабошилик -ҳеч қачон  бир киши билан чекланмаган. Аммо, Худо 

доимо Ўз халқини бошқарувчиси(лидер)  сифатида алоҳида шахсларни 

кўтарган. Мусо бунинг мисолидир. 

Жамоабошилардан бири доимо бошқарувчи жамоабоши сифатида ажралиб 

турган. Бошқарувчи жамоабоши кўпинча чўпонлик хизмат инъомида 

бўлган. Бу одам Худо томонидан даъват этилган бўлиб, маҳаллий 

жамоатда ҳаворийлар ва пайғамбарлар томонидан қўйилган бўлиб, бошқа 

жамоабошилар ва имонлилар томонидан тан олинган шахслардир. Ҳар бир 

жамоатда ўз даъвати, инъомлари, мойланиши, ваҳийи ва бошқариш 

қобилияти билан маълум бўлган бошқарувчи жамоабоши бўлган. 

Хабарчи 

“Хабарчи” Ваҳий китобида  фаришта деб аталган. ”Aggelos” юнон тилида 

хабарчи ёки агент деган маънони билдиради. 

Ваҳ.2:1 Эфес жамоатининг фариштасига ёзгин: Ўз қўлида етти юлдуз 
ушлаб турган ва етти чироқнинг ўртасида юрган шундай дейди... 

Ҳақиқий хизматдош 

Повул Филипи шаҳридаги жамоатнинг  бошқарувчи жамоабошисига 

мурожаат қилганида уни “самимий ҳамкор” деб атайди. 

Фил.4:3 Сендан ҳам, самимий ҳамкорим, сўрайман: у аёлларга ёрдам 

бер. Чунки улар мен ва Климент билан, шунингдек, исмлари ҳаёт 

китобида ёзилган бошқа ҳамкорларим билан бирга хушхабарни 

ёйишда курашган эдилар. 

Ёқуб бошқарувчи жамоабоши 

Тахминимизча, балки Ёқуб Иерусалим жамоатининг бошқа 

жамоабошилари устидан бошқарувчи жамоабоши бўлган. Барча 

жамоабошилар ҳаворийлар билан таълимот жумбоқларини мулоҳаза 

қилиш учун йиғилдилар. 

Ҳав.15:6  Ҳаворийлар ва жамоабошилар бу масалани муҳокама қилиш 

учун йиғилдилар. 

Ҳав.15:13,19  Улар тамомлагандан кейин, Ёқуб жавоб бериб деди: 

“Эрлар, биродарлар, менга қулоқ солинглар!” ...Шунинг учун мен 

ўйламанки, мажусийлардан Худога бурилганларни қийнаб 

қўймаслигимиз лозим. 

Барча жамоабошилар  музокарага айланган доктринавий жумбоқни ечишга 

жалб қилинган эдилар. 

Ҳар ҳолда, бош ёки бошқарувчи жамоабоши сифатида сўнгги қарорни 

Ёқуб чиқарди. 

Бу оятлардан барча жамоабошилар ва ҳаворийлар бутун жамоатнинг дуоси 

билан қарор қабул қилиш жараёнига актив жалб қилинганларини кўрамиз.  

Ҳав.15:22-23 Ўшанда бутун Жамоат билан ҳаворийлар ва 

жамоабошилар ўз ораларидан одамларни сайлаб, Повул ва Барнабо 

билан Антиохияга юборишни қарор қилдилар. Шунинг учун Барсабо 

деган Яҳудони ва Силани танлаб, улар орқали шу мактубни ёзиб 

юбордилар: “Ҳаворийлар, жамоабошилар ва биродарлардан, 

Антиохия, Сирия ва Киликияда яшаётган мажусийлардан бўлган 

биродарларимизга салом!” 

Жамоатда бошлиқлик 

Исо жамоатнинг бошидир. Ҳар ҳолда, Исонинг бошчилиги остида 

маҳаллий жамоатлар устидан Худо томонидан мойланган бошлиқлар бор 

эди.  Бу бошқарувчилик жамоатда кимнингдир бошқа жамоабошилар 

билан биргаликда жамоатни яхши бошқаришида ва муқаддасларни хизмат 

ишига тайёрлашида намоён бўлади.  

�Янги Аҳддаги намуна 

Агар бизнинг анъанавий жамоат бошқарувчилигимиз Янги Аҳддаги 

намунага тўғри келмаса, бизлар ўз анъаналаримизни ўзгартириш учун 

ҳаракат қилишимиз керак. Худо ушбу кунларда Ўзининг беш томонлама 

хизматини қайта тикламоқчи.  

�Баҳсларсиз ўзгариш 

Бизлар бу ваҳийни олганимизда, муҳим ўзгаришлар киритишга ҳаракат 

қилишдан олдин маҳаллий йиғин томонидан бу ваҳийнинг қабул 

қилинишига вақт беришимиз керак. Шундай қилиб бизлар жанжал ёки 

баҳслар бўлишининг олдини олишимиз мумкин. Жамоат бошқаруви 

ҳақидаги қарор жамоатнинг пойдеворини қўйган ҳаворий, бошқарувчи 

жамоабоши ва бошқа жамоабошилар томонидан қабул қилинади. Бу 

имонлилар йиғинини бўлинишга олиб келиши мумкин бўлган бутун 

жамоат ҳал қиладиган мавзу эмас. 

ЖАМОАБОШИЛАРНИНГ ФАЗИЛАТЛАРИ 

Жамоабошилар ҳеч қачон бутун жамоат томонидан овоз бериш ёрдамида 

танланган эмас. Улар Худо томонидан танланар ва ҳаворийлар томонидан 

тайинланар эдилар. Худонинг Сўзида берилган Худонинг хизматчиси 

қандай бўлиши кераклиги ҳақидаги талаблар - жамоабошиларга ўзлари 

қандай бўлишлари кераклиги ва бошқаларни қандай фазилатларга эга 

бўлган ҳолда хизматга қўйиш мумкинлигининг кўрсаткичи эди. 

Худо жамоабошиликка ёки беш томонлама хизматдан бирига  белгилаган 

ҳар бир одам Худо тайин этган фазилатларга эга бўлиши шарт эди. Бу 

фазилатларнинг рўйхати қуйидаги оятларда берилган. 

Тимўтий ва Тит 

1Тим.3:1-7  Бу сўз тўғри: агар ким Жамоатнинг нозири бўлишни 

истаса, хайрли ишни истаган бўлади. Лекин нозир бенуқсон, битта 

хотиннинг эри, ҳушёр, ақли соғлом, одобли, меҳмондўст, таълим 

беришга қобилиятли бўлиши керак. Шунингдек, у майхўр, урушқоқ, 

ғаразгўй эмас, балки мулойим бўлиб, жанжалкаш ва пулпараст 

бўлмаган, ўз хонадонини яхши бошқарадиган, фарзандларини ўзининг 
бутун обрўйи билан итоатда сақлайдиган одам бўлсин. Зеро агар одам 

ўз хонадонини қандай бошқаришни билмаса, Худонинг Жамоатига 

қандай ғамхўрлик қилади? Нозир эндигина имонга келганлардан 

бўлмаслиги керак, токи мағрурланиб, иблис билан бирга маҳкум 

бўлмасин. У ёмон гап – сўзга ва иблиснинг тузоғига тушмаслиги учун 

Жамоатдан ташқаридагилар томонидан ҳам яхши гувоҳликка эга 

бўлиши керак. 

Титус 1:6-9  Тайинланадиган одам эса бенуқсон бўлиши керак. У битта 

хотиннинг эри бўлиши керак. Унинг фарзандлари ҳам имонли бўлиб, 

итоатсизликда ёки бузуқликда айбланмайдиган бўлсинлар. Чунки 

нозир Худонинг уйини бошқарувчиси сифатида бенуқсон бўлиши 

керак. У ўзбошимча, ғазабли, ичкиликбоз, урушқоқ ва манфаатпараст 

бўлмаслиги керак. Аксинча у меҳмондўст, эзгуликни севадиган, ор-

номусли, адолатли, диёнатли ҳамда ўзини тиядиган одам бўлсин. У 

таълимотга тегишли ишонч Сўзини қаттиқ ушлаб турган ва соғлом 

таълимот асосида насиҳат қилишга ҳамда қаршилик қилувчиларни 

фош қилишга қодир киши бўлиши керак. 

Бу фазилатларни уч гуруҳга бўлиш мумкин. 

Шахсий ҳаётда 

Повул ёзишича одам жамоабоши бўлиши учун қуйидагидек бўлиши керак: 

�бенуқсон 

�ҳушёр 

�ақли соғлом 

�одобли 

�мулойим 

�адолатли 

Бу одам қуйидагидек бўлмаслиги керак: 

�ичкиликбозликка берилган 

�пулпараст 

�жанжалкаш 

�очкўз 
�ўзбошимча 

�эзувчи 

� зўравон 

�жаҳлдор 

�ғаразгўй 

Оилавий ҳаётда 

Оилавий ҳаётда жамоабоши қуйидагидек бўлиши керак: 

�Бир хотиннинг эри 

�Муҳмондўст 

�Ўз хонадонини яхши бошқарадиган 

�Фарзандларини ўзининг бутун обрўйи билан итоатда сақлайдиган 

�Фарзандлари қайсар ва итоатсиз эмас, имонли бўлиши лозим. 

Руҳий ҳаётда 

Руҳий ҳаётда жамоабоши қуйидагидек бўлиши керак: 

�Ўқитишга қобилиятли 

�Янги имонга келганлардан бўлмаслиги керак 

� Жамоатдан ташқаридагилар томонидан ҳам яхши гувоҳликка эга 

бўлиши керак 

�Муқаддас 

�Тартиб-интизомли 

�Таълимотга тегишли ишонч Сўзини қаттиқ ушлаб турган 

ЖАМОАБОШИЛАРНИНГ ХИЗМАТИ 

Бошқариш 

Ибр.13:17 Ўз бошлиқларингизга бўйсунинглар ва уларга итоатли 

бўлинглар, зеро улар ҳисобот беришга мажбур бўлган одамлар 

сифатида жонларингизни назорат қилмоқдалар. Токи улар ўз 

вазифаларини оҳу нола билан эмас, балки қувонч билан бажо 

келтирсинлар. Акс ҳолда  бу сизларга фойдали эмас. 

1Сал.5:12 Биродарлар, орангизда меҳнат қилиб, Раббий йўлида 

сизларга бошчилик қилиб, йўл-йўриқ бераётганларни ҳурмат 

қилинглар, деб сизлардан ўтиниб сўраймиз. 

Ўқитиш 

2Тим.2:2 Кўп гувоҳлар олдида сен мендан нималарни эшитган 

бўлсанг, буларни бошқаларга ҳам таълим беришга қобилиятли бўлган 

ишончли одамларга топширгин. 

Чўпонлик қилиш-назорат қилиш 

Ҳав. фаол.20:28 Ўзингизга ва Муқаддас Руҳ сизларни назоратчи қилиб 

тайинлаган барча подага нисбатан бедор бўлинглар, токи Худонинг Ўз 
қони билан сотиб олган Жамоатига сизлар яхши чўпонлик қилинглар. 

1Пет.5:2 Сизларда бўлган Худонинг подасини яхши боқинглар. 

Уларни мажбуран эмас, балки ихтиёрий равишда, разил 

манфаатпарастлик билан эмас, балки ғайрат билан назорат 

қилинглар. 

БЕШ ТОМОНЛАМА ХИЗМАТНИ ОЛИШ 

Танинг ва қабул қилинг 

Ҳаворийлик, пайғамбарлик, хушхабарчилик, чўпонлик ва ўқитувчилик 

мартаба эмас экан, уларни қандай таниш ва қабул қилиш мумкин?  

Бу хизматларда бўлганларни уларнинг юритаётган фаолиятлари ва хизмат 

инъомларидан танишимиз мумкин. 

Бу инъом эгаларини қабул қилганимизда уларнинг хизматларининг 
фойдасини ҳам қабул қиламиз. Агар Худо бизларга юборган хизмат 

инъомларини таний олмасак ва уларни қабул қилмасак, Худо истаганидек 

етукликка ўсиб бориш ва хизмат ишига тайёрланишда мағлубиятга 

учраймиз. 

Мат.10:41  Ким пайғамбарни пайғамбар деб қабул килса, у 

пайғамбарга яраша эҳсон олади. Ким ҳақ инсонни ҳақ инсон деб қабул 

қилса ҳақ инсонга яраша эҳсон олади. 

Маблағлар ва ҳақоратлар 

Бизлар маҳаллий жамоатимизда жамоабошилар сифатида беш томонлама 

хизмат фаолиятини юритаётган ҳамда жамоатимиздан бошқа жойга хизмат 

қилиш учун юборилган, хизмат сафарида юрган кишиларга ҳурмат 

кўрсатишимиз керак. Бу ҳурматимиз уларнинг моддий эҳтиёжлари 

қондирилишига эътибор беришни, уларнинг етарлича моддий 

таъминланишларини таъминлашни ўз ичига олади. Бу ҳурмат уларга 

қарши айтилган бирор ҳақорат сўзига икки ёки уч гувоҳ тасдиғисиз қулоқ 

солмасликни ҳам ўз ичига олади.  

1Тим.5:19 Жамоабошига қўйилган айбни икки ёки уч гувоҳ бўлмаса 

қабул қилмагин. 

Жамоабошилар пул учун эмас балки сидқидилдан Худога хизмат 

қилишлари керак. 

1Пет.5:2  Сизларда бўлган Худонинг подасини яхши боқинглар. 

Уларни мажбуран эмас, балки ихтиёрий равишда, разил 

мапфаатпарастлик билан эмас, балки ғайрат билан назорат 

қилинглар. 

Биродарлардек қабул қилинг 

Бизлар Исо даврида диний бошқарувчилар қилганидек, бир-биримизни 

хушомадли мартабалар билан қабул қилмаслигимиз керак. 

�Хушомадли мартабалар 

Мат.23:6-12 Шунингдек, зиёфатларда тўрда ва ибодатхоналарда 

ҳурматли ўринда ўтиришни, халқ йиғинларида алик олишни ва 

одамлар томонидан “Устозимиз, Устозимиз!” деб олқишланишни 

яхши кўрадилар. Бироқ сизлар устоз деб аталишга кўнманг. Чунки 

сизнинг биргина Устозингиз бор, У ҳам бўлса – Масиҳдир. Сизлар эса 

ҳаммаларингиз биродарсизлар. Ер юзида ҳеч кимни ўзингизга ота деб 

ҳам атаманглар. Чунки сизнинг биргина Отангиз бор, У ҳам бўлса – 

самовий Отангиздир. Раҳбар деб ҳам ном олманглар. Чунки 

сизларнинг биргина Раҳбарингиз бор – У Масиҳдир. Орангиздаги 

каттангиз сизларга хизматда бўлсин. Зеро ким ўзини юқори қўйса, 

пасайтирилади. Ким ўзини паст олиб юрса, улуғланади.  

�Барчаларинг биродарлар 

Исо: “Сизларнинг барчаларинг биродарларсиз”,-деди. Бир –биримизни 

Ҳазрат, Домла, Устоз, Ота ёки Пастор деб атагандан кўра, биродар деб 

аташимиз нақадар ажойиб. Ҳатто Исо ҳам ердалигида фақатгина Ўз номи 

билан аталди, бизлар эса бир-биримизга хизматкорлармиз. 

Исо одамларни биродарлар деб атади 

Исо ўликдан тирилгач аёлларга биродарларининг олдига боришларини 

буюрди. 

Юҳ.20:17 Менга қўл тегизма! – деди Исо Марямга. – Мен ҳали 

Отамнинг ҳузурига чиққаним йўқ. Сен бориб биродарларимга шундай 

деб айтгин: Мен Ўз Отам ва сизларнинг Отангизнинг, Ўз Худойим ва 

сизларнинг Худойингизнинг ҳузурига чиқиб кетяпман. 

Ибр.2:11-12 Чунки ҳаммалар – муқаддаслантираётган ҳам, 

муқаддасланаётганлар ҳам – Ягонадандир. Шунинг учун У уларни 

биродарларим деб, айтишга орланмай демоқда: “Сенинг исмингни 

биродарларимга эълон қиламан, Жамоат орасида Сени мақтайман.” 

Повул  

Повул ўз мактубларини доимо бошида ўз номини қўйишдан бошлаган: 

“Повул, Исо Масиҳнинг Раббийси,» ҳеч қачон “Ҳаворий Повул” эмас. 

Петьор 

Петьор Повулни биродар деб атаган. 

2Пет.3:15 Севикли биродаримиз Повул ҳам, унга берилган донолик 

бўйича сизларга  қандай ёзган бўлса, худди шундай Раббимизнинг узоқ 

сабр-тоқатини нажот деб ҳисобланглар.  

Ҳанания 

Ҳанания Шоулга биродар деб мурожаат қилди. 

Ҳав.9:17   Ҳанания бориб ўша уйга кирди. Шоулнинг бошига 

қўлларини қўйиб: Биродарим Шоул! Келаётган йўлингда сенга зоҳир 

бўлган Раббий Исо, кўзларинг яна кўриши ва Муқаддас Руҳга 

тўлишинг учун мени юборди, - деди. 

Жамоабошиларни ҳурмат қилинг 

Бир-биримизга хушомадли номлар билан мурожаат қилмаслигимиз 
борасида, Худо жамоабошилик ўрнига даъват қилганларни ҳурмат 

қилишимиз керак. Худо Ўз жамоатида фаолият юритиш учун берган беш 

томонлама хизмат инъомлари соҳибларини ҳурмат қилишимиз ва иззат 

билан қабул қилишимиз керак. 

Мат.10:40 Сизни қабул қилган Мени қабул қилади. Мени қабул 

қилган эса Мени Юборганни қабул қилган бўлади. 

Исо: «Барчаларинг биродарлар”,-дедими, демак биз ҳам ўз ўрнимизда беш 

томонлама хизмат инъомларида фаолият юритишга даъват этилганларни 

тан олишимиз ва ҳар бирини ҳурмат билан қабул қилишимиз лозим. Агар 

чўпонимизга «биродар Акбар” деб мурожаат қилишни танласак, шу билан 

биргаликда унинг чўпонимиз эканини тан олишимиз ва шу мавқеъда 

ҳурмат қилишимиз керак.  

Бошқа хизмат инъомлари соҳибларига ҳам албатта муносабатимиз шундай 

бўлиши лозим. 

Бу дунёнинг мансабпарастларига бизлар шунчаки «хушхабар 

хизматчилари” сифатида таниламиз. 

ТЕКШИРИШ УЧУН САВОЛЛАР  

1.Маҳаллий жамоатда Худо томонидан қайси иккита ўрин тайинланган эди? 

 

 

2.Худонинг Сўзида жамоабошилар, назоратчилар ва чўпонлар орасида қандай фарқни кўришимиз 
мумкин? 

 

 

3.Янги Аҳддаги жамоатларда жамоабошиларнинг фаолиятларини айтиб беринг. 

Учинчи дарс 

Ҳаворийлик хизмати 

1Кор.12:28 Худо эса баъзиларни Жамоатда биринчидан ҳаворийлар, иккинчидан 

пайғамбарлар, учинчидан ўқитувчилар қилиб қўйди. Яна баъзиларга мўъжизакорликни, 

бошқаларга эса шифокорлик, ёрдам бериш, бошқариш, турли тиллар инъомларини берди. 

Эф.4:11 У баъзиларни ҳаворийлар, баъзиларни Хушхабарчилар, баъзиларни чўпонлар ва 

ўқитувчилар қилиб тайинлади.  

КИРИШ 

Изоҳ 

Ҳаворий Худо Сўзининг мустаҳкам пойдеворига жамоат қуриш учун 

ҳокимият билан юборилгандир. 

У жамоатлар ҳаётини Худонинг Сўзи пойдевор доктриналари ва амалий 

машғулотлари воситасида мустаҳкамлайди. 

У дадиллик ва ҳокимият билан ҳамда Муқаддас Руҳнинг ваҳий билими 

билан фаолият юритади. 

У барча хизмат инъомларида ва Муқаддас Руҳнинг инъомларида фаолият 

юритади. 

У Худо билан чуқур шахсий муносабат билан хизмат қилади ва хизмат 
қилаётган одамларига “оталик» муносабатида бўлади. 

Ҳаворийларнинг хизматида аломатлар, ажойиботлар ва шифоланиш 

мўъжизалари давомий равишда намоён бўлади. 

Унинг хизмат инъоми маълум жамоат ва бошқа хизматлар томонидан 

Муқаддас Руҳ билан муносабат сифатида тан олиниши ва қабул қилиниши 

лозим. Бу одамларнинг ташкилотлар ёки деноминация (оқим)лар билан 

муносабати эмас.  Мазкур руҳий муносабат шарофати билан ҳаворий ҳукм 

суради ва имонлилар ҳаётини, хизматларни ва жамоатларни ёлғон 

таълимотлардан ҳимоя қилувчи  керакли таълимотлар, барқарорлик, 

мулоҳазакорлик келтиради. 

Ҳаворий жамоабошиларни тайинлаб, мойлашда, аниқ шахслар ҳаётида 

Худонинг даъватини амалга оширишда ва уларни Худо даъват этган 

хизмат инъомида фаолият юритишга тайинлашда пайғамбарлар билан яқин 

фаолият юритади. 

У қўл қўйиб ибодат қилиш воситасида имонлиларга Муқаддас Руҳ 

инъомларида фаолият юритишга мойланишни ўтказиши мумкин. 

Ҳаворий ҳокимият билан хизмат қилиши  ва сўзлаши мумкин аммо унинг 
ўзи ҳокимият остидаги одамдир. Чунки у уни юборган бошқа ҳаворийлар 

ва жамоабошилар ҳисоботи остидадир. 

“Ҳаворий” сўзининг асл маъноси 

Юнон тилида «apostolos” сўзи юборилган деган маънони билдиради. 

Классик юнон тилида «apostolos” сўзи элчиларга нисбатан ишлатилар эди. 

Бу сўз янги колониялар ташкиллаштириш мақсадида юборилган кемалар 

флотига нисбатан ишлатилар эди. 

Шундай қилиб ҳаворий сўзи - юборилган одамларнинг юборган одамларга 

содиқ муносабатларини ва юборилган мақсадларга ҳамда топшириққа 

содиқ муносабатларини назарда тутар эди.  

Ибр.3:1-2 Шунинг учун, эй, самовий даъватга дахлдор бўлган 

муқаддас биродарларим, эътирофимизнинг Ҳаворийси ва Олий 

руҳонийси бўлган Исо Масиҳни англаб олинглар! Мусо бутун 

Худонинг уйига содиқ қолгани каби, Исо ҳам Уни тайин Этганга 

содиқ қолди. 

Ҳаворий уни юборганнинг  кўринарли намоёндаси ва масофадаги вакили 

эди. Исо Ота Худо томонидан жамоатни барпо қилиш ва Отанинг 
иродасини содиқлик билан намоён қилиш учун юборилган улуғ Ҳаворий 

эди. 

Ибр.10:7 Ўшанда Мен дедим: Китобнинг бошида Мен ҳақимда 

ёзилганидек, мана,  Мен Сенинг иродангни бажариш учун келяпман, ё 
Худойим. 

ҲАВОРИЙЛИК ХИЗМАТИНИНГ ДАРАЖАЛАРИ 

Исо Масиҳ - Буюк Ҳаворий 

Улуғ Ҳаворий сифатида Исо ўз -ўзича келган эмас, У Ота томонидан 

юборилган эди. У нима учун юборилган бўлса фақат шуни қилди. Уни 

қабул қилганлар Отани қабул қилдилар. Улуғ Ҳаворий сифатида У бошқа 

барча ҳаворийларга хизмат намунаси бўлди. 

Ибр.3:1 Шунинг учун, эй, самовий даъватга дахлдор бўлган муқаддас 
биродарларим, эътирофимизнинг Ҳаворийси ва Олий руҳонийси 

бўлган Исо Масиҳни англаб олинглар! 

Юҳ.5:30 Мен Ўз-Ўзимдан ҳеч нарса қилолмайман. Қандай эшитсам, 

шундай ҳукм қиламан ва Менинг ҳукмим ҳаққонийдир. Чунки Мен Ўз 
иродамни эмас, балки Мени юборган Отамнинг иродасини бажо 

келтиришни истайман. 

Юҳ.6:38 Мен Ўз иродамни эмас, балки Мени юборган Отамнинг 
иродасини адо этиш учун осмондан тушганман. 

Ўн иккита ҳаворийлар 

Илк ўн иккита ҳаворий Исонинг ерли хизмати мобайнида У томонидан 

даъват қилиниб, хизматга тайинланган эди. Ваҳий китобида улар «Чироқ 

ёнидаги ўн иккита ҳаворийлар” деб аталганлар. 

Ваҳ.21:14 Шаҳар деворининг ўн икки пойдевори бор, ва унда қурбон 

қўзининг ўн икки Ҳаворийларининг номлари ёзилган. 

Повул шу ўн  иккита ҳаворийларни «олий ҳаворийлар” деб атаган. 

2Кор.11:5 Лекин менда ҳам ўша “олий ҳаворийларнинг” қаршисида 

ҳеч қандай камчилик йўқ, деб ўйлайман. 

Янги Аҳддаги бошқа ҳаворийлар 

Эфесликларга тўртинчи бобига асосланиб бизлар биламизки, Исо 

Отасининг олдига кўтарилганидан сўнг жамоатга ҳаворийлик хизмати 

инъомини беришда давом этди. Илк ўн иккита ҳаворийлардан бошқа 

кўплаб ҳаворийлар бор. 

�Андроник ва Жуния  

Рим.16:7 Ҳаворийлар орасида ном чиқарган, мендан олдин Масиҳда 

бўлган менинг қамоқдош ва қариндошларим Андроник ҳамда 

Юнийга салом айтинглар. 

�Аполлос 

1Кор.4:6,9 Биродарларим, мен буни сизлар учун ўзимда ва Аполлосда 

намуна қилиб кўрсатдим, токи сизлар ёзилганидан ташқари фикр 

юритмасликни биздан ўрганинглар ва бир-бирингизнинг олдингизда 

кеккайманглар. 

Мен ўйлайманки, Худо биз, охирги элчиларга (инглизча таржимада 

ҳаворийларга), худди ўлимга маҳкум этилгандай бўлиш тақдирини 

ато этди. Чунки биз бу дунё, фаришталар ва инсонлар олдида бир 

томоша бўлдик. 

�Барнабо ва Повул 

Ҳав.14:4,14 Шу орада шаҳар аҳолиси иккига бўлинди: баъзилари 

яҳудийлар ва баъзилари ҳаворийлар томонида эдилар. Лекин 

ҳаворийлар Барнабо ва Повул буни эшитгач, кийимларини йиртганча 

ўзларини халқнинг орасига отиб бақиришди.  

�Эпафродит 

Фил.2:25 Бироқ сизларнинг юборган элчингиз(инглизча таржимада 

ҳаворийингиз) ҳамда муҳтожлигимдаги хизматкорингиз, менинг 
биродарим, ҳамкорим ва сафдошим Эпафродитни сизларнинг 
олдингизга қайта юборишни лозим кўрдим. 

�Раббийнинг укаси Ёқуб 

Гал.1:19  Аммо Раббийнинг укаси Ёқубдан бошқа ҳаворийларнинг ҳеч 

бирини кўрмадим. 

�Маттия 

Ҳав.1:26 Шундан сўнг улар учун қуръа ташладилар. Қуръа 

Маттиянинг чекига тушди ва у ўн бир ҳаворийга қўшилди. 

�Силван ва Тимўтий 

1Сал.1:1-2 Отамиз Худо ва Раббимиз Исо Масиҳдаги Салоника 

шаҳрининг Жамоатига Повул, Силван ва Тимỹтийдан: сизларга 

Отамиз Худодан ва Раббий Исо Масиҳдан сизларга  иноят  ва тинчлик 

бўлсин. 

1Сал.2:6-7 Биз сизлардан ҳам, бошқалардан ҳам инсоний шуҳратни 

изламадик. Биз Масиҳнинг ҳаворийлари сифатида сизларга юк 

бўлишимиз мумкин, аммо болаларини  ардоқлаган бир энага каби 

орангизда мулойим бўлдик.  

�Титус 

2Кор. 8:23 Титусга келсак, у менинг шеригим ва сизларга хизмат 
қиладиган ҳамкоримдир; биродарларга келсак, улар Жамоатларнинг 
элчилари ва  Масиҳнинг шон ̵шуҳратидирлар. 

Бугунги кунларда ҳаворийлар 

Ҳаворийлик, пайғамбарлик, хушхабарчилик, ўқитувчилик ва чỹпонликни 

ỹз ичига оладиган хизмат инъомлари Исо томонидан Унинг жамоатига У 

осмонга кỹтарилганида берилган эди. Улар Худонинг халқини “хизмат 

ишига тайёрлаш учун” жамоат ичида фаолият кỹрсатиш учун эди. Бу йўл  -  

Масиҳнинг танаси Худонинг Ўғлини билиши ва ҳамма имон бирлигига 

келгунича; 

Масиҳ танасини Масиҳ тўлиқлигининг ўлчамига қадар етилгунича барпо 

қилиш учун эди.  

Бу мақсадлар Масиҳ танасида тўлиқ қўлга киритилган эмас экан, Исо 

томонидан берилган барча хизмат инъомлари бугунги кунларда жамоат 

ичида фаолият кўрсатади. Бу ҳаворий ва пайғамбарлар хизматини ҳам ўз 
ичига олади. 

ҲАВОРИЙЛАРНИНГ МАЛАКАЛАРИ 

Жамоабошиларникидек  

Барча ҳаворийлар жамоатда жамоабошилар эканлар, уларнинг хулқлари 

1Тимўтий 3:1-7 ва Титус 1:6-9 оятларда берилган талабларга жавоб бериши 

керак. (Иккинчи дарс, Жамоабошиларнинг фазилатларига қаранг.)  

Ота  юраги ва севгиси 

Ҳаворий шунингдек ҳақиқий отанинг севгиси  ва юрагига эга бўлиши 

шарт. 

1Кор. 4:15-16  Чунки сизларнинг Масиҳда минглаб устозларингиз 
бўлса ҳам, оталарингиз кўп эмас. Мен эса сизларни Хушхабар орқали 

Исо Масиҳда туғдим. Шунинг учун сизлардан ўтиниб сўрайманки: 

менга тақлид қилинглар. 

1Кор.13:1,4-7  Мен инсонларнинг ва фаришталарнинг тилларида 

гапирсам ̵ у, лекин севгига эга бўлмасам, унда мен жаранглайдиган 

мис ёки янграйдиган кимбалдирман. Севги узоқ сабр ̵ тоқат қилади. У 

меҳрибонлик қилади. Севги ҳасад қилмайди, севги кеккаймайди ва 

мағрурланмайди. Севги бебошлик қилмайди, ўз манфаатини 

изламайди, тез аччиқланмайди ва ёвузликни ўйламайди. Севги 

ноҳақликка қувонмайди, аксинча ҳақиқатга севинади. Севги ҳамма 

нарсани кўтаради, ҳамма нарсага ишонади, ҳамма нарсага умид 

қилади, ҳамма нарсага бардош беради.  

Аломатлар, ажойиботлар ва мўъжизалар 

Ҳаворийнинг хизматида аломатлар, ажойиботлар ва мўъжизалар доимо 

содир бўлиши лозим. 

2Кор.12:12  Менинг ҳақиқий ҳаворийлигимнинг белгилари орангизда 

ҳар қандай сабр ̵ тоқатда, аломатларда, мўъжизаларда ва куч ̵ 
қудратда намоён бўлди. 

Ҳав.2:43  Ҳар бир жонда қўрқинч бор эди. Ҳаворийлар орқали эса  

Иерусалимда кўп мўъжизалар ва аломатлар қилинар эди. 

Итоаткорликда юриш 

Ҳаворий итоаткорликда юриши лозим. 

1Сал.2:6-8  Биз сизлардан ҳам, бошқалардан ҳам инсоний шуҳратни 

изламадик. Биз Масиҳнинг ҳаворийлари сифатида сизларга юк 

бўлишимиз мумкин, аммо болаларини ардоқлаган бир энага каби 

орангизда мулойим бўлдик. Сизларга шундай кўнгил боғлаган эдикки, 

фақат Худонинг Хушхабарларинигина эмас, балки ўз жонимизни ҳам 

бермоқчи эдик. Чунки сизлар биз учун севикли бўлиб қолган 

эдингизлар. 

1Кор.4:9-13  Мен  ўйлайманки, Худо биз, охирги элчиларга, худди 

ўлимга маҳкум этилгандай бўлиш такдирини ато этди. Чунки биз бу 

дунё, фаришталар ва инсонлар олдида бир томоша бўлдик. Биз Масиҳ 

ҳақи ақлсизмиз, сизлар эса Масиҳда доносизлар. Сизлар шуҳратда, биз 
эса ҳурматсизликдамиз. Ҳаттоки ҳозирги вақтгача ҳам очликка ва 

чанқоқликка, яланғочликка ва калтакларга чидаб, сарсон бўлиб 

юрибмиз. Биз ўз қўлимиз билан меҳнат қилмоқдамиз. Бизни 

урушсалар, биз дуо қилмоқдамиз. Бизни қувғин қилсалар, биз тоқат 

қилмоқдамиз.  

Ҳокимият 

Жамоатни тўғрилаш ва тартиб киритиш лозим бўлганида, ҳаворий 

ҳокимият билан сўзлаш ва ёзиш истагига эга бўлиши шарт. 

2Кор. 10:8-11  Раббимиз бизга берган иқтидор ҳақида андак кўпроқ 

мақтансам ҳам, хижолат бўлмайман. Чунки бу иқтидор сизни хароб 

қилиш учун эмас, барпо қилиш учун берилган. Мактубларим билан 

сизларни  гўё қўрқитаётган бўлиб кўринмайин. Баъзилар: “У 

мактубларида ўта талабчан ва кучли, лекин шахсан заиф ва сўзи 

ўтмас”, -деяптилар. Бундай деювчилар шуни билсинларки, биз узоқда, 

мактубларимизда қандай бўлсак, шахсан,  ҳузурингизда ҳам 

шундаймиз. 

Хизматчининг юраги 

Ҳаворий хизматкорнинг юрагига эга бўлиши ва Исодек қийинчиликларга 

ва қувғинларга бардош беришни истовчи бўлиши шарт. 

Мат. 20:28   Зеро инсон  Ўғли ҳам Ўзига хизмат қилдириш учун эмас, 
балки Ўзи хизмат қилиш ва Ўз жонини фидо қилиб, кўпларни  

қутқариш учун келган. 

Рим. 1:1  Худонинг хушхабари учун ажратилган ва даъват этилган 

Ҳаворий ҳамда Исо Масиҳнинг қули бўлган Повулдан салом.  

2Кор. 11:23-28  Улар Масиҳнинг хизматкорларими? Ақлсизлик 

қилаётганимдек айтаман: мен кўпроқ хизматкорман. Мен улардан 

анча кўпроқ меҳнату - заҳматда бўлдим,  чексиз жароҳатда бўлдим, 

кўпроқ зиндонларда ётдим ва кўп марта ўлимга яқин бўлдим. 

Яҳудийлардан беш маротаба бир кам қирқта қамчи едим. Уч марта 

мени калтаклашган, бир марта тошбўрон қилишган, уч марта мен 

кемада ҳалокатга учрадим, тун ва кун денгиз чуқурлигида бўлдим. 

Кўп марта саёҳатларга чиқдим. Дарёларда хавфда қолдим, 

қароқчилардан ҳам хавфда, ўз қабиладошларимдан ҳам хавфда, 

мажусийлардан ҳам хавфда, шаҳарда хавфда, саҳрода хавфда, 

денгизда хавфда, сохта биродарлар орасида хавфда қолдим; ҳамда 

меҳнату уқубатда, кўп тунларни уйқусизликда, очлигу ташналикда, 

кўпинча рўзада, совуқ ҳавода ва яланғочликда ўтказдим. 

Бундан ташқари, менинг бошимга келаётган кундалик мажбуриятлар 

- барча Жамоатлар ҳақида ғамхўрлик қилишдир.   

ҲАВОРИЙ ХИЗМАТИ 

Янги жамоатларни барпо қилиш 

Ҳаворийлар маҳаллий жамоат томонидан Муқаддас Руҳга итоатда 

хушхабарни воизлик қилиш ва янги жамоатлар ва хизматларни 

ташкиллаштириш учун юборилади. 

Ҳав.13:2-3  Улар Худога хизмат қилиб, рўза тутиб турганларида, 

Муқаддас Руҳ уларга: “Барнобо билан Шоулни Мен сайлаган иш учун 

Менга ажратиб беринглар!” ̵ деди. Ўшанда улар рўза тутиб ибодат 

қилишди ва Барнабо билан Шоулнинг бошига қўлларини қўйиб, 

уларни жўнатишди.  

Пойдевор қўйиш 

Пайғамбарнинг иродаси билан биргаликда хизмат қилаётган ҳаворий 

«доно уста қурувчи”дек  Исо Масиҳнинг ваҳийи ва Сўзида мустаҳкам 

пойдевор солади. Сўнгра жамоат шу пойдевор устига қурилади. 

Ҳаворий хизматининг энг асосийси - жамоатнинг мустаҳкам таълимотга 

асосланган пойдеворини қуриш ва барқарор бошқарувчиларини 

тайинлашдир. 

1Кор.3:9-15  Чунки биз Худонинг ҳамкорларимиз, сизлар эса Худонинг 
экинзорлари, Худонинг иморатисизлар. 

Мен Худодан берилган иноят бўйича доно қурувчи каби пойдевор 

қўйдим, бошқаси эса унинг устида қурмоқда. Лекин ҳар ким қандай 

қураётганига эътибор берсин. Чунки ҳеч ким қўйилган пойдевордан, 

яъни Исо Масиҳдан бошқа пойдевор қўя олмайди. Бу пойдевор устида 

кимдир олтиндан, кимдир кумуш ва қимматли тошлардан, кимдир эса 

ёғочу хашак ёки сомондан бино қурмоқда  ̵  ҳар кимнинг иши эса 

ошкор бўлади, чунки ўша кун буни кўрсатади. Бу оловда фош бўлади, 

шунда олов ҳар кимнинг иши қандай эканлигини синайди. Агар 

кимнинг қурган нарсаси охиригача турса, у мукофот олади. Кимнинг 
қилган иши ёниб кетса, у зиён кўради. Бироқ ўзи қутқарилади, лекин 

олов ичида қутулгандек бўлади.     

Рим.15:20  Шу билан бирга, мен бошқаларнинг пойдевори устига бино 

қурмаслигим учун Масиҳнинг исми ҳали маълум бўлмаган ерларда 

Хушхабарни воизлик қлишга жон куйдирдим.  

1Кор.9:1-2  
̵ Мен ҳаворий эмасманми? Мен эркин эмасманми? 

Раббимиз Исо Масиҳни кўрган эмасманми? Сизлар Раббимда қилган 

меҳнатим эмасмисизлар? Агар бошқалар учун мен ҳаворий бўлмасам, 

сизлар учун ҳаворийдирман, чунки ҳаворийлигимнинг муҳри  ̵  

Раббийда бўлган сизларсиз. 

Эф.2:20  Сизлар ҳаворийлар ва пайғамбарларнинг пойдевори асосида 

қурилгансизлар. Асосий бурчак тоши эса  ̵  Исо Масиҳнинг Ўзидир. 

Библия мактабларини барпо қилиш 

Ҳаворий имонлиларга хушхабар мўъжизасини ўргатиш ва уларни ғолибона 

Масиҳийлик ҳаётига тайёрлаш учун Библия мактаблари ташкиллаштиради. 

У маълум имонлиларда беш томонлама хизматга Худонинг даъватини 

танийди ва бу имонлиларни Худо бажариш учун даъват этган хизматга 

тайёрлайди. 

Ҳав.19:9-11  Лекин баъзилар бўйни қотиб, имонни рад қилиб, халқ 

олдида Раббий йўлини ёмонлагани учун Повул уларни қолдирди ва 

шогирдларни улардан ажратди. ШОгирдлар билан ҳар куни Тираннус 
деган бир кишининг мактабида суҳбатлашарди. Икки йил шундай 

давом этди. Осиёдаги барча яшовчилар, яхудийлар ва юнонлар 

Раббий Исо ҳақида воизликни эшитдилар. Худо Повулнинг қўллари 

билан кўп қудратли мўъжизаларни қилар эди. 

Повулнинг “Ҳар куни Тираннус мактабида» дарс бериши натижасида Осиё 

вилоятида яшайдиган ҳамма одам Худонинг Сўзини эшитди. Кўриниб 

турибдики, Повул бошқаларни ўқитиб уларнинг ҳаётида ўзини кўпайтирар 

эди. Улар хушхабар мўъжизаси орасида бўлиб, ўзлари ҳам дунёнинг ўша 

қисмида яшайдиган одамларнинг ҳаммасига хушхабарни воизлик қилар 

эдилар.   

Мустаҳкамланаётган яшаётган жамоатлар 

Янги Аҳдни ўқиганимизда, барча ҳаворийлар янги жамоатлар барпо 

қилмаётган вақтларида, бор жамоатларни «бир бора барча имонлиларга 

берилган имон”да мустаҳкамлашда ёрдам берганларини кўрамиз. 

Яҳудо 1:3 Севганларим, умумий нажотимиз ҳақида ёзишга ғайратим 

кўп бўлиб, мен бир нарса ҳақида сизларга насиҳат қилиб ёзишни 

лозим кўрдим: Бир вақтлари азизу ̵ муқаддасларга топширилган имон 

учун астойдил курашинглар. 

Тайинланган, мойланган Жамоабошилар 

Ҳаворийлар ўзлари барпо қилган барча жамоатларда жамоабошиларни 

тайинлайдилар ва мойлайдилар. 

Ҳав.14:23  Сўнг ҳар бир Жамоат учун жамоабошилар тайин этдилар. 

Рўза тутиб, ибодат билан уларнинг бошига қўл қўйиб, уларни ўзлари 

инонган Раббийга топширдилар. 

Тасдиқланган, мойланган дьяконлар 

Ҳаворийлар маҳаллий жамоатнинг имонлилари томонидан дьяконлик 

вазифасига танланганларни тасдиқлайдилар ва мойлайдилар. 

Ҳав.6:1-6  Шогирдларнинг сони кўпайиб борган ўша кунларда 

юнонларнинг яхудийларга қарши норозилиги содир бўлди, чунки 

уларнинг бева аёллари кундалик хизматда эътиборсиз қолардилар. 

Шунда ўн икки ҳаворий шогирдларнинг кўпчилигини чақириб, 

уларга дейишди: «Биз Худонинг Сўзини қолдириб, дастурхонга хизмат 

қилишимиз яхши эмас. 

Шунинг учун, биродарлар, яхши гувоҳликка эга бўлган ҳамда 

Муқаддас Руҳга ва доноликка тўлган етти кишини сизларнинг 
орангиздан танлаб олинглар; уларни бу ишга тайин этамиз. Бизлар 

эса доимо ибодатга ва Сўзнинг хизматига бериламиз». 

Бу гап Жамоатга маъқул бўлди. Шундай қилиб, имон ва Муқаддас 
Руҳга тўлган Стефан исмли кишини, шунингдек, Филипп, Прохор, 

Никонор, Тимон, Пармен ва мажусийлардан имонга келган 

антиохиялик Николайни танладилар. 

Уларни ҳаворийлар олдида турғизиб қўйдилар. Ҳаворийлар ибодат 

қилгач, уларнинг бошларига қўлларини қўйдилар. 

Худонинг даъватини бажариш 

Ҳаворийлар маълум имонлиларнинг ҳаётларида Худонинг даъватини 

амалга ошириш учун пайғамбарлар билан бирга ишлайдилар. 

1Тим.1:18 Эй ўғлим Тимўтий, сен ҳақингда бўлган 

пайғамбарчиликларга мувофиқ сенга шундай йўл ̵ йўриқ 

кўрсатаманки, сен уларга биноан яхши уруш услуби билан жанг 
қилган. 

Руҳий инъомларни ўтказиш 

Ҳаворийлар жамоабошилар йиғини билан биргаликда қўл қўйиб ибодат 

қилиш йўли билан Муқаддас Руҳнинг инъомларида ҳаракат қилишни 

имонлиларнинг ҳаётига ўтказадилар. 

2Тим.1:6  Шу сабабдан, қўлларимни қўйишим орқали сенга берилган 

Худонинг инъомини алангалатиб туришингни сенга эслатяпман.  

Рим.1:11 Чунки мен сизларни кўришни жуда ҳам орзу қилмоқдаман, 

токи сизларни мустаҳкамланишингиз учун бирон бир руҳий инъом 

тақдим этай. 

ҲАВОРИЙЛИК ИНЪОМИНИ ТАНИШ 

Ҳаворий одам ёки одамлар гуруҳи томонидан эмас, балки Худо томонидан 

тайинланади. Унинг хизмат инъомлари у хизмат қилаётган одамлар 

томонидан танилиши ва қабул қилиниши мумкин. Одам бирор оқим, 

бирлашма  ёки ташкилотдан мансаб ёки мартаба олганига қараб ҳаворий 

деб аталмайди. Бу зўрлаб бериладиган хизмат ёки сиёсий тизим эмас. 

Унинг қабул қилиниши мазкур маҳаллий жамоатнинг руҳий 

бошқарувчиларининг руҳдаги чуқур шахсий муносабатларига асосланган.   

Янги жамоатларга қараб 

Ҳаворийнинг ўзи кўтарган жамоатлари билан муносабатлари сақланиб 

қолади. Ҳаворийлик хизматининг ҳосиллари намоён бўлади ва хизмат 
инъомларини амалда кўрсатади. 

Яшаётган жамоатларга қараб 

Бу шунингдек ҳаворийнинг оламдан ўтиши ёки бошқа сабабларга кўра 

ҳаворий билан муносабат узилганда жамоатнинг йўқ бўлиб кетмасдан 

Муқаддас Руҳ томонидан бошқарилган ҳолда ҳаёт фаолиятини давом 

эттиришига қараб аниқланади. 

Бирлашув 

Аллақачон ҳаворий билан муносабатда бўлган ва унинг ҳокимияти остида 

фаолият юритаётган маҳаллий жамоат ҳам бошқа ҳаворийларнинг 
хизматини агар бу муқаддасларни хизмат ишига тайёрлашга ёрдам берса 

тан олиши ва қабул қилиши мумкин. Бу ҳаворийлар аниқ маҳаллий 

жамоатда фаолият юритар эканлар, улар бир хил бошқарув ҳокимиятига 

эга бўлмасликлари мумкин. Бошқарув ҳокимияти жамоатни бошлаб, уни 

кўтарган ва шу жамоат аъзолари томонидан ҳаворий деб тан олинган илк 

ҳаворийга тегишли бўлади. Бу ҳаворийлар мазкур жамоатни 

ташкиллаштирган ва унинг ҳаворийси деб тан олинган ҳаворийга қарши 

бирор сўз айтмасликлари ёки бирор иш қилмасликларига эҳтиёт 

бўлишлари керак. 

Хизмат тасдиқланади 

�Пайғамбар томонидан 

Ҳаворийлар ҳар бир маҳаллий жамоат томонидан танилмаслиги мумкин. 

Уларнинг ҳаворийлик хизмат инъомлари одамлар томонидан эмас, Худо 

томонидан тайинланган. Ҳаворий имонлиларнинг маҳаллий жамоатида ўз 
хизматини бажариш учун жамоат томонидан тан олинганида, унинг хизмат 

инъомлари намоён бўлади ва танилади. Кўпинча Худо буни маҳаллий 

жамоатдаги башорат қилаётган пайғамбар ёки бошқа жамоабошилар 

орқали сўзлаб, руҳий инъом сифатида очиб тасдиқлайди. 

Повул барча томонидан ҳаворий сифатида тан олиниб, қабул қилинган 

эмас эди. 

1Кор.9:1-3  Мен ҳаворий эмасманми? Мен эркин эмасманми? 

Раббимиз Исо Масиҳни кўрган эмасманми? Сизлар Раббимда қилган 

меҳнатим эмасмисизлар? Агар бошқалар учун мен ҳаворий бўлмасам, 

сизлар учун ҳаворийдирман, чунки менинг ҳаворийлигимнинг муҳри ̵  

Раббийда бўлган сизларсиз. Мени синаётганларга қарши менинг 
ҳимоям шундайдир! 

Ҳаворийлик хизмати инъомининг соҳиби - юборган жамоатнинг 
имонлилари томонидан тан олиниши мумкин, чунки Худо буни 

мазкур маҳаллий жамоатга пайғамбарлар ва жамоабошилар хизмати 

орқали тасдиқлаган. 

�Ўзи томонидан 

Ҳаворийнинг ўзи ўзининг хизмат инъомини билиши мумкин. 

Сохта пайғамбарлар ҳақида огоҳлантириш 

Худонинг Сўзи ҳаворийлик даъвосини қилувчи, ўзлари эса сохта таълимот 

берувчи ва халқни адаштириб янглиш бошқараётганлар ҳақида 

огоҳлантиради. 

2Кор.11:13 Чунки бундайлар ̵  сохта ҳаворийлардир, аслида улар 

Масиҳнинг ҳаворийлари қиёфасини олаётган алдовчи 

хизматкорлардир. 

Ваҳ.2:2 Сенинг ишларингни, меҳнатингни ва бардошингни, 

шунингдек бузуқларга чидай олмаслигингни, ўзларини ҳаворий деб 

атаётганларни синаганингни, улар эса пайғамбар эмаслар, уларнинг 
ёлғончи эканлигини фаҳмлаганингни  биламан.   

ТЕКШИРИШ УЧУН САВОЛЛАР 

1.Ҳаворий сўзига қисқача изоҳ беринг. 

 

 

2.Ҳаворийнинг бешта махсус малакасини ёзинг. 

 

 

3.Ҳаворийнинг хизматини таърифланг.  

Тўртинчи дарс 

Ҳаворий хизмати (давоми) 

1Кор.12:28 Худо эса баъзиларни Жамоатда биринчидан  ̵ҳаворийлар, иккинчидан 

пайғамбарлар, учинчидан ўқитувчилар қилиб қўйди. Яна баъзиларга мўъжизакорликни, 

бошқаларга эса шифокорлик, ёрдам бериш, бошқариш, турли тиллар инъомларини берди. 

Эф.4:11  Муқаддаслар камолотга эришишлари учун Масиҳнинг баданини тиклашга 

хизмат  қилишлари учун. 

ҲАВОРИЙЛАР ҚАНДАЙ ФАОЛИЯТ ЮРИТАДИЛАР 

Дадиллик ва ҳокимият билан 

Ҳатто қувғинлар ва ҳаётига хавф билан юзма-юз келганда ҳам ҳаворий 

улуғ дадиллик ва ҳокимият билан хизмат қилади. 

Ҳав.4:29-31 Энди, ё Раббий, уларнинг дўқларига қарагин ва Сенинг 
қулларингга Сенинг сўзингни бутун дадиллик билан гапиришларини 

ато қилгин. 

“Ҳолбуки, Сен Муқаддас Ўғлинг Исо номи орқали шифоланиш ва 

аломату мўъжизалар қилиш учун қўлингни узатяпсан”. 

Шундай қилиб, улар ибодат қилганларида, улар йиғилиб турган жой 

ларзага келди. Ҳаммалари Муқаддас Руҳга тўлиб, Худонинг сўзини 

дадиллик билан гапирардилар. 

Эски Аҳд даврида Худонинг Сўзи асосан пайғамбарлар томонидан ёзилган 

эди. Янги Аҳд эса асосан ҳаворийлар томонидан ёзилган. 

Жамоат асрида ҳаворийлар пайғамбарларнинг ўрнида улкан ҳокимият 
билан сўзлайдилар ва  хизмат қиладилар. 

Ваҳий билими билан 

Ҳаворий ваҳий билими билан ва Худонинг Сўзининг ҳақиқатларини 

тушуниш билан хизмат қилади. 

Гал.1:11 Биродарлар, сизларга шуни билдиряпманки, мен сизларга 

воизлик қилган Хушхабар инсондан эмасдир. 

Эф.3:5 Шу сир бошқа асрлардаи нсонларнинг ўғилларига маълум 

қилинмаган, ҳозир эса Муқаддас Руҳ томонидан Масиҳнинг муқаддас 
ҳаворийлари ва пайғамбарларига ошкор қилинди. 

Барча хизмат инъомларида 

Ҳаворий ўз хизмат инъомларига бошқа беш томонлама хизмат 

соҳибларидек даъват этилади. Ҳар ҳолда, у унинг ҳаётида ҳаворий 

сифатидаги хизмат инъомлари танилиб, ва ўз маҳаллий жамоати 

томонидан ҳаворийлик хизматини бажариш учун юборилиб, ўз ҳаворийлик 

фаолиятини бошлагунича ўсиши ва етуклик даражасига кўтарилиши керак 

бўлади. Бу вақт мобайнида бошқа барча хизмат инъомларида - 

хушхабарчи, чўпон, ўқитувчи ёки пайғамбар бўлиб фаолият юритиши 

мумкин.  

Ҳаворийлик хизмати бошланганида эса махсус ҳаворийлик вазифаларига 

қўшимча равишда хушхабарчи, чўпон, ўқитувчи ёки пайғамбарнинг ишини 

давом эттириши мумкин. 

Намуна 

Ҳаворий Худо билан чуқур шахсий муносабатларда бўлувчиларнинг 
намунасидир. Повул Исони кўрганини айтди. У Худо билан чуқур шахсий 

муносабатларда юрар эди ва барча имонлилар учун намуна эди. 

1Кор.9:1  Мен ҳаворий эмасманми? Мен эркин эмасманми? Раббимиз 
Исо Масиҳни кўрган эмасманми? Сизлар Раббимда қилган меҳнатим 

эмасмисизлар? 

1Кор.11:1  Мен Масиҳга тақлид қилганимдай, сизлар ҳам менга 

тақлид қилинглар. 

2Кор.6:3-10 Хизматимиз қораланмасин деб, биз бировнинг 
қоқинишига сабаб бўладиган ҳеч нима қилмаяпмиз. 

Àêñèí÷à áèç ²àììà íàðñàäà ¢çèìèçíè Õóäîíèíã õèçìàòêîðëàðè êàáè íàì
î¸í ýòìî›äàìèç: óçî› ñàáð ̵  òî›àòäà, “àì ̵ ›àé“óëàðäà, ìó³òîæëèêëàðäà, ›
èéèí à³âîëëàðäà, êàëòàêëàð îñòèäà, çèíäîíëàðäà, ò¢ïîëîíëàðäà, ìå³íàò
ëàðäà, óé›óñèçëèêëàðäà, ð¢çà òóòèøäà, ïîêëèêäà, áèëèìäà, áàðäîøäà, ìå
³ðèáîíëèêäà, Ìó›àääàñ Ðó³äà, ñàìèìèé ñåâãèäà, ³à›è›àò Ñ¢çèäà, Õóäîíè
íã ›óäðàòèäà, ¢íã âà ÷àï ›¢ëäà ³à›ëèê ›óðîëè áèëàí, ³óðìàòäà âà áàäíîì
ëèêäà, ³à›îðàòëàðäà âà ìà›òîâëàðäà þðèáìèç. Áèçíè àëäàì÷èëàð äåá ³è
ñîáëàéäèëàð, àììî áèç ³à›è›àòã¢éìèç. Áèç íîúìàëóìäåêìèç, àììî áèçíè 
ÿõøè òàíèéäèëàð; ¢ëãàíäåêìèç, ëåêèí ìàíà òèðèêìèç; æàçîëàíãàíäåêìèç,
 ëåêèí ¢ëäèðèëìàãàíìèç; õàôà ›èëèíãàíäåêìèç, ëåêèí äîèìî õóðñàíäìè
ç; êàìáà“àëäåêìèç, ëåêèí ê¢ïëàðíè áîéèòìî›äàìèç; ³å÷ íàðñàãà ýãà ýìàñ
äåêìèç, ëåêèí ³àììà íàðñàãà ýãàìèç. 

Оталик муносабатида 

Ҳаворий хизмат фаолияти остидаги одамларга оталардек муносабатда 

бўлади. У шу маҳаллий жамоатда беш томонлама хизмат фаолиятини олиб 

бораётган барча хизматчилар ва барча жамоат аъзолари билан яқин 

муносабатда бўлади ҳамда уларни ҳурмат қилади.  

Ҳаворий севувчи отанинг юрагига эга бўлади. У жамоатлардаги 

жамоабошиларни ва имонлиларни севади, уларни озиқлантиради, 

руҳлантиради, йўналтиради, бошқаради ва маслаҳатлар беради.  У уларни 

юришлари керак бўлган йўналишга мулойимлик билан етаклайди. Унинг 
муносабати –ҳар бир оила аъзоси учун чуқур ғамхўрлик қиладиган отанинг 
муносабатига ўхшайди. Унинг ҳаёти у хизмат қилаётган барча одамларга 

бизларнинг Осмондаги севувчи Отамизнинг ҳақиқий тимсоли ҳақида ваҳий 

олиб келади. 

1Кор.4:14-17
Буларни эса мен сизларни уялтириш учун эмас, балки 

севимли болаларимдай насиҳат қилиш учун ёздим. 
Чунки 

сизларнинг Масиҳда минглаб устозларингиз бўлса ҳам, оталарингиз 
кўп эмас. Мен эса сизларни Хушхабар орқали Исо Масиҳда туғдим. 
Шунинг учун сизлардан ўтиниб сўрайманки: менга тақлид 

қилинглар. 

Ана шу мақсадда мен Раббийга содиқ бўлган севимли ўғлим 
Тимўтийни сизларнинг олдингизга юбордим. У эса Масиҳдаги 
йўлларимни ҳар ерда ва ҳар бир Жамоатда таълим берганимдай, 
сизларга эслатади. 

Фил.2:22  Лекин Тимўтийнинг содиқлиги сизларга маълум: у менга 

ўғил ўз отасига хизмат қилгандай, Хушхабарни ёйишимда хизмат 
қилди. 

1Сал.2:6-12 Биз сизлардан ҳам, бошқалардан ҳам инсоний шуҳратни 

изламадик. Биз Масиҳнинг ҳаворийлари сифатида сизларга юк 

бўлишимиз мумкин эди, аммо болаларини ардоқлаган бир энага каби 

орангизда мулойим бўлдик. Сизларга шундай кўнгил боғлаган эдикки, 

фақат Худонинг Хушхабаринигина эмас, балки ўз жонимизни ҳам 

бермоқчи эдик. Чунки сизлар биз учун севикли бўлиб қолган 

эдингизлар. Биродарлар,   бизнинг меҳнату заҳматимиз эсингизда бор. 

Сизларнинг бирортангизга ҳеч қандай оғирлик келтирмаслик учун, 

биз туну-кун меҳнат қилиб, сизларга Худонинг Хушхабарини воизлик 

қилдик. Сиз, имонлиларнинг орангизда биз қандай муқаддас, ҳак ва 

бенуқсон муомалада бўлганимизга Худо ҳам, ўзларингиз ҳам 

гувоҳдирсизлар. 

 Биласизларки, ота ўз болаларига далда берганидек, биз ҳар 

бирингизга далда бериб, Ўз Шоҳлигиги ва шон-шуҳратига даъват 

қилган   Худога муносиб яшанглар, деб ўтиниб сизларни ишонтирар 

эдик. 

Аломатлар ва мўъжизаларда 

Ҳаворийнинг хизмати жараёнида давомий равишда улуғ аломатлар, 

ажойиботлар ва шифоланиш мўъжизалари содир бўлади. 

Рим.15:17-19 Шундай қилиб, Худога тегтшли бўлган нарсаларда мен 

Исо Масиҳ орқали мақтансам бўлади.  

Зеро Масиҳ мажусийларни бўйсундириш учун мен орқали сўзда ва 

ишда қилмаган бирор нарса ҳақида гапиришга журъат этмайман. 

Масиҳ буни қудратли аломатлар-у мўъжизалар ва Худо Руҳининг 
кучи билан ижро этди. Шундай қилиб, мен Иерусалим ва унинг ён 

атрофидан бошлаб, то Иллирикагача Масиҳнинг хушхабарини тўлиқ 

воизлик қилдим. 

2Кор.12:12 Ҳаворийлигим белгилари сизларнинг қаршиларингда узоқ 

чидам билан, аломатлар билан, мўъжизалар ва кучлар билан намоён 

бўлди.   

Ҳав.2:42-43 Улар ҳаворийларнинг таълимотига, ҳамдўстликка, нон 

синдиришга ва тоат ̵ ибодатларга астойдил берилиб борар эдилар. 

Ҳав.5:12 Халқ орасида ҳаворийларнинг қўллари билан кўп аломатлар 

ва мўъжизалар қилинар эди. Ҳамма имонлилар якдиллик билан 

Сулаймон равоқида йиғилиб туришар эди. 

Кўнувчанлик руҳи   

Ҳаворий кўнувчанлик руҳига эгалиги билан характерланади. Унинг 
хизмати буйруқбозлик билан бошқариш бўлмайди. 

2Кор.1:24 Биз гўё сизларнинг имонингиз устидан ҳукмронлик 

қилишимиз учун эмас, балки қувончингизга кўмаклашишимиз 
учундир. Зеро сизлар имонда мутаҳкамлангансизлар.  

У қўйларнинг устидан ҳокимлик қилувчидек эмас, балки отадек бўлади. У 

халқ билан муносабатини Руҳда сабр-бардошлилик ва эҳтиёткорлик 

асосида қуради. 

1Пет.5:2 Сизларда бўлган Худонинг подасини яхши боқинглар. 

Уларни мажбуран эмас, балки ихтиёрий равишда, разил 

манфаатпарастлик билан эмас, балки ғайрат билан назорат 

қилинглар.  

Ҳаворийни урф-одатга кўра тузилган одамлар ҳокимияти пирамидасининг 
чўққисида турувчи деб тасаввур қилиш хатодир. Бундай ўйловчилар 

ҳаворийни ўз қўли остидагиларни ҳокимият билан йўналтирувчи баланд 

мартабали сиёсий шахс деб тасаввур қиладилар. 

Аксинча, ҳаворийнинг хизмати тубликдаги хизмат эканлигини кўришимиз 
мумкин. У пайғамбар билан биргаликда пойдевор қўйувчи шахсдир.  У 

буюк ваҳий ва руҳий ҳокимият билан сўзлаши ва хизмат қилиши мумкин. 

Аммо унинг ҳокимияти доимо ўзини кўнувчан қилган ва хизматкорга 

айланган инсон юрагидан бўлади. 

Ҳаворийнинг хизмати юқоридан пастга эмас. Аксинча, у пастдан юқорига. 

Жамоатдаги бошқарув тизимида унинг ҳокимияти ва фаолияти унинг 
мартабасига қараб эмас, балки Масиҳ танасидаги фаолиятига қараб тан 

олинади. 

Хизматкорлардек 

Дастлабки ҳаворийлар ўзларини хизматкорлар деб атаганлар. 

�Повул 

Титус 1:1 Худонинг танлаганларининг имонини тасдиқлаш учун, 

диёнатга тегишли ҳақиқатни билдириш учун, Худонинг қули ва Исо 

Масиҳнинг ҳаворийси бўлган мен. Повулдан салом! 

Рим.1:1 Худонинг Хушхабари учун ажратилган ва ҳаворийликка 
даъват этилган Исо Масиҳнинг қули, Повулдан салом.  

�Повул ва Тимўтий 

Фил.1:1Исо Масиҳнинг қуллари Повул ва Тимўтийдан ̵ Филипи 

шаҳрида бўлган, Исо Масиҳдаги барча муқаддасларга ҳамда 

Жамоатнинг нозирлари ва хизматкорларига... 

�Ёқуб 

Ёқуб 1:1 Мен, Худонинг ва Раббий Исо Масиҳнинг қули Ёқуб, жаҳонга 

тарқалиб кетган ўн икки қабилага ̵ қувонинглар, деб айтяпман. 

�Петьор 

2Пет.1:1 Исо Масиҳнинг қули ва ҳаворийси мен, Симўн Петьор, 

Худойимиз ва Қутқарувчимиз Исо Масиҳнинг ҳақлиги туфайли биз 
билан бирга тенг қимматбаҳо имонни қабул қилганларга салом 

йўллайман. 

�Юҳанно 

Ваҳ.1:1 Бу китоб Исо Масиҳнинг ваҳийсидир. Худо тез орада юз 
бериши муқаррар бўлган ҳодисотни Ўз қулларига кўрсатиши учун 

Исо Масиҳга ушбу ваҳийни берди. У эса фариштасини юбориб, қули 

Юҳаннога буни билдирди.  

ҲАВОРИЙНИНГ ҲОКИМИЯТИ 

Ҳаворий отанинг ҳокимияти билан сўзлайди, аммо унинг ўзи ҳам ҳокимият 

остида бўлади. Худонинг ҳокимияти билан ҳаққоний сўзлай оладиган 

ягона одам бу ўзи ҳокимият остида бўлган ва бошқалар билан эҳтиромли 

муносабатда бўлган одамдир. У уни юборган бошқа ҳаворийлар ва 

жамоабошиларга бўйсунади. 

Мат.8:9-10. Чунки мен ҳам буйруққа тобе одамман, шунингдек, 

менинг буйруғимга бўйсунувчи аскарларим ҳам бор. Бирига “кет” 

десам, кетади. Бошқасига “кел” десам, келади. Бирон хизматкоримга 

“шуни қил” десам, қилади.  Исо буни эшитгач ҳайрон қолди. 

Орқасидан эргашиб келаётганларга: -Сизларга чинини айтайин,- 

деди, -Мен бунчалик буюк ишончни Исроилнинг бирон жойида ҳам 

топмадим. 

Бизлар Петьор ва Повулнинг хизматларида ҳаворийлик ҳокимиятини тўғри 

ишлатиш мисолларини кўрамиз. Улар ҳеч қачон буйруқбозлик 

ҳокимиятини қўлламаганлар, аксинча улар ҳокимиятларини барпо қилиш 

учун ишлатганлар. 

2Кор.1:24 Биз гўё сизларнинг имонингиз устида ҳукмронлик 

қилишимиз учун эмас, балки қувончингизга кўмаклашишимиз 
учундир. Зеро сизлар имонда мустаҳкамлангансизлар. 

2Кор.10:8 Раббий хароб қилиш учун эмас, балки барпо қилиш учун 

бизга берган ҳокимият ҳақида мен янада кўпроқ мақтансам ҳам, уятда 

қолмайман.  

Луқо 22:24-27 Ҳаворийлар орасида, ким энг катта ҳисобланмоғи 

керак, деган тортишув ҳам юз берди. 

Шунда Исо уларга деди: “Подшоҳлар ўз халқлари устидан 

ҳукмронлик қиладилар. Уларни бошқарувчилар олийҳиммат деб 

аталадилар. 

Сизлар эса бундай бўлманглар. Аксинча, орангизда кимки катта 

бўлса, хизматкордай бўлсин. 

Мана қайси бири катта – ёнбошлаганми ёки хизмат қилиб юрганми? 

Ёнбошлаган эмасми? Мен эса орангизда хизматкордайман. 

ҲАВОРИЙЛИК ҲОКИМИЯТИНИНГ МАҚСАДИ 

Ҳукмронлик қилиш 

Ҳаворийлар ва жамоабошилар маҳаллий жамоатда ҳукмронлик қилар 

эканлар, улар жамоатни қурар,  ҳар бир кишини керакли тартиб, 

барқарорлик ва ҳимоя билан таъминлар эдилар.  

Тартибга солиш  

Маҳаллий жамоатга керакли тартиб-интизомни келтириш учун ҳаворий 

ўзининг ҳокимиятини ишлатади. Тартибни бузаётган одамлар жамоатнинг 
чўпонига ёки бошқа жамоабошиларига қулоқ солмаётган имонлилар ҳамда 

хизматчилар бўлиши мумкин. 

1Кор.4:14-15,21 
Буларни эса мен сизларни уялтириш учун эмас, 

балки севимли болаларимдай насиҳат қилиш учун ёздим. 
Чунки 

сизларнинг Масиҳда минглаб устозларингиз бўлса ҳам, оталарингиз 
кўп эмас. Мен  сизларни Хушхабар орқали Исо Масиҳда туғдим. 
Шунинг учун сизлардан ўтиниб сўрайманки: менга тақлид 
қилинглар. 

Нимани хоҳлайсизлар?Ёнингизга хокимият ҳассаси 
билан борайми ёки мулойимлик руҳидаги севги билан борайми? 

1Кор.5:1-5 Сизларнинг орангизда зинокорлик пайдо бўлибди, деган 

овозалар чиқди; бунинг устига шундай зинокорликки, ҳатто 

мажусийлар орасида ҳам бундай ҳодиса юз бермаган, яъни сизлардан 

кимдир отасининг хотинини опибди! Сизлар эса бундан 

мағрурланиб юрибсизлар. Бунинг ўрнига йиғлаб фарёд қилишингиз 
керак эди, токи шу ишни қилган одам орангиздан чиқариб 

ташлансин. Мен эса танам билан орангизда бўлиб, худди сизларнинг 
ёнингизда турганимдек аллақачон Раббимиз Исо Масиҳ номидан ҳукм 

чиқардим: сизларнинг йиғилишингизда менинг руҳим билан 

биргаликда, Раббимиз Исо Масиҳнинг куч – қудрати билан бундай 

ишни қилган одамни унинг танасини яксон қилиш учун шайтонга 

топшириш керак, токи Раббий Исонинг кунида унинг руҳи нажот 

топсин. 

2Кор.13:2-4 Менинг ҳозир олдингизда бўлмаслигимга қарамай, мен 

олдин сизларнинг олдингизда иккинчи марта бўлганимда сизларни 

огоҳлантирганимдек, ҳозир ҳам огоҳлантиряпманки: аввал гуноҳ 
қилган одамларга ва бошқаларнинг ҳаммасига ёзяпман – мен яна 

ёнингизга борганимда, ҳеч бирингизни аямайман. 

Сизлар-ку Масиҳнинг мен орқали сўзлаётганининг далилини излаяпсизлар. 

Мана, Масиҳ сизлар учун заиф эмас, лекин сизларда кучлидир. 

У заифлик ҳолатида хочга михланган бўлса ҳам, Худонинг қудрати 

туфайли тирикдир. Биз ҳам Масиҳда заиф бўлсак ҳам, сизлар учун бўлган 

Худонинг қудрати туфайли Масиҳ билан тирикмиз. 

Тавбага келтириш 

Ҳаворийнинг хизмати одамлар орасида тавба, озодлик, уйғониш, 

жавобгарликни бўйнига олишни олиб келади.  

Ҳав.19:17-20 Бу воқеа Эфесда яшаган яҳудий билан юнонларнинг 
барчасига маълум бўлди. Ҳаммани қўрқув қоплаб, Раббий Исонинг 
исми улуғланди. 

Имон келтирганлардан кўплари эса келиб, ишларини ошкор қилиб 

эътироф этишарди. 

Сеҳргарлик қилганлардан кўпчилиги ўз китобларини тўплаб, 

ҳамманинг олдида ёндирдилар. Китобларнинг қимматини 

ҳисоблаганда, эллик минг кумуш тангага тенг келди. Шундай куч 

билан Худонинг сўзи ўсиб, енгиб борар эди. 

Моддий ҳисоб-китоб остида бўлиш 

Ҳаворий ҳар бир маҳаллий жамоатга моддий ҳисоб-китоб остида бўлишни 

олиб келади. 

1Кор.16:1-4 Энди, муқаддаслар учун эҳсон йиғишингизда эса, мен 

Галатиядаги Жамоатларда ўрнатган тартибга биноан иш тутинглар. 
Хафтанинг биринчи кунида сизларнинг ҳар бирингиз ўз имкони 

бўйича эҳсонини бир четга олиб қўйиб, ўзида сақласин, токи мен 

келганимда, буларни йиғишга зарурат бўлмасин. 
Мен келганимда 

эса, йиққан эҳсонларингизни Иерусалимга етказиш учун сизлар 

танлаган кишиларни мактублар билан жўнатаман. 
Агарда менинг 

ҳам боришим зарур бўлса, унда улар мен билан бирга борадилар. 

Барқарорлик бериш 

Ҳаворий маҳаллий жамоатга барқарорлик келтиради ва жамоатни 

Худонинг Сўзига чуқур илдиз орттириб қуради. Шу билан жамоатни ёлғон 

таълимотлардан асрайди.  

Эф.4:14 Токи бизлар энди инсонларнинг маккорлиги ва ҳийлагар 

авраш моҳирлиги бўйича бўлган таълимотнинг ҳар қандай шамоли 

билан учадиган ва тебранадиган чақалоқ бўлмайлик. 

 Кол.2:6-7 
Шунинг учун сизлар Раббий Исо Масиҳни қандай қабул 

қилган бўлсангиз, худди шундай Масиҳда юраверинглар. 
Унда томир 

ёйган ва Унда асосланган бўлинглар. Имонингизда бақувват бўлиб, 

сизлар ўрганганингиздек, имонингизда миннатдорчилик билан ўта 

муваффақиятли бўлинглар. 

Ҳимоя билан таъминлаш 

Ҳаворий ўзи барпо қилган жамоатлар ва унинг хизмати етиб борган 

жойларни доимо назорати остида сақлайди. 

Ибр.13:17 Ўз бошлиқларингизга бўйсунинглар ва уларга итоатли 

бўлинглар, зеро улар ҳисобот беришга мажбур бўлганларидай, 

жонларингизни назорат қилмоқдалар. Токи улар ўз вазифаларини оҳу 

нола билан эмас, балки қувонч билан бажо келтирсинлар. Акс ҳолда 

бу сизларга фойдали эмас.  

ХИЗМАТНИНГ АСОСИЙ СОҲАЛАРИ 

Ҳаворий ўзи ташкиллаштирган жамоатда жамоабоши вазифасида фаолият 

юритиши мумкин. У ўз уйида бўлганида мазкур маҳаллий жамоатнинг 
хизматчилар гуруҳининг аъзоси бўлиши мумкин. Ҳар ҳолда, маҳаллий 

жамоатдаги хизматчилар гуруҳи одатда, чўпонлик хизмати инъомида 

ҳаракат қилаётган шахс томонидан бошқарилади. 

Хизмат гуруҳлари 

Ҳаворийлар кўпинча ҳаворийлар гуруҳини бошқарадилар.  

Бу гуруҳни ташкил қиладиган имонлилар ўз сафларига бошқаларни - беш 

томонлама хизмат инъомларида ҳаракат қилишга даъват этилганларни 

тайёрланиш вақтларида, токи улар мойланиб хизматга жўнатилганларича 

ўзларига қўшиб олишлари мумкин. Бу гуруҳга бошқа ёрдамчилик 

хизматидаги одамлар ҳам қўшилишлари мумкин.  

Гуруҳнинг ҳар бир аъзоси маҳаллий  жамоат билан, бир-бирлари билан 

яқин муносабатда бўлади ҳамда ҳаворийнинг руҳий бошқарувчилигини 

қабул қилиб унга бўйсунади. Улар олд қатордаги хушхабарчилик 

хизматини қилишда, янги жамоатлар ва Библия мактаблари 

ташкиллаштиришда, мавжуд жамоатларнинг фаолиятларини 

ривожлантиришда ва қайта қуришда бирга хизмат қилишлари мумкин. 

Улар Худо томонидан танланган, жамоабошилар томонидан тан олинган, 

даъватга, хизмат қилиш учун ғояга ҳамда ваҳийга эга бўлган, Худонинг 
Шоҳлигини дунёга кириб келишини тезлаштиришга ёрдам бериш учун 

Муқаддас Руҳ томонидан қувватланган  имонлилардир.  

Стратегияни ривожлантириш 

Ҳаворий хизматнинг маълум соҳаларида маҳаллий жамоат жамоабошилари 

билан биргаликда фаолият юритади. У маҳаллий жамоатнинг умумий 

суратини - унинг узоқ муддатдаги ва зудлик билан ҳал қилиш керак бўлган 

эҳтиёжларини кўра олади. Ҳаворий мазкур маҳаллий жамоат руҳий ўсиши 

жараёнида кейинги қадамда қандай хизмат турини бошлаши кераклигини 

кўра олади. Ҳаворий маълум хизматчиларнинг жамоатга келишлари ва 

хизмат қилишлари яхши бўлишини айтиб, уларни таклиф қилишни тавсия 

қилиши мумкин. 

У Худо  Ўз жамоатида бугунги кунларда нима қилаётганининг умумий 

манзарасига асосланган ҳолда,  маҳаллий жамоатга стратегияни ва 

хизматнинг умумий  режасини ривожлантиришда ёрдам бериши керак. 

Тайинланган бошқарувчилар 

Ҳаворий маҳаллий жамоатнинг жамоабошилари билан ишлайди,  

бошқарувчиларни тайинлайди ва маҳаллий жамоатда бор бўлган 

бошқарувчиларни тасдиқлайди. 

Ҳав.14:23 Ҳар бир имонлилар жамоати учун оқсоқоллар тайин 

этдилар. Рўза тутиб, имонлиларни дуо қилиб, Раббимиз деб қаттиқ 

ишонишган Исо Масиҳни қарамоғига уларни топширдилар.  

Тайёрлаш 

Ҳаворий жамоабошиларни тайёрлайди ва имонлилар йиғинини ҳамда 

ўзларини хизматга тайёрлашлари учун уларга йўналиш беради. 

2Тим.2:2 
Кўп гувоҳлар олдида сен мендан нималарни эшитган 

бўлсанг, буларни бошқаларга ҳам таълим беришга қобилиятли бўлган 

ишончли одамларга топширгин. 

Мактаблар ташкиллаштириш 

Ҳаворий Библия мактаблари ташкиллаштиради ва у ерда таълим беради. 

Ҳав.19:10 Шу тариқа икки йил давом этди. Асия вилоятида 

яшаганларнинг ҳаммаси Раббимиз Исо ҳақидаги воизликни 

эшитдилар. 

Доктринани тўғрилаш 

Ҳаворий доктринанинг тўғри бўлишига эътибор беради ва жамоат 

Худонинг бугунги кунларда жамоатга айтаётган ва қилаётган ишига 

биноан оқаётганини назорат қилади.  

Баҳсларни ечиш 

Ҳаворий баҳсларни ечади ва жамоатга керакли тартибни келтиради. 

Ҳав.5:3 Лекин Петьор унга деди: Ҳанания, ернинг пулидан бир 

қисмини яшириш ва Муқаддас Руҳга ёлғон гапириш учун нега 

шайтон юрагингни тўлдиришига йўл қўйдинг? 

1Кор.3:1-3 
Биродарларим, мен сизлар билан, руҳий одамлар билан 

гаплашгандай гаплаша олмадим, балки тана изми бўйича юрган 

одамлар, яъни Масиҳдаги гўдаклар билан гаплашгандай 

гаплашдим. 
Сизларни қаттиқ овқат билан эмас, балки сут билан 

озиқлантирдим, чунки бунга ҳали кучингиз етмас эди. Ҳозир ҳам 

кучингиз етмайди. 
Сизлар ҳали ҳам тана изми бўйича юраётган 

одамларсизлар. Чунки орангизда ҳасад, баҳс ва низо бўлса, унда 

сизлар тана изми бўйича юраётган одамлар эмасмисизлар? Сизлар 

инсоний одат бўйича ҳаракат қилмаяпсизларми? 

Тайинлайди ва озод қилади 

Ҳаворийнинг хизмати пойдевор хизмати. У расмий бошлиқ ёки иш 

юритувчи эмас.  Унинг чўпонлик хизматига аралашуви жамоатда 

бошқарувчилик учун жамоабошиларни тайинлагани сари камайиб боради. 

У маҳаллий жамоатда бошқарувчиларни ривожлантирганидан сўнг кетади 

ва Муқаддас Руҳнинг бошқаруви билан одатда бошқа жамоат ташкил 

қилади. У албатта биринчи жамоат билан руҳий муносабатларни сақлаб 

қолади. 

Унинг хизмати қўшилиш билан эмас, балки кўпайиш ҳисобига ўсади. У 

бошқаларнинг ҳаётида Худонинг даъватини билади ва уларни шу хизматга 

тайёрлаб уларни хизматга тайинлайди. У ўзи ташкиллаштирган 

жамоатларни ўзлаштирмайди ёки уларни назорати остига  қўймайди. У 

янги диний  бирлашма ёки оқим (деноминация) ташкиллаштирмайди. Бу 

жамоатларнинг муносабати фақат Муқаддас Руҳ билан бўлади. Ҳар бир 

жамоат алоҳида ва фақатгина Муқаддас Руҳ ҳамда Исонинг Ўзига боғлиқ 

бўлади.   

ҲАВОРИЙНИНГ МАҲАЛЛИЙ ЖАМОАТГА МУНОСАБАТИ 

Ҳаворийни юборган жамоат ҳаворийни «бошпана” билан таъминлайди, 

аммо бу янги барпо қилинаётган жамоатлар учун бу жамоат “она” жамоат 

бўлади дегани эмас. Жамоатлар ҳаворийнинг хизмати билан қопланади, 

бошқа маҳаллий жамоатларнинг эмас. 

Бошпана - маҳаллий жамоатнинг ҳаворий билан чуқур  шахсий 

муносабатлари натижасида чин юракдан, ихтиёрий бўлиши керак.  

Ҳаворий ва маҳаллий жамоатнинг жамоабошилари орасида ўзаро тушуниш 

бўлиши керак. Бундай муносабатлар нафақат ҳаворийлик хизмати 

инъомларини олиб келади, балки мазкур ҳаворийлик хизматининг 
ҳокимиятини олиб келади. 

Ҳаворийлик хизмати оталик муносабатларига, ҳатто оилавий 

муносабатларга ўхшар экан, у шу ролда фаолият юритишда давом этади. 

Ҳар ҳолда, бола ўсгани сари унга муносабат ўзгарганидек,  жамоат ўсгани 

сари ҳам ҳаворий ва маҳаллий жамоат орасидаги муносабат ўзгаради.  

Ҳаворий ва маҳаллий жамоат бир-бирига йўналтирилган бўлиши, бу 

муносабатлар нимани билдириши ва нима кутилаётгани ҳақида аниқ 

тушунча  бўлиши керак. Маҳаллий жамоат ҳаворийлик хизматини, унинг 
Худо тайинлаган бошқарувчилик роли билан биргаликда тан олиши ва 

қабул қилиши керак. 

Янги Аҳддаги бағишлов топшириқлари намуналаридан бири – 

ҳаворийларни ёки ҳаворий гуруҳларини моддий таъминлашдир.  

Ёш жамоатлар ҳаворийларнинг хизмати орқали бошқа жамоатлар 

томонидан моддий ёрдам олар эди.  Улар ташкиллаштириб бўлингач, ўз 
навбатларида бошқа жамоатларнинг ташкил топишларига ҳаворийлар 

хизмати орқали ёрдам берганлар. 

Бошқа хизматчилар ҳам: ҳаворийлар гуруҳида хизмат қилаётганлар, 

маҳаллий жамоатдан ташқарида пайғамбарлар, хушхабарчилар ёки 

ўқитувчилар сифатида хизмат қилаётганлар - ўзлари юборилган маҳаллий 

жамоат томонидан моддий таъминланишлари керак. 

Маҳаллий жамоатларда моддий эҳтиёжлар ўсганида ва моддий ёрдам керак 

бўлганида ҳаворий буни ўзи хизмат қилаётган бошқа жамоатларга 

билдириши керак.     

ТЕКШИРИШ УЧУН САВОЛЛАР 

1.Фақат ҳаворийлик фаолиятига тегишли бўлган хизматда ҳаворийлар қандай фаолият юритишларига 

иккита мисол келтиринг. 

 

 

2.Ҳаворийлик ҳокимиятидан мақсад нима? Сизнинг фикрингизча ҳаворий қанақа ҳокимият соҳаларига 

эга?  

 

 

3.Жамоатни бошқариш соҳасидаги ҳокимиятига кўра ҳаворий фаолият кўрсата оладиган хизматнинг 
иккита амалий соҳасини номланг. 

Бешинчи дарс 

Пайғамбар хизмати 

Эф.4:11-13 У баъзиларни ҳаворийлар, баъзиларни пайғамбарлар, баъзиларни 

хушхабарчилар, баъзиларни чўпонлар ва ўқитувчилар қилиб тайинлади, токи 

Масиҳнинг танасини барпо этишга хизмат қилишлари учун муқаддасларни 

камолотга эриштирсинлар. 

Шу тариқа ҳаммамиз имоннинг ва Худонинг Ўғлини таниб билишнинг бирлигига 

келиб, мукаммал инсонга, яъни Масиҳнинг тўла-тўкислигининг етуклиги меъёрига 

эришайлик. 

КИРИШ 

Узоқ йиллар давомида пайғамбарлар хизмати инкор этилар ёки нотўғри 

тушунилар эди. Кўплар пайғамбарлар хизмати Эски Аҳдда қолиб кетган 

деб ўйлар эдилар. Эфесликларга тўртинчи бобда Повул мазкур хизмат 

инъомларининг иккинчиси бўлмиш пайғамбарлик Худонинг халқини 

хизматга тайёрлаш ва уни етуклик даражасига келтириш учун берилганини 

таъкидлайди. 

Исо пайғамбарни қабул қилган пайғамбарнинг мукофотини қабул 

қилишини айтган. 

Мат.10:41 Ким пайғамбарларни пайғамбар деб қабул қилса, у 

пайғамбарга яраша эҳсон олади. Ким ҳақни ҳақ деб қабул қилса, у 
ҳақга яраша эҳсон олади. 

Изоҳ 

Пайғамбар Худо номидан сўзловчи шахсдир. Пайғамбарга одамларга 

Худонинг вакили бўлишдек махсус хизмат берилган. Пайғамбар 

сўзлайдиган башорат Худонинг Сўзи билан тўғри келиб, у қуйидагиларни 

келтиради: 

�йўналиш 

�бошқарувни ва ваҳийни тасдиқлайди 

�Худонинг Сўзини очади 

�одамларнинг ҳаётларидаги деталларни очади 

�фош қилиш 

�ҳукм қилиш 

�тўғирлаш 

�огоҳлантириш 

�келажак воқеаларни очиш 

Пайғамбар шунчаки башорат қилиш руҳий инъомида ҳаракат қилаётган 

одамга кўра кўпроқ аниқлик ва улканроқ деталларда ҳамда пайғамбарлик 

мойланишининг улкан даражасида хизмат қилиши мумкин.  



51 

Пайғамбарлар оғзидан чиқаётган сўз бирор имонлининг шунчаки бирор 

нарсани башорат қилиши  бўлмасдан, одамларни ўқитиш, руҳлантириш ва 

юпатиш сўзларини ўз ичига олган ваҳий сўзи бўлади.  

Худонинг сўзловчиси 

Худди Ҳорун Мусонинг сўзловчиси бўлганидек, пайғамбар Худонинг 
сўзловчисидир. 

Чиқ.4:15-16 Сен унга гапириб, унинг тилига сўзларни соласан; Мен 

эса сенинг ва унинг тилида бўлиб, сизларга нима қилишларингни 

ўргатаман. У эса сенинг ўрнингда халққа гапиради. Шундай қилиб у 

сенинг тилинг бўлади сен эса унга Худо ўрнида бўласан.   

Ҳорун Мусонинг сўзларини халққа етказиш учун бўлганидек, 

пайғамбарлар ҳам Худонинг Сўзларини  Унинг халқига етказадилар. 

Пайғамбарлик сўзининг асл нусха эканлиги 

Пайғамбар ҳеч қачон ўз фикрини ёки ўз донолигини сўзламаслиги лозим. 

Худо тўғридан- тўғри у орқали сўзлаганида пайғамбар пайғамбар сифатида 

сўзлайди. 

2Пет.1:20-21 Энг аввало шуни билингларки, Ёзувдаги ҳеч бир 

пайғамбарчилик бировнинг хусусий таъбири эмасдир. Чунки ҳеч 

қачон пайғамбарчилик инсоннинг иродаси билан айтилмаган, аммо 

уни Худонинг муқаддас одамлари Муқаддас Руҳ томонидан 

илҳомланиб айтганлар. 

Илдиз сўзлар 

Иброний тилида пайғамбарчилик  сўзи билан бир илдизга эга бўлган бир 

қанча сўзлар бор. Бу сўзларнинг иккитаси бизларга пайғамбарлик хизмати 

ва пайғамбарчилик инъоми ҳақида тушунча беради. 

�”Raba” тўрт юз марта ишлатилади ва кўпириш, кучли оқим, ёки 

қуйилиш деган маънони билдиради. Бу сўз одатда башоратнинг 
бирдан келишининг спонтан характерини намоён  қилади.  

�” Nataf” томиш, ёмғир томчиларидек томиш деган маънони 

билдиради. Бу сўз Пайғамбарчиликнинг илоҳий келиб чиқишини 

намоён қилади.  

Янги Аҳдда ишлатилган юнонча “Propheteuo” сўзи сўзлаш ёки олдиндан 

айтиш деган маънони билдиради. Бу сўз пайғамбарчиликнинг иккита 

асосий томонларини намоён қилади. 

�Башорат қилиш Худонинг Сўзини олдиндан айтиш. 

Ибр.1:1Худо қадимда бир неча марта ва турли тарзда пайғамбарлар 

орқали ота-боболаримизга гапирган эди. 

�Башорат қилиш келажакда бўладиган нарсаларни олдиндан эълон 

қилиш. 

Йеремиаҳ 28:9 Агар бирор пайғамбар тинчликни башорат қилса, 

унинг башорати амалга ошганидагина ҳақиқатдан Раббий юборган 

пайғамбар сифатида тан олинар эди. 

Ҳезеқил 33:33  Сўз амалга ошганда, мана аллақачон амалга 

ошаётганида, шунда ораларида пайғамбар бўлганини биладилар. 

ПАЙҒАМБАРЧИЛИК ТУРЛАРИ 

Пайғамбарчилик руҳи 

Ваҳ.19:10 Мен унга сажда қилиш учун оёқларига йиқилидим. Лекин у 

менга шундай деди: -Зинҳор, бу ишни қилма! Мен сенинг 
ҳамкорингман, шунингдек, Исонинг шоҳиди бўлган ҳамма 

биродарларнинг ҳамкориман. Худога сажда қил! Зеро Исога шоҳидлик 

пайғамбарлик руҳи билан тенгдир.  

Пайғамбарчилик руҳи пайғамбарлик мойланишининг мантияси (тўни)дир. 

У Муқаддас Руҳнинг хохишига биноан берилади. Бу мойланиш имонлини 

Раббийнинг сўзларини башорат қилишга  қобилиятли қилади. Бу 

Пайғамбарчилик руҳи келганида, имонли ҳаттоки айтиш  нотабиий бўлган 

ҳолларда ҳам башорат қилади. Улар табиий ҳолатда имконсиз даражадаги 

аниқлик билан ва икир-чикирларгача башорат қилишлари мумкин. 

Кучли Пайғамбарчилик мойланишида хизмат қилаётган пайғамбар билан 

хизмат жараёнида учрашганда Пайғамбарчилик руҳи бошқа имонлига 
тушиб келиши мумкин.    

Пайғамбарчилик инъоми 

1Кор.12:10 Бирига мўъжизакорлик куч қудрати, бошқасига эса 

пайғамбарчилик берилади; бирига руҳларни фарқлаш, бошқасига ҳар 

хил тиллар, Яна бошқасига тилларни талқин қилиш инъомлари 

берилади. 

Пайғамбарчилик инъоми ҳар бир имонлининг ҳаётида фаолият кўрсатиши 

мумкин. Пайғамбарчилик инъоми пайғамбардан бошқа имонли орқали, ёки 

бирор хизмат инъомлари соҳиби орқали фаолият кўрсатиши мумкин. Аммо 

бу башоратлар одатда айнан пайғамбарлик инъоми соҳиби бажариши учун 

берилган ваҳийни ўз ичига олмайди. Бу мустаҳкамлаш, руҳлантириш ва 

юпатиш учун берилган ваҳийлардир.  

1Кор.14:3 Ким пайғамбарчилик қилса, у барпо қилиш, далда бериш ва 

юпатиш учун одамларга гапиради.  

Хизмат инъоми 

Исо Отасининг олдига кўтарилганида Ўз халқини хизмат ишига тайёрлаш 

ва уларни етуклик даражасига келтириш учун тайёрлашга Ўз жамоатига 

маълум хизмат инъомлари берди. Бу хизмат инъомларидан бири 

пайғамбарликдир. 

Худонинг Ёзуви руҳлантирилган 

Худонинг Ёзма Сўзини ёзиш учун башорат қилувчилар бошқа бўлмайди, 

чунки бизлар Худо пайғамбарлари орқали беришни режалаштирган тўлиқ 

Ёзувга эгамиз. Ёзувга ҳеч нарса кўшилмайди ва бирор пайғамбарчилик 

сўзи Ёзувдек ҳокимиятга эга бўлмайди.  

Ваҳ.22:18-19 Мазкур китобнинг башорат сўзларини эшитаётган ҳар 

бир кишига мен ҳам гувоҳлик бераман: ким буларга қўшса, Худо унга 

шу китобда ёзилган яраларни беради; Агар бирор киши бу башорат 

китобидан бирор нарсани олса Худо уни ҳаёт китобига иштирок 

этишдан, муқаддас шаҳардан ва бу китобда ёзилган нарсалардан 

маҳрум қилади. 

Библия тўлиқ экан, ҳар қандай бошқа пайғамбарчилик сўзлари Худонинг 
Ўзгармас Сўзи Библияга биноан текширувдан ўтказилиши ва Унга тўғри 

келиши керак.   

ПАЙҒАМБАРЛАРНИНГ БИБЛИЯВИЙ ТАРИХИ 

Бутун тарих мобайнида Худо Ўзининг халқига пайғамбарлар орқали 

сўзлаган. 

 Йер.7:25 Сизларнинг оталаринг Миср еридан чиққанларидан буён, 

ҳозирги кунгача Мен сизларнинг олдиларингизга барча қулларимни –

пайғамбарларни ҳар куни эрта тонгдан юбордим. 

Эски Аҳддаги пайғамбарлар 

Эски Аҳднинг кўп қисми пайғамбарлар томонидан ёзилган. Улар ёзган 

китобларининг ҳажмига қараб катта пайғамбарлар ва кичик пайғамбарлар 

деб аталадилар. Эски Аҳдда қайд қилинган бошқа кўплаб пайғамбарлар 

ҳам бор. Ҳобил, Ҳанўҳ, Нуҳ, Иброҳим, Исҳоқ, Ёқуб, Юсуф ва Ҳорун 

тўғридан-тўғри пайғамбарлар деб аталганлар. Шунингдек пайғамбар 

аёллар ҳам бўлган. 

Мусо намуна сифатида 

Мусога пайғамбарлик хизматида бошқарувчилик берилган бўлиб, Эски 

Аҳдда кейинроқ кўтарилган пайғамбарларнинг сўзлари унинг сўзига кўра 

ҳукм қилинар эди. Худонинг Сўзи  унга ўхшаш бошқа пайғамбар 

йўқлигини айтади. 

Қон.так. 34:10 Исроилда Раббий юзма-юз билган Мусодек пайғамбар 

бошқа ҳеч бўлмаган эди.  

�Ваҳий ва тушлар  

Сонлар 12:6 Ва деди: Менинг сўзларимни эшитинглар: Агар сизларда 

Раббийнинг пайғамбари бўлса, Мен унга вахийда очиламан, тушида 

унга гапираман. 

����Оғиздаги Худонинг Сўзи 

Қон. так.18:15-22 Сенинг ва биродарларинг орасидан Раббий Худойинг 
сенга худди менга ўхшаган пайғамбарни тиклайди, сизлар Унга қулоқ 

солинглар. Сен Хорив бўйидаги йиғилиш кунида, «Ўлмаслигим учун 

энди бундан буён Раббий Худойимнинг овозини ҳам эшитмайин, 

Унинг бу буюк оловини ҳам кўрмайин» деб Раббий Худойингдан 

сўраган эдинг. 

Ўшанда Худованд менга деди: улар маъқул гапларни айтдилар. Мен 

уларнинг биродарлари ичидан сенга ўхшаган Пайғамбарни 

тиклайман. Мен унинг оғзига Ўз сўзларимни соламан. У эса уларга 

фақат Менинг буйруқларимни гапирадиган бўлади.  

�Пайғамбарга қулоқ солиш керак 

19-20 оятлар: Ўша Пайғамбар орқали айтилган Менинг сўзларимга  

қулоқ солмаса, уни Мен ўзим жазолайман. Бироқ Мен буюрмаган 

гапларни Менинг номимдан айтишга журъат қилган Пайғамбарларни 

ва бошқа худоларнинг номидан сўзловчи Пайғамбарларни ўлдириб 

ташланглар. 

�Башоратни синаш 

21-22 оятлар: Агар сен юрагингда: “Худованд айтмаган сўз 
эканлигини  қандай қилиб билайлик?” десанг, Агар пайғамбарлар 

Худованднинг номидан  гапирса-ю, бироқ у ушалмай, бажо келмаса, 

унда буни Худованд эмас, балки буни пайғамбар ўзидан айтишга 

журъат этган бўлади, сен асло ундан қўрқма.  

Шомуил ва пайғамбарлар мактаби 

Шомуилнинг бошқаруви остида пайғамбарчилик хизмати етуклик 

даражасига келди. 

Ҳав.13:20 Булардан кейин тўрт юз эллик йиллар чамасида то Шомуил 

пайғамбарга қадар уларга қозиларни берар эди. 

Ҳав.3:23-26 Шундай бўладики, ўша Пайғамбарга қулоқ солмаган ҳар 

бир жон халқ орасидан қириб ташланади. Шунингдек, Шомуил 

пайғамбарлардан бошлаб, ундан кейин гапирган барча пайғамбарлар 

ҳам шу кунлар ҳақида башорат қилганлар. Сизлар эса 

пайғамбарларнинг ҳамда Худо оталарингиз билан тузган аҳднинг 
фарзандларисизлар, зеро Худо Иброҳимга деди: “Ер юзидаги барча 

миллатлар сенинг уруғингда барака топадилар”. Худо Ўзининг Ўғли 

Исони тирилтириб, сизларнинг ҳар бирингизни ёвуз ишларингиздан 

қайтариш ва сизларга барака ато қилиш учун биринчи навбатда Уни 

сизларга юборди. 

�Ташкиллаштирилган пайғамбарлар мактаби 

Шомуил пайғамбарлар мактабини ташкиллаштирди ва шу билан Худонинг 
Сўзига ўргатилган, Худонинг овозига сезгир ва  Худо билан чуқур руҳий 

муносабатга эга бўлган башоратчи одамлар гуруҳини ташкиллаштирди. 

Ишаъё 19:20 У Миср ерида Раббий Саваоф ҳақида аломат ва гувоҳлик 

бўлади, чунки улар сиқувчилар туфайли Раббийга фарёд қиладилар, 

ва У уларга Нажоткор ва Ҳимоячини юборади ва уларни қутқаради. 

Шомуил кўринишича бундай мактабларни тўрт жойда ташкиллаштирган. 

�Рама                             

1Шом.19:18-21,23 Довуд қочиб қутулди ва Рамага Шомуилнинг олдига 

келиб, унга Шоулнинг ўзига нисбатан қилган барча ишларини айтиб 

берди.  У Шомуил билан кетди ва улар Нафанда тўхтадилар.  Шоулга: 

- Довуд Нафанда, Рамада,-деб етказдилар.  Шоул Довудни тутиб келиш 

учун хизматкорларини юборди, ва улар башорат қилаётган бир тўп 

пайғамбарларни ва уларга бошлиқлик қилаётган Шомуилни 

кўрганларида Худонинг Руҳи Шомуилнинг хизматкорларига тушди ва 

улар башорат қила бошладилар. Бу ҳақда Шоулга хабар бердилар, ва 

у бошқа хизматкорларини юборди, аммо булар ҳам башорат қила 
бошладилар. Сўнгра Шоул учинчи хизматкорларни юборди, булар ҳам 

башорат қила бошладилар. Шоулнинг ўзи Рамага борди ва Сефадаги 

катта булоққа етди ва: - Шомуил ва Довуд қани?- деб сўради. Унга: - 

Рамада, Нафанда ,-деб жавоб бердилар. У ўша жойга Рамадаги 

Нафанга кетди ва унга Худонинг Руҳи тушди ва Рамадаги Нафанга 

етиб келгунича башорат қилиб борди.      

�Вефил 

2Шоҳ.2:3 Вефилда бўлган пайғамбар ўғиллари Элишанинг олдига 

чиқдилар ва унга дедилар: Бугун Раббий хўжайинингни бошингдан 

кўтариб олиб кетишини биласанми? У деди: Мен ҳам биламан, жим 

бўлинглар. 

�Йерихо 

2Шоҳ.2:5 Йерихонда бўлган пайғамбар  ўғиллари  Илёснинг олдига 

келиб унга дедилар:  Бугун Раббий хўжайинингни олиб, бошингдан 

кўтариб  кетишини биласанми? У деди: Мен ҳам биламан, жим 

бўлинглар. 

�Галгал                          

2Шоҳ.4:38 Элиша Галгалга қайтди. У ерда очлик эди ва пайғамбар 

ўғиллари унинг қаршисида ўтирар эдилар. У хизматкорига деди: 

Катта қозонни қўй ва пайғамбар ўғиллари учун овқат пишир. 

Шомуил «пайғамбар ўғиллари” учун мазкур мактабларни 

ташкиллаштиргач, Худонинг иродасини билишларига ёрдам бериш учун 

Исроил ва Яҳудиянинг кўплаб подшоҳларига шахсий пайғамбарни 

тайинлади. 

Шомуилнинг хизматидаги асосий йўналиш руҳоний орқали Худо 

томонидан хизматга олинган одамлардир. Шомуилдан бошлаб халқ доимо 

Худонинг овозини пайғамбар орқали эшитар эди.  

ПАЙҒАМБАРЛАР НИМА УЧУН ҚЎЙИЛГАН 

Худонинг кишиси 

Пайғамбарлар Худога яқин кишилар бўлиб, ўз кундалик ҳаётларида ва 

хизматларида Худони намоён қилар эдилар. 

1Шом.9:6 Аммо хизматкори унга деди: Мана, бу шаҳарда Худонинг 
кишиси бор, ҳурматли киши; У нимаики айтса амалга ошади; Энди 

ўша ерга борамиз; Балки у бизларга боришимиз керак бўлган йўлни 

кўрсатар.  

Башоратчилар 

Пайғамбарлар Худонинг Ўз халқига берган вахийи, башорати учун  

башоратчилар деб аталар эдилар. 

1Шом.9:9 Олдинги вақтларда кимдир Худодан сўраш учун 

бораётганида шундай дейишар эди: «Башоратчига борайлик»; Зеро 

ҳозир пайғамбар деб аталадиганлар ўшанда башоратчи деб аталар 

эдилар. 

2Шом.24:11 Довуд кейинги кун эрталаб турганида, Довуднинг 
башоратчиси пайғамбар Гадга Раббийдан сўз келди.  

Фикрловчилар 

Пайғамбарлар фикрловчилар сифатида қонуннинг ўқитувчилари ва 

тушунтирувчилари эдилар. Улар ўзларини қонуннинг ҳарфидан кўра 

Унинг руҳини тушунишга бағишлар эдилар. Улар халқнинг тарихини 

Раббийнинг Сўзи нурида таҳлил қилар эдилар. 

Иш.43:27 Сенинг Бобокалонинг гуноҳ қилди, сенинг шафоатчиларннг 
Мендан юз ўгиришди. Шунинг учун Мен муқаддас маконда 

турувчиларни руҳонийликдан маҳрум қилдим. Ёқубни ҳароратлашга 

ва Исроилни масхара қилишларига топширдим.  

Хабарчилар 

Худо халқига айтиш учун бирор хабарга эга бўлганида буни 

пайғамбарлари орқали юборар эди. 

Мал.3:1 Мана, Мен фариштамни юборяпман. У Менинг олдимдан йўл 

тайёрлайди ва сизлар излаётган, сизлар истаётган аҳднинг Фариштаси 

Раббий Ўз маъбадига бирдан келади; Мана, У келяпти, дейди Раббий 

Саваоф. 

Пайғамбарлар 

Қуйидаги умумий хулосадир. 

Мат.10:41  Ким пайғамбарни пайғамбар деб қабул қилса, у 

пайғамбарга яраша эҳсон олади.  

ИСО, УНИНГ ПАЙҒАМБАР СИФАТИДАГИ ХИЗМАТИ 

Исо Янги Аҳддаги пайғамбар сифатида намоён бўлди. Унинг 
пайғамбарлик хизмати бизларни бугунги кунларда пайғамбарлик хизмати 

намунаси билан таъминлайди. 

Мусо Уни пайғамбар деб атади 

Мусо Исонинг пайғамбардек келишини башорат қилган эди. 

Ҳав.3:22 Зеро Мусо оталаримизга айтган эди: «Сизларнинг Раббий 

Худойингиз сизларга биродарларингиз орасидан мен каби бир 

пайғамбар кўтаради. У сизларга ниманики айтса, ҳаммасига қулоқ 

солинглар”. 

Исо Ўзини пайғамбар деб атади 

Исо Ўзини пайғамбар деб атаган эди. 

Луқо 4:24 “Лекин сизларга ростини айтаманки, ҳеч қандай пайғамбар 

ўз она юртида қабул қилинмайди, - деб Исо давом этди… 

Марк 6:4 Исо уларга: - Пайғамбар ўз ватанидан, ўз қариндош – 

уруғлари ва уйидан бошқа ерда эътиборсиз қолмас,-деди. 

Пайғамбар сифатида тан олинди 

Исо кўплар томонидан пайғамбар сифатида тан олинди. 

Юҳ.6:14 Шунда одамлар Исонинг қилган ибратли мўъжизасини 

пайқаб: - Ҳақиқатан ҳам Бу оламга келадиган Пайғамбар экан,- 

дедилар. 

Юҳ.9:17 – Кўзларингни очган у Киши ҳақида сен нима дейсан?- деб 

сўрашди яна кўр одамдан. –У пайғамбар,-деди ўша.  

Пайғамбардек сўзлади 

Пайғамбар сифатида Исо ердалигида Отасининг номидан сўзлади. 

Ибр.1:1-2 Худо қадимдан кўп маротаба ва турли тарзда пайғамбарлар 

орқали оталаримизга гапириб, шу охирги кунларда эса бизга Ўз Ўғли 

орқали гапирди. Худо уни ҳамма нарсага меросхўр қилиб тайинлади. 

У орқали оламларни ҳам яратди. 

Юҳ.12:49 Мен Ўз номимдан сўзлаганим йўқ. Аксинча, Мени юборган 

Отам нима айтишимни, қандай сўзлашимни Менга амр этган. 

Юҳ.17:8 Менга берган сўзларингни уларга топширдим. Улар эса 

сўзларингни қабул қилиб, Мен Сенинг ҳузурингдан чиққанлигимни 

чинакамига тушундилар, Мени Сен юборганингга ишондилар. 

Бўладиган воқеаларни олдиндан айтди 

Пайғамбар сифатида, Исо  ерда  нафақат Худонинг Сўзини эълон қилди, У 

шунингдек келажакда бўладиган бир қанча воқеаларни олдиндан айтди. 

ЯНГИ АҲДДАГИ ПАЙҒАМБАРЛАР 

Яҳё чўмдирувчи 

Яҳё чўмдирувчи Эски Аҳднинг энг сўнгги пайғамбари эди. Унинг хизмати 

одамларни Ўз Масиҳларини қабул қилишга тайёрлаш эди. 

Мат.3:3 Бу воқеа эса Ишаъё пайғамбарга ваҳий қилинган шу оятга 

тўғри келади: “ Мана , чўлда нидо янграмоқда: Худованд йўлини 

тайёрлангиз, Равон айлангиз сўқмоқларни! – дея». 

Ахав 

Яҳудиядаги имонлилар Антиохияда хизмат қилаётган пайғамбар Ахавнинг 
хизмати орқали очарчиликнинг ҳалокатидан асраб қолиндилар. 

Ҳав.11:27-30 Ўша кунларда Иерусалимдан Антиохияга баъзи 

пайғамбарлар келди.  Улардан бири Агав деган туриб, бутун оламда 
қаттиқ қаҳатчилик бўлади деб, Руҳ билан олдиндан башорат қилди. Бу 

воқеа Клавдий кесарнинг даврида содир бўлди. 

Шунда шогирдлар ҳар бири ўз имконияти бўйича Яҳудияда яшаган 

биродарларга ёрдам беришга келишдилар. 

Шундай қилиб, Барнабо ва Шоул орқали Иерусалимдаги 

жамоабошиларга буни юборишди. 

Ахав худди шунингдек ҳаворий Повулга ҳам шахсан хизмат қилди. 

Ҳав.21:10-11 Бу орада у ерда бир қанча кун қолганимизда, Яҳудиядан 

Агав исмли бир пайғамбар келди. 

У олдимизга кириб Повулнинг белбоғини олди-да, ўзининг қўл-

оёқларини боғлаб деди: «Муқаддас Руҳ бундай дейди: яҳудийлар бу 

белбоғнинг эгасини Иерусалимда шундай боғлаб, мажусийларнинг 
қўлига топширдилар». 

Бошқа пайғамбарлар Ахав билан биргаликда Иерусалимдан Антиохияга 

юборилган эдилар. Уларнинг номлари кўрсатилмаган. 

Ҳав.11:27 Ўша кунларда Иерусалимдан Антиохияга баъзи 

пайғамбарлар келди. 

Антиохиядаги бешта пайғамбар 

Ҳав. 13:1 Антиохин шаҳридаги Жамоатда баъзи бир пайғамбарлар ва 

ўқитувчилар бор эдилар: Барнабо, “Нигер” деган Симун, кириниялик 

Луций, вилоят ҳокими Ҳирод билан бирга тарбияланган Маноҳим ва 

Шовул. 

Шовул ва Барнабо мажусийларга ҳаворий сифатида юборилгунча 

пайғамбарлар ва ўқитувчилар сифатида содиқ хизмат қилдилар. 

Яҳудо ва Сила 

Пайғамбарлар сифатида Яҳудо ва Сила  имонлиларга куч ва руҳланиш 

келтирадиган хизматчи бўлганлар. 

Ҳав.15:32 Яхудо ва Сила ҳам пайғамбар бўлиб, мўл сўз билан 

биродарларга далда берар ва уларни мустаҳкамлар эдилар. 

Аёл пайғамбарларнинг хизматлари 

Худонинг пайғамбарлари деб тан олинган ва пайғамбарчилик қилган бир 

неча аёллар намунаси бор. 

Эски Аҳдда бизлар Марям, Девора, Хулда ёки Ишаъёнинг хотини ҳақида 

ўқишимиз мумкин. 

Ҳанна 

Ҳанна Эски Аҳддаги энг сўнгги аёл пайғамбар эди. У мана шу чақалоқ Исо 

Ўз халқига қайта сотиб олинишни олиб келишини билар эди. 

Луқо 2:36,38 У ерда Ашер қабиласидан Фануилнинг қизи Ҳанна исмли 

жуда кекса бир пайғамбар аёл бор эди. У қизлигидан эри билан 

фақатгина етти йил яшаган эди. У ўша вақтда келиб, Худовандни 

улуғлади ва Иерусалимнинг нажотини кутаётганларнинг барчасига бу 

Бола ҳақида гапирди. 

Йўэлнинг пайғамбарлиги 

Йўэл аёл кишининг пайғамбарлик хизмати ҳақида башорат қилган ва 

Петьор Йўэлнинг башоратининг амалга ошганини тасдиқлади. 

Ҳав.2:16-18 Лекин бу – Йўэл пайғамбарнинг олдиндан айтиб 

берганидир: “Мана, охирги кунларда шундай бўлади, - деб айтади 

Худованд. – Мен Ўз Руҳимдан барча башарга тўкиб соламан. 

Сизларнинг ўғилларингиз ва сизларнинг қизларингиз 
пайғамбарчилик қиладилар, сизларнинг йигитларингиз ваҳий 

кўрадилар, сизларнинг мўйсафидларингиз башоратли туш кўрадилар. 



60 

Ўша кунларда Ўз Руҳимдан Мен чўриларим устига тўкиб соламан ва 
улар пайғамбарчилик қиладилар.  

Филипнинг қизлари 

Ҳав.21:8-9 Эртаси куни Повул ҳамда бизлар, у билан бирга бўлганлар 

йўлга тушиб, Кесарияга келдик. Етти хизматкорнинг бири бўлган 

Хушхабар воизи Филипнинг уйига кириб, унинг уйида қолдик. 

Унинг пайғамбарчилик қиладиган тўртта бокира қизи бор эди. 

Янги Аҳд оятлари аёлларга пайғамбарчилик хизмати инъомлари 

берилишини аниқ таъкидламасада, улар пайғамбарчилик инъомида 

фаолият юритганлари ва тан олинганлари аниқ кўрсатилган. 

Кўпинча эр ва хотиндан иборат бўлган гуруҳ Ишаъё ва унинг пайғамбар 

деб аталган хотинига ўхшаб бир хил хизмат инъомида фаолият 

юритишлари мумкин. 

Бошқа эр-хотин гуруҳлари турли хил хизмат инъомларида чўпон ва 

ўқитувчи, ёки ҳаворий ва пайғамбардек фаолият кўрсатишлари мумкин. Бу 

ҳолларда хизматда улкан куч бўлади. Эр ва хотин бир тана бўлганларидек, 

улар шунингдек бир Руҳдирлар ҳам. Шунинг учун бир хизмат инъомида 

биргаликда улкан куч билан хизмат қиладилар.    

ТЕКШИРИШ УЧУН САВОЛЛАР 

1.Ўз сўзларингиз билан пайғамбарлар ким эканлигига изоҳ ёзинг. 

 

 

2.”Пайғамбарчилик руҳи” деган сўз нимани билдиради ва у имонлининг ҳаётида қандай фаолият 

кўрсатади? 

 

 

3.Эски Аҳдда ишлатилган «пайғамбар” сўзига бошқа изоҳларни санаб ўтинг.   

Олтинчи дарс 

Пайғамбарнинг хизмати (давоми)  

Эф.4:11-13 Муқаддаслар камолотга эришишлари учун Масиҳнинг баданини тиклашига 

хизмат қилишлари учун у баъзиларни ҳаворийлар, баъзиларни пайғамбарлар, Хушхабар 

воизлари баъзиларни Жамоатнинг чўпони ва ўқитувчи қилиб тайинлади; шу тариқа 

бизлар ишониш ва Худонинг Ўғлини билиш бирлигига келиб, камолот эрига, яъни 

Масиҳнинг тўлиқ ёшига кирайлик; 

БУГУНГИ КУНЛАРДА ПАЙҒАМБАРНИНГ ХИЗМАТИ  

Худо пайғамбарнинг хизматини қайта тиклади. Пайғамбарлик даъватини 

чуқурроқ тушуниш учун, пайғамбарнинг ва унинг хизматининг Янги 

Аҳддаги намунасига эътибор беришимиз керак. 

Эф.4:12 У баъзиларни ҳаворийлар, баъзиларни пайғамбарлар, 

баъзиларни Хушхабар воизлари, баъзиларни Жамоатнинг чўпони ва 

ўқитувчи қилиб тайинлади; 

Масиҳнинг танаси Масиҳ ёшининг баркамоллиги даражасига етишини 

истасак, пайғамбарлар тан олиниши, қабул қилиниши ва жамоатда 

пайғамбар сифатида фаолият юритишига рухсат берилиши керак.  

Ваҳий олиб келади 

Пайғамбарнинг хизмати ваҳий олиб келишдир. Пайғамбар махсус йўл 

билан Худонинг овозини эшитиш учун вақт ажратади. У Худонинг Сўзини 

ўрганиш ва У ҳақида фикрлашга вақт сарфлайди. Пайғамбар сифатида у 

ваҳий олиши, яна, Худонинг Сўзини чуқурроқ тушуниши мумкин. Асосан 

бу ваҳийлар у хизмат қилаётган одамларга ва Худо Ўз жамоатини қайта 

тиклаш учун нималар қилаётганига тааллуқли бўлади. 

Эф.3:5 Ўтган асрларда шу сир инсонларнинг ўғилларига маълум 

қилинмаган, ҳозир эса Муқаддас Руҳ томонидан Масиҳнинг муқаддас 
ҳаворийлару пайғамбарларига ошкор қилинди. 

Пайғамбарнинг хизмати одамларнинг ҳаётларидаги фактларни ва 

маълумотларни очади. Бунга одамларнинг ҳаётларида уларни ғалаба ва 

руҳий етукликдан тўсаётган гуноҳлари ва муаммоларининг фош қилиниши 

ҳам киради.  Бу турдаги ваҳий одамларни Худонинг борлигини 

билишларига олиб келади. Бу уларни айблов остида қолдирмайди. 

1Кор.14:25
  Шундай қилиб, унинг юрагидаги сирлар ошкора бўлади. У 

юзтубан йиқилиб, Худога сажда қилади ва “ҳақиқатдан Худо сизлар 

билан”, - дейди. 

Башорат олиб келади 

Пайғамбарнинг хизмати Худонинг халқига қандай ҳаракат қилиш,  қаерга 

йўналиш ҳақида башорат, мақсад ва сезги олиб келади. 

Ҳик.29:18 Илоҳий воҳийсиз халқ жиловсиздир, қонунга амал қилган 

эса фаравондир. 

Огоҳлантиради 

Пайғамбар Худонинг халқига Худонинг ҳимояси билан таъминловчи 

огоҳлантириш сўзларини айтади. Бу огоҳлантирувлар уларни бўладиган 

воқеаларга олдиндан тайёрлайди. 

Ҳав.21:10-11 Бу орада у ерда бир қанча кун қолганимизда, Яҳудиядан 

Ахав исмли бир пайғамбар келди. 

У олдимизга кириб Повулнинг белбоғини олди-да, ўзининг қўл-

оёқларини боғлаб деди: «Муқаддас Руҳ бундай дейди: яҳудийлар бу 

белбоғнинг эгасини Иерусалимда шундай боғлаб, мажусийларнинг  
қўлига топширадилар”. 

Ҳав.11:27-28 Ўша кунларда Иерусалимдан Антиохинга баъзи 

пайғамбарлар келди. 

Улардан бири Ахав деган туриб, бутун оламда қаттиқ қаҳатчилик 

бўлади деб, Руҳ билан олдиндан башорат қилди. Бу воқеа Клавдий 

кесарнинг даврида содир бўлди. 

Мустаҳкамлайди, Руҳлантиради, Юпатади 

Пайғамбарнинг хизмати мустаҳкамлайди, руҳлантиради ва юпатади. 

1Кор.14:3 Ким пайғамбарчилик қилса, у барпо қилиш, далда бериш ва 

юпатиш учун одамларга гапиради. 

Пайғамбарлар Ҳаггай ва Закариё халқни вайроналарни қайта қуришга 

руҳлантиргандек, бугунги кунларнинг пайғамбари Худонинг халқини 

Худонинг ишини тугаллашга давомий равишда руҳлантиради, қизиқтиради 

ва йўналтиради. 

Эзра 5:1 Аммо пайғамбар Ҳаггей ва Адданинг ўғли пайғамбар Закариё  
Яҳудияда ва Иерусалимда бўлган яҳудийларга Исроилнинг Худоси 

номидан башорат сўзлари айтар эдилар. 

Эзра 6:14 Яҳудий оқсоқоллари пайғамбар Ҳаггей ва Адданинг ўғли 

Закариёнинг башоратларига биноан қуришар ва муваффақият 

қозонишар эдилар. Исроил Худосининг ва Персия подшоҳлари Кир, 

Дарий ва Артаксеркснинг иродаси билан қуриб битирдилар. 

Жой танлаш ва ташкиллаштириш 

Пайғамбарнинг хизмати жамоатларни ўрнатиш ва қуришни ўз ичига олади. 

Пайғамбарлар янги жамоатлар ва хизматларнинг руҳий пойдеворини 

қуришда ҳаворийлар билан бирга ишлашлари мумкин. 

Эф.2:20 Сизлар ҳам ҳаворийлару пайғамбарларнинг пойдевори 

асосида қурилгансизлар. Негиз тоши эса – Исо Масиҳнинг Ўзидир. 

Эф.3:5 Ўтган асрларда шу сир инсонларнинг ўғилларига маълум 

қилинмаган, ҳозир эса Муқаддас Руҳ томонидан муқаддас 
ҳаворийлару пайғамбарларга ошкор қилингандир. 

Даъватни амалга оширади 

Пайғамбарлар имонлининг ҳаётига Муқаддас Руҳнинг инъомлари 

фаолиятини - қўл қўйиб ибодат қилиш йўли билан ўтказишда ва хизмат 

инъомларини амалда қўллашда хизматкор жамоабошилар билан 

биргаликда хизмат қиладилар. Бу хизматнинг махсус даврида 

пайғамбарлик сўзини айтадилар. 

Ҳав.13:1-3 Антиохин шаҳридаги Жамоатда баъзи бир пайғамбарлар ва 

ўқитувчилар бор эдилар; Барнабо, “Ногер” деган Симун, киринеялик 

Луций, вилоят ҳокими Ҳирод билан бирга тарбияланган Маноҳим ва 

Шовул. 

Улар Худога хизмат қилиб, рўза тутиб турганларида, Муқаддас Руҳ 

уларга: “Барнабо билан Шовулни Мен сайлаган иш учун Менга 

ажратиб беринглар!” – деди. 

Ўшанда улар рўза тутиб ибодат қилишда ва Барнабо билан 

Шовулнинг бошига қўлларини қўйиб, уларни жўнатишди. 

1Тим.4:14 Сенга жамоабошилари кенгашининг пайғамбарчилик 

орқали бошингга қўл қўйиши билан берилган инъомга бепарво 

бўлмагин. 

Бошқалар билан бирга ишлайди 

Пайғамбарлик хизмати маълум даражада субъектив табиатга эга 

бўлганлиги учун, пайғамбар бошқа руҳан етук жамоабошилар билан бирга 

ишлаганида, унинг сўзлари Худонинг Сўзи билан солиштириб 

текширувлар, ва меъёрлаштирувлар билан таъминланади. 

 Бу Масиҳнинг танасини ҳимоя қилиш учун муҳим бўлиб, уни алдовлардан 

асрайди. Жамоатда руҳларни фарқлаш инъомининг фаолият кўрсатиши 

жуда муҳимдир. 

1Кор.14:29 Пайғамбарчилик қилувчилардан ҳам икки уч киши 

гапирсин, қолганлар эса муҳокама қилсинлар. 

ПАЙҒАМБАР МУҚАДДАС РУҲНИНГ ИНЪОМИДА ҲАРАКАТ ҚИЛАДИ 

Ваҳий инъомлари  

Пайғамбар Муқаддас Руҳнинг ваҳий инъомларида аниқ ва силлиқ ҳаракат 

қилади. Ваҳий инъомлари ҳар бир Муқаддас Руҳга тўлишган имонли 

орқали фаолият юритар экан, пайғамбарнинг хизмати орқали юқори 

даражада аниқлик ва мойланиш билан фаолият юритади. 

1Кор.12:7-10 Аммо Руҳнинг намоён бўлиши ҳар кимнинг манфаати 

учун берилади.  
Бирига Руҳ томонидан донолик сўзи берилади, 

бошқасига эса худди ўша Руҳ томонидан билим сўзи берилади.
 

Бирига худди ўша Руҳ томонидан имон, бошқасига эса худди ўша Руҳ 

томонидан шифокорлик инъомлари берилади. 
Бирига 

мўъжизакорлик куч-қудрати, бошқасига эса пайғамбарчилик 

берилади; бирига руҳларни фарқлаш, бошқасига ҳар хил тиллар, яна 

бошқасига тилларни талқин қилиш инъомлари берилади. 

 Пайғамбар бўладиган воқеалар ҳақида тез-тез маълумот олиши ва башорат 

сўзи айтиши мумкин.  

�Ички овоз, Манзаралар, Тушлар 

Қайритабиий билим- ички овоз, манзара, туш, фариштанинг номаси ёки 

бирдан пайдо бўлган ҳиссиёт тарзида келиши мумкин. 

Дон.2:19 Ўшанда бу сир Дониёрга кечаси кўринган ваҳий орқали 

очилди, ва Дониёр самодаги Худонинг номини муборак қилди. 

Ҳав.27:23-24 Зеро мен тегишли бўлган ва мен хизмат қилаётган 

Худонинг  фариштаси бугун тунда менга зоҳир бўлиб деди:”Қўрқма 

Повул, сен Қайсарнинг қаршисида туришинг керак, мана Худо сен 

билан сузаётганларнинг барчасини сенга инъом қилди. 

�Сажда қилишнинг ортидан келади 

Бундай ваҳийлар кўпинча бизлар Худога сажда қилаётганимизда ва 

тамомила Унинг Руҳиги шўнғиганимизда келади. 

Ваҳ.1:10 Раббимиз Исонинг тирилиши қутланадиган кунда мен 

илоҳий Руҳнинг таъсирида қолдим... 

Ваҳ.4:2 Шу пайт мен Илоҳий Руҳнинг таъсирида қолдим... Ваҳ.17:3 

Бундан кейин фаришта мени Илоҳий Руҳ таъсирида чўлга олиб 

кетди... 

 Ваҳ.21:10 Фаришта мени Илоҳий Руҳнинг таъсирида баланд, юксак 

бир тоққа олиб чиқди... 

�Кутилмаган фикрлар 

Кўпинча башорат сўзи берилганда пайғамбар Муқаддас Руҳ томонидан шу 

қадар руҳлантирилган бўладики, у ўзининг табиий ҳолатда умуман билиши 

мумкин бўлмаган нарсаларни айтаётганини эшитиши мумкин. 

Кўпинча, имонли ёки пайғамбар руҳида бирдан янги, яратувчи сўзларни 

ёки жумлаларни эшитиши мумкин. Бу сўзлар кўпинча худди мияга бирдан 

қуйилгандек табиий фикрлаш жараёнини тўхтатиши мумкин. 

Иш.30:21 Сен чапга бурилсанг ҳам, ўнгга бурилсанг ҳам ортингдан: 

«Мана йўл, шундан юр,» деган овозни қулоқларинг эшитиб туради. 

Товуш инъомлари 

Пайғамбар товуш руҳлантирилиши инъомларида аниқ ва силлиқ фаолият 

юритиши мумкин. 

�Мустаҳкамлайди, қуради 

Пайғамбар жамоатни мустаҳкамлайди ва қуради. «Мустаҳкамлаш,” ёки 

“қуриш”  тиклаш ҳамда қад кўтартириш деган маънони билдиради. 

1Кор.14:4-5 Ноъмалум тилда гапирувчи ўзини барпо қилади, 

пайғамбарчилик қилувчи эса Жамоатни барпо қилади. Сизларнинг 
ҳаммангиз ноъмалум тилларда гапиришингизни хохлайман, лекин 

пайғамбарчилик қилганингиз афзалроқдир. Агар фақат тилларда 
гапирувчи Жамоатни барпо қилиши учун ўша тилларни талқин 

қилмаса, унда пайғамбарчилик қилувчи ноъмалум тилларда 

гапирувчидан буюкроқдир. 

�Дадиллаштиради 

Пайғамбар жамоатни дадиллаштиради. 

1Кор.14:3 Ким пайғамбарчилик қилса, у барпо қилиш, далда бериш ва 

юпатиш учун одамларга гапиради. 

“Дадиллаштириш” сўзи юнончадан таржима қилинганда, Худога яқинроқ 

чақириш деган маънони билдиради. Пайғамбар ҳар доим жамоатни Худо 

билан яқинроқ муносабатга чақиради. 

�Юпатиш 

Пайғамбар Худонинг халқини юпатади.  

“Юпатиш» сўзи юнончадан таржима қилинганда бирор кишига яқин 

сўзлаш деган маънони билдиради. Пайғамбар Худонинг халқига яқин, 

меҳрли ва шахсан хизмат қилиш йўли билан уларга юпанч олиб келади. У  

одамларга Худо инсоннинг ҳаётининг барча икир-чикирларига ва шахсий 

эҳтиёжларига бефарқ эмаслигини, аксинча ҳар бирига аралашишни 

исташини очади. 

�Сўз билими 

Пайғамбар Худонинг Сўзи билан тўйинган бўлиши керак. 

Пайғамбарчиликнинг энг юқори даражаси одамга - излаётган саволларига 

жавоб сифатида Худонинг Сўзининг маълум оятлар ёрдамида башорат 

қилинишидир. 

Ҳик.2:1-6 Ўғлим, сўзларимни қабул қилиб, амрларимни юрагингда 

сақласанг, Доноликка қулоқ солиб, қалбингни фаҳм идрокка очсанг, 
фаросатга ташна, идрокка чанқоқ бўлсанг, уни кумушдай изласанг, 
яширилган хазинадай қидирсанг, Худодан қўрқиш нималигини 

тушунасан. Худо кимлигини биласан. Чунки доноликни Худованд 

беради. Билим ва идрок Унинг оғзидан чиқади.  

Муқаддас Руҳнинг инъомлари мавзусини чуқурроқ ўрганиш учун А.Л ва 
Жойс Гилнинг: “Муқаддас Руҳнинг инъомлари орқали ғайритабиий ҳаёт” 

китобини ўқишингиз мумкин.   

ПАЙҒАМБАРЛАР МАСИҲНИНГ ИККИНЧИ БОРА КЕЛИШИГА ЙЎЛ ТАЙЁРЛАЙДИЛАР 

Яҳё чўмдирувчи Исонинг биринчи бора  ерга келишида хизматига йўл 

тайёрлаганидек, пайғамбарлар бугунги кунда Унинг иккинчи марта 

келишига йўл тайёрламоқдалар. 

Ваҳ.10:7 Мана, еттинчи фаришта карнай чалиб овоз берадиган 

кунларда, Худо ўз қуллари –пайғамбарларга маълум қилган Ўзининг 
сирли мурод мақсадини буткул амалга оширгай. 

Ваҳ.11:15 Еттинчи фаришта карнай чалди. Осмонда баланд овозлар 

янгради: «Бу дунёнинг ҳукмронлиги Худовандимизга ва Унинг 
Масиҳига ўтди энди. У абадулабад ҳукмронлик қилади.» 

Ўз қайтишига тайёрлаш учун Масиҳ ҳозир ўз жамоатини- Янги Аҳддаги 

ваҳий ва мақсадларни амалга оширишга қайтадан тикламоқда. Худо Ўзини, 

режаларини, мақсадлари ва ишларини пайғамбарлар хизмати орқали 

очмоқда.  

Пайғамбарлар биринчи сўзлайдилар 

Худо барча улуғ воқеаларни олдиндан эълон қилганидек, Ўзининг иккинчи 

марта келиши воқеасини ҳам олдиндан айтади, токи Унинг келини 

тайёрлансин. Худо доим режаларини Ўз халқига пайғамбарлари орқали 

очади. 

Омўс 3:7 Зеро Раббий Худо Ўз сирларини қулларига пайғамбарларга 

очмасдан ҳеч нарса қилмайди.  

Янги пойдевор қўйиш 

Пайғамбарлик хизмати жамоатда тикланган экан, Янги пойдеворлар 

қўйилади ва яшаб қоладиганлари мустаҳкамланади. Пасторлар, 

хушхабарчилар ва ўқитувчилар ҳаворийлар ҳамда пайғамбарлар билан  

мустаҳкам руҳий пойдевор қўйиш ва Масиҳнинг бутун танаси етукликнинг 
янги даражасига кўтарилиши учун биргаликда ишлайдилар. 

Ҳаворийлар фаолияти китобида ёзилганидек, имонлиларнинг қудратли 

қўшини яна бир бора Масиҳнинг ишларини қиладилар. Шу билан 

Масиҳнинг иккинчи бора келиши олдидан бутун дунё Исо Масиҳнинг 
хушхабари билан қўлга киритилади. 

Юҳ.14:12 Сизларга ростини айтайин: Менга ишонган киши Мен 

қилаётган ишларни ўзи қилади ва ҳатто бундан каттароғини ҳам 

қилади. Зеро Мен Отамнинг олдига кетяпман. 

Мат.24:14 Худо салтанати тўғрисидаги Инжил Хушхабари ҳамма 

ҳалқларга далолат бўлиш учун жаҳон бўйлаб тарғиб қилинади ва 

ўшандагина сўнг бўлади». 

ПАЙҒАМБАРЛАРГА НИСБАТАН ОГОҲЛАНТИРИШ 

Пайғамбарлар ва башоратлар ҳақида Библияда кўплаб огоҳлантиришлар 

берилган. Худо пайғамбарчиликни Ўз танасида қайта тиклар экан, 

пайғамбарчилик сўзини қабул қилаётганимизда Худонинг Сўзидаги 

огоҳлантириш сўзларига эътибор беришимиз керак.  

Пайғамбарларни қабул қилиш 

Авваломбор Худо пайғамбарларни ва уларнинг хизматларини қабул 

қилишимизни буюрган. 

Мат.10:41 Ким пайғамбарларни пайғамбар деб қабул қилса, у 

пайғамбарга яраша эҳсон олади. 

Жамоатнинг зиёнига кўплаб пайғамбарлар ўз она жамоатларида қабул 

қилинмайдилар. Уларнинг сўзлари кўпинча Худо уларни ҳақиқий башорат 

сўзи билан юборган жамоатлар томонидан қабул қилинмайди. 

Мат.13:57 Ва ғашланиб, Уни рад қилишди. Исо эса уларга- Пайғамбар 

ўз ватани ва уйидан бошқа ерда эътиборсиз бўлмас,- деди. 

Бизлар пайғамбарнинг сўзларини қабул қилмасликка қарши 

огоҳлантирилганмиз. 

Қон. Так.18:19 Ўша Пайғамбар орқали айтилган сўзларимга ким 

қулоқ солмаса, уни Мен ўзим жазолайман. 

Сохта пайғамбарларга қарши огоҳлантириш 

Худо берган иккинчи огоҳлантириш сохта пайғамбарлардан эҳтиёт бўлиш 

эди.  Эски Аҳдда шундай огоҳлантиришлар берилган эди. 

Йер.5:30-31 Мазкур ерда ҳайратланарли ва даҳшатли ишлар 

қилинмоқда.   Пайғамбарлар ёлғон башорат қилмоқдалар, улар 

воситасида руҳонийлар ҳукмронлик қилмоқдалар  менинг халқим эса 

буни севади. Буларнинг ҳаммасидан кейин нима қиласизлар? 

Йер.14:14 Менга Раббий деди: Пайғамбарлар Менинг номим билан 

ёлғон башорат қилмоқдалар; Мен уларни юборган эмасман, уларга 

топшириқ берган эмасман ва уларга сўзлаганим йўқ;  Улар сизларга 

ёлғон ваҳий ва фолларни ҳамда қуруқ нарсалар-у, ўзларининг юрак 

орзуларини эълон қилмоқдалар. 

Огоҳлантиришлар Янги Аҳдда ҳам берилган. 

Мат.7:15  Сохта пайғамбарлардан эҳтиёт бўлинглар! Улар сизнинг 
олдингизга қўй кийимида келадилар, лекин ичларидан йиртқич 

бўрилардир. 

Мат.24:11 Кўпдан – кўп сохта пайғамбарлар пайдо бўлиб, кўпларни 

йўлдан уради. 

�Нотўғри мақсадлар 

Кўплар ўз мақсадларини амалга ошириш ёки бошқаларни назорат қилиш 

учун Худонинг номидан сўзлашга журъат қиладилар.  Бошқалар эса Худо 

билан чуқур шахсий муносабатларнинг ўрнига нотўғри мақсадлар билан 

башорат қиладилар. 

�Таниш руҳлар 

Баъзилар таниш руҳларидан олган нарсаларини башорат қиладилар. Бу 

содир бўлганида руҳларни фарқлаш инъомининг фаолият кўрсатиши жуда 

муҳимдир. Шунда ваҳий ёки башорат деб аталадиган сўзнинг жодугарлик 

эканлиги очилади.  

�Муқаддас Руҳдан сўранг 

Агар хизмат буюк аломатлар ва мўъжизалар ҳамроҳлигида бўлса ҳам, 

Муқаддас Руҳ бизга ички гувоҳлик беришини сўрамасдан қабул 

қилмаслигимиз керак. Бизлар одамларнинг бизга хизмати ҳақида 

фикрлашда ҳушёр бўлишимиз керак. Мазкур хизматчининг хизмати 

ҳурматли бошқарувчилар томонидан қабул қилинса-да, бизлар ўз 
руҳимизнинг ички гувоҳлигини ҳеч қачон инкор этмаслигимиз керак. 

Марк 13:22 Чунки сохта масиҳлар ва сохта пайғамбарлар пайдо бўлиб, 

иложи бўлса, танланганларни ҳам йўлдан оздириш учун ғаройиботлар 

ва  мўъжизалар кўрсатадилар. 

Назорат субъекти 

Худо пайғамбарларнинг ўзларини ҳам руҳларни синашлари ва ўзларини 

назорат қилишлари ҳақида огоҳлантирмоқда. 

1Кор.14:32 Пайғамбарчилик Руҳлари эса пайғамбарчилик 

қилувчиларга бўйсунади. 

 Башорат бирдан келса ҳам, пайғамбарчилик руҳлари ва бу инъомнинг 
фаолияти пайғамбарларга бўйсунади. Пайғамбар Худо билан яқин, шахсий 

муносабатларга эга бўлишга интилишга тўлиқ жавобгардир, токи доимо 

Худонинг халқи билан муносабатининг пок, тоза ва аниқ канали бўлсин.  

БАШОРАТНИ СИНАШ 

Барча пайғамбарлар қабул қилиниши ва барча башоратлар синалишига 

имконият берилиши керак. 

1Кор.14:29 
Пайғамбарчилик қилувчилардан ҳам икки уч киши 

гапирсин, қолганлар эса муҳокама қилсинлар. 

1Юҳ.4:1 Севганларим! Ҳар бир руҳга ҳам ишонаверманглар, лекин 

уларнинг Худодан эканликларини синаб кўринглар, чунки дунёда кўп 

сохта пайғамбарлар пайдо бўлган. 

Бизларнинг барчамиз руҳий ҳаётимизда ва Муқаддас Руҳнинг 
инъомларида фаолият юритишда ўсаётганимиз, етуклашаётганимиз ва 

ўрганаётганимизни ёдда сақланг. Одамлар сифатида бизлар хато қилишга 

мойилмиз. Одамнинг нотўғри ваҳий айтиши ҳар бир ҳолатда ҳам унинг 
сохта пайғамбар эканлигини билдирмайди. 

Сўраш учун саволлар 

Башорат сўзини синаётганингизда доим қуйидаги саволларни беринг. 

�Мазкур башорат Худонинг Сўзига тўғри келадими? 

Худо ҳеч қачон Унинг ёзма Сўзига қарама-қарши келадиган башорат 

бермайди. Муқаддас Руҳ Ўзига қарши чиқа олмайди. 

�Башорат яхши, ҳукм қилмайдиган руҳда берилганми? 

Худо ҳукм қилмайди, шайтон ҳукм қилади. Худо одатда  гуноҳни шахсан 

кўрсатади ва  бу одамга енгиллик келтиради. Худонинг истаги бизларни 

айблов остига қўйиш эмас, балки тавбага келтиришдир. 

Рим.8:34 Ким маҳкум қилар экан? Масиҳ ўлган эди, аммо тирилди; У 

Худонинг ўнг томонида ўтирибди. У бизлар учун шафоат қилмоқда. 

�Пайғамбарчилик қилувчининг башорати амалга ошдими? 

Қон. Так.18:22 Агар пайғамбар Худованднинг номидан сўзласа, бироқ 

у ушалмай бажо келмаса, унда буни Худованд эмас, балки, буни 

пайғамбар ўзидан айтишга журъат этган бўлади. Сен асло ундан 

қўрқма. 

�Пайғамбарчилик қилувчининг ҳаёти  Масиҳга қаратилганми, у  

художўй ҳаёт кечирадими? 

Йер.23:15-16 Шунинг учун Раббий Саваоф пайғамбарлар ҳақида 

шундай дейди: Мана, Мен уларни поя билан боқаман ва уларни ўтли 

сув билан суғораман, зеро Иерусалим пайғамбарларидан бетавфиқлик 

бутун ерга тарқалди. Раббий Саваоф шундай дейди: сизларга башорат 

қилаётган пайғамбарларнинг сўзларига қулоқ солманглар: улар 

сизларни алдамоқдалар. Улар Раббийнинг оғзидаги сўзларни эмас, ўз 
юракларининг орзуларини сўзламоқдалар.     

�Унинг башоратига нисбатан Муқаддас Руҳ сизнинг руҳингизга 

гувоҳлик беряптими? 

1Юҳ.2:20-21 Бироқ сизлар Муқаддас Бўлганнинг мойланишига 

эгасизлар ва ҳамма нарсани биласизлар. 

Сизлар ҳақиқатни билмаганингиз учун эмас, балки сизлар ҳақиқатни 

билганингиз учун мен сизларга ёздим, чунки ҳар қандай ёлғон 

ҳақиқатдан эмаслигини биласизлар. 

�Икки, учта гувоҳ оғзидан тасдиқланяптими? 

2Кор.13:1 Мана, учинчи марта мен олдингизга бормоқдаман. “Икки 

ёки уч гувоҳнинг оғзида ҳар қандай сўз  мустаҳкамланади. 

ТЕКШИРИШ УЧУН САВОЛЛАР 

1.Пайғамбарнинг хизмати имонлининг ҳаётида қиладиган уч нарсани ёзинг. 

 

 

2.Башорат сўзи ёки номаси пайғамбарга ёки башорат қилувчига  қандай келишини таърифланг. 

Еттинчи дарс 

Хушхабарчилик хизмати 

Эф.4:11Муқаддаслар камолотга эришишлари учун Масиҳнинг баданини тиклашга хизмат 

қилишлари учун… 

Ҳав.21:8 Эртаси куни Повул ҳамда бизлар, у билан бўлганлар йўлга тушиб, Кесарияга 

келдик. Етти хизматчиларнинг бири бўлган Хушхабар воизи Филипнинг уйига кириб, 

уникида қолдик. 

2Тим.4:5 Лекин сен ҳамма нарсада ҳушёр бўлгин, азобларга сабр-тоқат қилгин, Хушхабар 

воизининг ишини бажаргин.  

КИРИШ 

Хушхабарчи бугунги кунларда Худонинг қўшинининг олдинги 

қаторларида турувчидир.У ўзи кўрган ҳар бир кишига хушхабар айтиш 

истаги билан ёнади. Унинг юраги доимий равишда бу дунёнинг 
йўқотилганларини қўлга киритишга йўналгандир. 

Хушхабарчи ўзининг маҳаллий жамоатининг қулай деворлари ичида 

ўтиришга ҳеч қачон чидай олмайди. У ўз шаҳридами ёки бошқа 

давлатлардами ҳар доим йўқотилганларни қўлга киритиш фикридадир. У 

қаерга борса одамларга Исо ҳақида гувоҳлик беради ёки воизлик қилади. 

Унинг кундалик ҳаётида ва хизматида Раббий у билан ҳамкорлик 

қилаётгани ва Сўзини амалга ошираётганининг исботи сифатида- 

шифолаш мўъжизалари, аломатлар намоён бўлади. 

Ҳақиқий Янги Аҳд хушхабарчиси одамларни Исо учун фақатгина ўзи 

қўлга киритиш билан шуғулланмайди, у бошқа имонлиларни хушхабар 

мўъжизасига тайёрлаш учун ва сўнгра уларни хушхабарчилик 

хизматларига юбориш учун актив иштирок этади. 

Кўплар қўллаётган одатий усулга қарама-қарши равишда хушхабарчи- 

маҳаллий жамоатлардаги хушхабарчилик учрашувларинигина ўтказиш 

билан қониқмайди. Аксинча, у кўчаларга, савдо марказларига, 

қишлоқларга ёки жунглиларга - одамлар хушхабарни эшитишга муҳтож 

бўлган, яшайдиган, ишлайдиган жойларга чиқади. 

Хушхабарчи маҳаллий жамоатда бўлганида унинг хизмати –одамларнинг 
юракларида маҳаллий, миллий ва дунёвий хушхабарчилик режаларини 

қўзғатиб туришдир. Шунингдек, жамоатда имонлиларга хушхабар 

мўъжизаси воситасида йўқотилганларни Исонинг хушхабари билан қўлга 

киритишни      ўргатишдир. 

Хушхабарчи давомий равишда имонлиларга муваффақиятли шахсий 

хушхабарчилик усулларини ўргатади. У шунингдек имонлиларга 

беморларга шифолаш хизмати кўрсатишни ва озод қилиш хизматини 

ўргатиши лозим. 

У йўқотилганларни қўлга киритиш учун хушхабарчилик гуруҳларини 

тайёрлайди.  У хушхабарни нафақат кўчаларда дадиллик билан воизлик 

қилади, у шунингдек шахсий хушхабарчиликда ҳам, кундалик ҳаётда 

йўқотилганларни биттама-битта қўлга киритишда маҳсулдор фаолият 

юритади. 

Хушхабарчи хушхабарни йўқотилганларга етказиш учун кўпайтиришга 

қодир бўлган алоқанинг ва транспортнинг барча замонавий усулларини  

қўллар экан, йўқотилганларни қўлга киритиш учун бошқа одамларни ҳам 

жалб этишга ҳаракат қилади. У дунёнинг йўқотилганларига хушхабар 

айтилган ҳамма жойда Худо Ўз Сўзини исботлаши учун мўъжизалар 

яратишини кутади ва уни бошидан ўтказади. 

Хушхабарчилик барча имонлиларнинг хизмати ва жавобгарлиги бўлган 

бир вақтда хишхабарчилик хизмати инъоми мазкур майдонда 

мойланишнинг энг юқори даражасидир. Хушхабарчи-хушхабарчилик 

мутахассиси. Унинг энг асосий хизмати ҳар бир имонлини хушхабар 

ишига тайёрлашдир. 

ЮНОНЧА СЎЗЛАРНИНГ МАЪНОСИ 

Хушхабарчини ва унинг хизматини ифодалаш учун учта юнонча сўз 
ишлатилган. Уччалови ҳам битта илдиз сўздан келиб чиққан. Бу сўз 
биздаги “хушхабарчи» сўзининг илдизидир. 

Euaggelizo –хизмат 

“Euaggelizo” хизмат маъносига эга ва хуш хабарни ёки яхши янгиликларни 

эълон қилиш деган маънони билдиради. 

Бу сўз хушхабарчининг хизматини билдиради ва Янги Аҳдда Исо 

Масиҳнинг хизмати ҳам бир неча марта Хушхабарчилик деб аталган ҳолда 

ишлатилган.  

�Исонинг хизмати 

Луқо 4:18 Худованднинг Руҳи Менинг устимда, чунки қашшоқларга 

хушхабарни эълон қилиш учун, дили эзилганларга шифо бериш учун, 

асирларга халос бўлишларини, кўрларга кўзлари очилишини воизлик 

қилиш учун, азоб чекканларни озодликка чиқариш учун... 

�Фаришталарнинг хизмати 

Луқо 1:19 Фаришта унга жавобан деди: «Мен Худонинг ҳузурида 

турган Жаброилман, сен билан гаплашиш ва бу хушхабарни сенга 

етказиш учун юборилганман.” 

Луқо2:10 Фаришта уларга хитоб қилиб деди: «қўрқманглар! Мен 

сизларга барча одамларга бўладиган буюк қувонч ҳақидаги 

хушхабарни келтирдим.  

�Яҳё чўмдирувчининг хизмати 

Луқо 3:18 Шундай қилиб, Яҳё яна бошқа нарсалар ҳамда халққа кўп 

насиҳат бериб, уларга хушхабарни воизлик қилар эди. 

�Илк имонлиларнинг хизматлари 

Ҳав.фаол.8:4 Шу орада тарқалиб кетганлар Хушхабарни воизлик 

қилиб юришар эди. 

����Филипнинг хизмати 

Ҳав.фаол.8:12 Лекин Худонинг Шоҳлиги ва Исо Масиҳнинг номи 

ҳамда хабарлаётган Филипга инонганларида, кўп эркак ва аёллар 

чўмдирилдилар.  

�Петьорнинг ва Юҳаннонинг хизмати 

Ҳав.фаол.8:25 Петьор билан Юҳанно у ерда Худонинг сўзини ваъз 
қилиб, гувоҳлик берганларидан кейин, Самариянинг яна кўп 

қишлоқларига Хушхабарни етказиб, Иерусалимга  қайтиб кетдилар. 

�Повулнинг хизмати 

Ҳав.фаол.13:32 Бизлар сизларга етказаётган Хушхабар ҳам шу: Худо 

оталаримизга берган ваъдасини...  

2Кор. 10:16 токи бировнинг улушидаги тайёр ишлар Билан мақтамай, 

сиздардан узоқроқда ҳам Хушхабарни воизлик қилайлик. 

Эф. 3:8 Мен барча муқаддаслар орасида энг арзимаган бўлсам ҳам, 

менга шу иноят берилган; Масиҳнинг текшириб бўлмайдиган бойлиги 

ҳақида мажусийларга Хушхабарни етказиш. 

�Барча имонлиларнинг хизмати 

Рим.10:15 Агар юборилган бўлмасалар, қандай қилиб воизлик 

қиладилар? Худди ёзилганидек: “тинчлик ва эзгулик хушхабарини 

келтирувчиларнинг оёқлари нақадар гўзалдир”. 

Euaggelion – нома 

Euaggelion –сўзи нома маъносига эга бўлиб, хушхабар ёки яхши хабар 

деган маънони билдиради. 

Бу Хушхабарчилар етказадиган сўзнинг таърифий маъносидир. Бу дунёда 

кўплаб хабарлар яхши хабар деб аталиши мумкинлиги туфайли, Исо 

Масиҳнинг номаси хушхабар деб аталган.  

����Шоҳлик хушхабари 

Мат.24:14 Худо салтанати тўғрисидаги Инжил Хушхабари ҳамма 

ҳалқларга далолат бўлиш учун жаҳон бўйлаб тарғиб қилинади ва 

ўшандагина сўнг бўлади. 

�Худонинг инояти хушхабари 

Ҳав.фаол.20:24 Аммо бунга қарамай, ўз ҳаётимни қадрли деб 

ҳисобламайман, токи масофамни тамомлаб, Худонинг иноятининг 
Хушхабарига гувоҳлик беришни, яъни Раббим Исодан олган хизматни 

қувонч билан бажо келтира олайин.  

�Худонинг қудрати хушхабари 

Рим.1:16 зеро мен Масиҳнинг Хушхабаридан уялмайман, чунки бу 

Хушхабар ҳар бир имон келтирганнинг, яъни аввало яҳудий, кейин 

юноннинг нажот топиши учун Худонинг куч-қудратидир. 

�Нажот хушхабари 

Эф.1:13 Сизлар ҳам ҳақиқат сўзини нажотингизнинг Хушхабарини 

эшитиб, Масиҳга имон келтириб,  ваъда қилинган  Муқаддас Руҳ 

билан Масиҳда муҳрландингизлар.  

Euaggelistes-Хабарчи 

Euaggelistes- сўзи одамларга нисбатан ишлатилиб, хуш хабарни келтирувчи 

ёки воизлик қилувчи деган маънони билдиради. 

Бу сўз касб эгасини тасвирлаб, хушхабарчи деб таржима қилинади. 

Эфесликларга тўртинчи бобда бешта хизмат инъомларини тасвирлаганда 

ҳам, Филипнинг хизматини тасвирлаганда ҳам “хушхабарчи” деб ёзилган. 

Шунингдек, Повул Тимўтийга ёзган мактубида ҳам “хушхабарчилик 

ишини қилиш”ни айтган. 

Эф. 4:11-12 Муқаддаслар камолотга эришишлари учун Масиҳнинг 
баданини тиклашга хизмат қилишлари учун, У баъзиларни 

ҳаворийлар, баъзиларни пайғамбарлар, баъзиларни Хушхабар 

воизлари, баъзиларни Жамоатнинг чўпони ва ўқитувчи қилиб 

тайинлади;  

Ҳав.фаол.21:8 Эртаси куни Повул ҳамда бизлар у билан бирга 

бўлганлар йўлга тушиб, Кесарияга келдик. Етти хизматкорнинг бири 

бўлган Хушхабар воизи Филипнинг уйига кириб, уникида қолдик. 

2Тим.4:5 Лекин сен ҳамма нарсада ҳушёр бўлгин, азобларга сабр-

тоқат қилгин. Хушхабар воизининг ишини бажаргин, ўз хизматингни 

ижро этгин.  

ИСОНИНГ ХИЗМАТИ, ХУШХАБАРЧИЛИК 

Ишаъё томонидан башорат қилинган 

Исонинг Хушхабарчи сифатидаги хизмати пайғамбар Ишаъё томонидан 

башорат қилинган эди. 

Иш.61:1 “Худованднинг Руҳи Менинг устимда, чунки қашшоқларга 

хушхабарни эълон қилиш учун, дили эзилганларга шифо бериш учун, 

асирларга халос бўлишларини, кўрларга кўзлари очилишини воизлик 

қилиш учун, азоб чекканларни озодликка чиқариш учун, У Мени 

мойлаб юборди”. 

Исо томонидан амалга оширилган 

Исо Ўзининг ерлик хизматини бошлаётганида Назаретдаги синагогада 

мазкур башоратни ўқиди. 

Луқо 4:18-19 

“Худованднинг Руҳи Менинг устимда, чунки қашшоқларга 

хушхабарни эълон қилиш учун, дили эзилганларга шифо бериш учун, 

асирларга халос бўлишларини, кўрларга кўзлари очилишини воизлик 

қилиш учун, азоб чекканларни озодликка чиқариш учун, У Мени 

мойлаб юборди”. 

Олтита хусусияти 

Мазкур башоратга кўра Исонинг хушхабарчи сифатидаги хизматининг 
хусусиятини очадиган олтита нарса бор эди. 

�Камбағалларга хушхабарни воизлик қилиш 

�Юраги парчаланганларни даволаш 

�Тутқинларга озодликни воизлик қилиш 

�Кўрларнинг кўзларини очиш 

�Эзилганларни озод қилиш 

�Раббийнинг иноят йилини воизлик қилиш 

(Раббийнинг иноят йили “Юбилей йили” деган маънони билдиради. Бу 

йилда Эски Аҳддаги Худонинг Сўзига биноан қуллар озод этилар, қарзлар 

кечирилар эди.) 

Исо хушхабарчи 

Луқо баён этган бутун хушхабар бўйлаб, Ишаъё пайғамбар айтганидек, 

Исонинг Хушхабарчилик хизматини амалга ошираётганини кўрамиз. 

Луқо 4:43 Лекин Исо уларга: “Мен бошқа шаҳарларга ҳам Худо 

Шоҳлигини воизлик қилишим керак, чунки Мен шунинг учун 

юборилганман”.-деди.  

Луқо 7:22 Шундай қилиб, Исо уларга жавоб берди: “Бориб, сиз 
кўрганларингизни ва эшитганларингизни Яҳёга айтинглар; кўрлар 

кўрмоқда, чўпонлар юрмоқда, моховлар покланмоқда, карлар 

эшитмоқда, ўликлар тирилмоқда ва қашшоқларга Хушхабар воизлик 

қилинмоқда. 

Луқо 8:1 Шундан сўнг Исо шаҳару қишлоқлар бўйлаб Худонинг 
Шоҳлиги ҳақида воизлик қилиб юрди. Ўн икки шогирди эса У билан 

бирга эди. 

Луқо 20:1 Кўп ўтмай, ўша кунларнинг бирида Исо маъбадда халққа 

таълим бериб, Хушхабарни воизлик қилаётганида, Олий руҳонийлар, 

уламолар ва  оқсоқоллар унинг олдига келиб... 

Исо бизларга намуна 

Барча хушхабарлар ичра Исонинг хушхабарчилик хизматини бугунги 

кунлардаги хушхабарчиликда намуна эканини кўришимиз мумкин. 

Мат.9:35 Исо ҳамма шаҳар-қишлоқларни айланадиган бўлди. 

Маҳаллий ибодатхоналарда таълим бериб, Худонинг  Шоҳлиги 

тўғрисидаги Хушхабарни эълон қилар ва одамларнинг ҳар хил дарду 

дармонсизликларини даволар эди. 

 Матто 11:5 Кўрлар кўряпти, чўлоқлар юряпти, моховлар тузаляпти, 

карлар эшитяпти, ўликлар тириляпти ва бечораларга Хушхабар 

эълон қилиняпти. 

Хушхабарчининг хизмати Худонинг режаси учун жуда муҳим ва бугунги 

кунда Унинг жамоатида бу хизмат бўлиши Унинг буюк мақсади 

ҳисобланади. 

ХУШХАБАРЧИНИНГ ДАЪВАТИ 

Махсус даъват 

Хушхабарчи ҳам бошқа беш томонлама хизмат соҳиблари каби Худодан 

махсус даъватга эга бўлиши керак. 

Бу даъват пайғамбар орқали ёки пайғамбарлик хизмати, ҳаворий, 

жамоабоши орқали айтилиши ва жамоабошиларнинг қўл қўйиб ибодат 

қилишлари орқали ўтказилиши мумкин.  Бу хизмат инъоми фаолияти 

бошланганида Масиҳнинг танаси, маҳаллий  жамоат - уни ҳосиллари 

воситасида таний бошлайди. Хушхабарчилар мазкур маҳаллий жамоат 

томонидан моддий ва ибодат билан таъминланишлари керак. Худонинг 
бошқарувига кўра улар мазкур жамоат томонидан бошқа давлатларга ҳам 

юборилишлари керак. 

Имонлилар учун даъват 

Хушхабарчилик махсус хизмат инъоми борлигидан қатъий назар, Повул 

Тимўтийга буюрганидек барча имонлилар хушхабарчилик ишини 

қилишлари керак. 

2Тим.4:5 Лекин сен ҳамма нарсада ҳушёр бўлгин, азобларга сабр-

тоқат қилгин. Хушхабар воизининг ишини бажаргин, ўз хизматингни 

ижро этгин. 

Ҳар бир имонли Унинг гувоҳи бўлиши лозим. 

Ҳав. фаол.1:8 “Аммо Муқаддас Руҳ сизларнинг устингизга тушиб 

келганда, сизлар куч-қудрат оласизлар ва Иерусалимда, бутун Яҳудия 

билан Самарияда, то ернинг оҳиригача Менинг гувоҳларим 

бўласизлар”. 

Барча имонлилар хушхабарни  воизлик қилишлари лозим бўлса-да, 

хушхабарчи хушхабарчиликка махсус мойланишга эгадир. Шу туфайли 

хизматнинг бу соҳасида у бошқалардан кўра кўпроқ уқувли бўлади. 

ФИЛИПНИНГ НАМУНАСИ 

Филип хушхабарчининг Янги Аҳддаги намунасидир. 

Ҳав. фаол. 21:8 Эртаси куни Повул ҳамда бизлар, у билан бирга 

бўлганлар йўлга тушиб, Кесарияга келдик. Етти хизматкорнинг бири 

бўлган Хушхабар воизи Филипнинг уйига кириб, уникида қолдик. 

Филип хушхабарчилик хизмати инъомида фаолиятини бошлашидан олдин 

унинг ҳаётида тайёрланиш вақти бўлиб ўтган эди. 

Олдин дьяконлик 

Ҳав.фаол.6:1-6 Шогирдларнинг сони кўпайиб борган ўша кунларда 

юнонларнинг яҳудийларга қарши норозилиги содир бўлди, чунки 

уларнинг бева аёллари кундалик хизматда эътиборсиз қолардилар. 

Шунда ўн икки ҳаворий шогирдларнинг кўпчилигини чақириб, 

бундай дедилар: Биз Худонинг Сўзини ёйиш ишини четга қолдириб, 
дастурхонга хизмат қилишимиз яхши эмас. 

Шунинг учун, биродарлар, яхши гувоҳликка эга бўлган ҳамда 
Муқаддас Руҳга ва доноликка тўлган етти кишини сизларнинг 
орангиздан танлаб олинглар; уларни бу ишга тайин этамиз. 

Бизлар эса доимо ибодатга ва Сўзнинг хизматига бериламиз. 

Бу гап бутун Жамоатга маъқул бўлди. Шундай қилиб, имон ва 

Муқаддас Руҳга тўлган Стефан исмли кишини, шунингдек, Филип, 

Прохор, Никанор, Тимон, Пармен ва мажусийлардан имонга келган 

антиохиялик Николайни танладилар. 

Уларни ҳаворийлар олдига турғизиб қўйдилар, ҳаворийлар ибодат 

қилгач, уларнинг бошларига қўлларини қўйдилар. 

Бу оятлардан Филипнинг ўз хизмат соҳасида фаолиятини бошлашидан 

олдин ҳаёти ва тайёргарлиги ҳақида бир неча нарсани кўрамиз. 

�Жамоатга аъзо бўлган 

Филип Иерусалимдаги маҳаллий жамоатга аъзо бўлган эди. Кейинчалик 

Сесариядаги жамоат унинг уй жамоатига айланди. 

�Яхши номга эга 

Филип ўзининг уй жамоати жамоабошиларига ўзини яхши хулқли, тўғри 

одам сифатида намоён қилган эди. 

�Муқаддас Руҳга тўлган 

У доимий равишда Муқаддас Руҳга тўла одам эди. 

�Доноликка эга 

У доноликка эга киши эди. 

�Хизматкор юракли киши 

У хизматкор юрагига эга эди. У муҳтожларнинг эҳтиёжига жавоб 

берадиган раҳм-шафқатли юрак эгаси эди. У бошқаларга хизмат қилишни 

истайдиган мўмин-қобил киши эди. 

�Тасдиқланган хизмат 

Филип хушхабарчи сифатида хизматини бошлашидан олдин, у ўзини 

маҳаллий жамоатда дьякон вазифасини бажариб хизматга муносабатини 

кўрсатди. 

�Ҳокимиятга бўйсунадиган 

Филип қандай қилиб ҳокимиятни қўлга олишни аввал ўзи жамоатнинг 
жамоабошиларига бўйсуниб ўрганди. 

�Жамоабошилар томонидан тавсия этилган 

Филип ўзининг маҳаллий жамоатида жамоабошилар томонидан руҳий 

кўмакка эга эди. 

Ҳав. фаол.8:14 Иерусалимда бўлган ҳаворийлар эса, самарияликлар 

ҳам Худонинг Сўзини қабул қилибди, деб эшитганларида, Петьор 

билан Юҳаннони уларнинг олдиларига юборишди. 

Қувғин билан бошлади 

Филип ўзи даъват этилган хизматга ҳаётига келган қувғин билан киришга 

мажбур бўлди.  

Ҳав.фаол.8:1 Шоул эса Стефаннинг ўлдирилишини маъқуллаган эди. 

Шу кунларда Иерусалимнинг Жамоатига қарши жуда қаттиқ қувғин 

бўлди, ҳаворийлар истисно қилинса, ҳамма Яҳудия ва Самариянинг 
ҳар хил жойларига тарқалиб кетди. 

Ҳав.фаол.8:4-5 Шу орада тарқалиб кетганлар Хушхабарни воизлик 

қилиб юришар эди. 

Шундай қилиб, Филип Самария шаҳрига келиб, уларга Масиҳ ҳақида 

воизлик қилди. 

ХУШХАБАРЧИНИНГ ХАБАРИ 

Хушхабарчи битта асосий хабарни воизлик қилади. Бу Исо Масиҳнинг 
хушхабари. Филип хушхабарчи сифатида қаерга борган бўлса, у Исо 

Масиҳни воизлик қилди. 

Ҳав.фаол.8:5 шундай қилиб, Филип Самария шаҳрига келиб, уларга 

Масиҳ ҳақида воизлик қилди.  

Ҳав.фаол.8:12 Лекин Худонинг Шоҳлиги ва Исо Масиҳнинг исми 

ҳақида хабарлаётган Филипга инонганларида, кўп эркак ва аёллар 

чўмдирилдилар. 

Ҳав.фаол.8:35 Филип эса ўз оғзини очиб шу Ёзувдан бошлаб, Исо 

ҳақидаги Хушхабарни унга баён қилди.  

Ҳав.фаол.8:40 Филип Ашдўд шаҳрида пайдо бўлди ва Кесарияга 

келгунча йўл юриб, ҳамма шаҳарларда Хушхабарни тарғиб қилар эди. 

Сувга чўмиш 

Хушхабарчининг хизмати Исо Масиҳни Раббим деб қабул қилганларни  

Исо Масиҳга имонларининг муҳри сифатида сувга чўмдиришни ҳам ўз 
ичига олади. 

Ҳав.фаол.8:12 Лекин Худонинг Шоҳлиги ва Исо Масиҳнинг номи 

ҳақида хабарлаётган Филипга инонганларида, кўп эркак ва аёллар 

чўмдирилдилар. 

Ҳав.фаол.8:36 Бу орада, йўлларини давом этиб, улар сув бўйига 

келдилар, Ходим; мана сув, менинг чўмдирилишимга нима тўсқинлик 

қилади, - деди. 

Муқаддас Руҳга чўмиш 

Филипнинг Самариядаги тажрибаси орқали бизлар Янги имонга келганлар 

нафақат сувга чўмишга, балки Муқаддас  Руҳга чўмишга ҳам муҳтож 

эканликларини билишимиз мумкин. 

Ҳав.фаол.8:14-17 Иерусалимда бўлган ҳаворийлар эса, самарияликлар 

ҳам Худонинг Сўзини қабул қилибди, деб эшитганларида, Петьор 

билан Юҳаннони уларнинг олдиларига юборишди. Петьор ва Юҳанно 

у ерга келгач, улар Муқаддас Руҳни қабул қилишлари учун ибодат 

қилишди. 

Чунки уларнинг бирортасига ҳам У ҳали тушмаган эди, лекин улар 

фақат Исо Раббийнинг номидан чўмдирилган эдилар. 

Кейин ҳаворийлар уларнинг бошларига қўл қўйишди-да, улар 

Муқаддас Руҳни қабул қилишди. 

Бу Янги имонлилар Муқаддас Руҳга чўмганларидан Исо Масиҳ ҳақида 
эшитмаганларга хушхабарни етказишга маҳсулдор гувоҳ бўлдилар. 

Ҳав. фаол.1:8 Аммо Муқаддас Руҳ сизларнинг устингизга тушиб 

келганда, сизлар куч-қудрат оласизлар ва Иерусалимда, бутун Яҳудия 

билан Самарияда, то ернинг охиригача Менинг гувоҳларим 

бўласизлар. 

ТЕКШИРИШ УЧУН САВОЛЛАР 

1.Хушхабарчининг хизмати нима? 

 

 

2.Хушхабарчининг хизмати ҳар бир имонлининг ҳаётида бўлган хушхабар тарқатиш даъватидан 

нимаси билан фарқ қилади? 

 

 

3.Имонли хушхабарчи сифатида хизмат фаолиятини бошлашидан олдин ҳаётида кузатиш мумкин 

бўлган тайёрланиш ва характернинг ривожланишини тасвирланг. 

Саккизинчи дарс 

Хушхабарчининг хизмати (давоми) 

Эф.4:11-12 У баъзиларни ҳаворийлар, баъзиларни пайғамбарлар, баъзиларни 

Хушхабарчилар, баъзиларни чўпонлар ва ўқитувчилар қилиб тайинлади. 

Токи Масиҳнинг танасини барпо этишга хизмат қилишлари учун муқаддасларни 

камолотга эриштирсинлар. 

Ҳав. фаол. 21:8 Эртаси куни Повул ҳамда бизлар, у Билан бирга бўлганлар йўлга 

тушиб,Кесарияга келдик. Етти хизматкорнинг бири бўлган Хушхабар воизи Филипнинг 
уйига кири уникида қолдик. 

2Тим.4:5 
Лекин сен ҳамма нарсада ҳушёр бўлгин, азобларга сабр-тоқат қилгин, 

Хушхабар воизининг ишини бажаргин, ўз хизматингни ижро этгин. 

ОММАВИЙ ХУШХАБАРЧИЛИК НАМУНАСИ 

Филипнинг Самариядаги хизмати оммавий  хушхабарчиликнинг 
намунасидир. 

Қуйидаги оятлар Исонинг буюк топшириғини амалга оширишнинг 
намунасидир. 

Ҳав.8:5-8 Шундай қилиб, Филип Самария шаҳрига келиб, уларга 

Масиҳ ҳақида воизлик қилди. 

Филипнинг қилаётган мўъжизаларини эшитиб, кўришди-да, бутун 

халқ унинг гапларига якдиллик билан қулоқ солди. 

Чунки нопок руҳларга гирифтор бўлган кўп кишилардан руҳлар 

баланд овоз билан бақириб чиқар, анчагина шолу чўлоқлар 

шифоланарди. 

Шундай қилиб, у шаҳарга буюк қувонч бўлди.  

Филип Самарияга Муқаддас Руҳнинг бошқарувида борган эди. 

Хушхабарчи ўрувчи Филип Исо эккан майдонлардан хирмонни ўриб олди.  

Буюк Топшириқни бажаради 

Марк 16:15-18 Исо шогирдларига деди: « Бутун жаҳон бўйлаб 

юринглар ва ҳамма тирик жонга Инжил Хушхабарини тарғиб 

қилинглар. Ким ишониб, сувда имон келтирса, нажот топади. 

Ишонмаган эса маҳкум бўлади. Қуйидаги аломатлар имонлиларга 

ҳамроҳ бўлади: Менинг номим билан жинларни қувиб чиқарадилар. 

Янги тилларда сўзлайдилар. Қўлларига илон олиб кўтарсалар ёки 

ҳалокатли бирон нарса ичсалар ҳам, уларга зарар етмайди. 

Беморларга қўлларини қўйганда улар соғайиб кетадилар». 

Одатий шароитга кўра Яҳудий одам бормайдиган жой Самарияга бориши 

билан, Филип Исонинг айтган сўзларига тўғридан-тўғри итоат қилишини 

кўрсатди. 

Ҳав. Фаол. 1:8 Аммо Муқаддас Руҳ сизларнинг устингизга тушиб 

келганда, сизлар куч-қудрат оласизлар ва Иерусалимда, бутун Яҳудия 

билан Самарияда, то ернинг оҳиригача Менинг гувоҳларим 

бўласизлар. 

Филип Хушхабарни воизлик қилиши билан Исонинг Сўзларига итоат 
қилди ва Исо ваъда берган аломатлар унга ҳамроҳ бўлди. 

Ҳав. Фаол. 8:6-7 Филипнинг қилаётган мўъжизаларини эшитиб, 

кўришди-да, бутун халқ унинг гапларига якдиллик билан қулоқ 

солди. 

Чунки нопок руҳларга гирифтор бўлган кўп кишилардан руҳлар 

баланд овоз билан бақириб чиқар, анчагина шолу чўлоқлар эса 

шифоланарди.  

Марк Буюк Топшириқнинг бажарилиши Исо самога кўтарилганидан 

бирданига бошланганини қайд этган. 

Марк 16:20 Шогирдлар эса кетиб, ҳамма ёқда воизлик қилиб юрдилар. 

Раббимиз уларга кўмаклашар ва пайдо қилган мўъжизалар орқали Ўз 
Сўзини тасдиқлар эди. 

Самария халқи Филип воизлик қилган Худонинг Сўзи аломатлар 

ҳамроҳлигида бўлганлиги учун уни қабул қилдилар.   

Хушхабар мўъжизаси 

Ҳақиқий маҳсулдор хушхабарчилик - фақатгина хушхабар мўъжизасидир.  

Кўплаб йиллар давомида жамоат дунёни урф-одатий услублар ва усуллар 

билан, Худо Ўз Сўзини аломатлар ва мўъжизалар билан тасдиқлашини 

кутмаган ҳолда қўлга киритишга ҳаракат қилдилар. Бизлар варақаларни ва 

турли шаклларни ишлатдик.  Нақадар узоқ давр мобайнида 

художўйликнинг кўринишига эга бўлиб, унинг қудратини инкор этдик. 

2Тим.3:5 Улар диёнатнинг тусига эга бўла туриб, аммо унинг куч-

қудратидан воз кечганлар. Бундайлардан узоқлашгин. 

Хушхабарчи аломатлар, мўъжизалар ва шифолаш мўъжизалари билан 

хизмат қилиш учун мойланишга эга бўлиши керак.  Ҳар дафъа Худо 

Ўзининг Сўзини шифоловчи мўъжизалар билан тасдиқлаганида, кўплар 

Исо Масиҳга келадилар. 

Ҳаворийлар фаолияти китобидаги жамоат 

Ҳаворийлар фаолияти китобида тасвирланган жамоат хушхабар мўъжизаси 

туфайли минглаб кишиларга ўсди. 

Ҳав.2:43 Ҳар бир жонда қўрқинч бор эди, ҳаворийлар орқали эса 
Иерусалимда кўп мўъжизалар ва аломатлар қилинар эди. 

Ҳав.2:47 Улар Худони мақташар ва бутун халқдан илтифот топишар 

эди, Худо эса ҳар куни нажот топганларни Жамоатга қўшар эди. 

 Ҳав.5:12 Халқ орасида ҳаворийларнинг қўллари билан кўп аломатлар 

ва мўъжизалар қилинар эди. 

Ҳав.5:14-16 Имонлилар эса жуда кўп эркаклару аёллар борган сари 

кўпайиб Раббийга қўшилардилар. 

Ҳатто шундай бўлдики, Петьор ўтиб кетаётганида, ҳеч бўлмаса унинг 
сояси баъзилар устига тушиши учун касалларни кўчаларга олиб 

келишар ва кўрпаю тўшакларга қўйишар эди. 

Атрофдаги шаҳарлардан ҳам кўпчилик Иерусалимга келиб, 

касалларни ва нопок руҳлардан қийналган одамларни келтиришарди 

ва уларнинг ҳаммаси шифоланар эди. 

Намуналар 

�Петьор ва Юҳанно 

Петьор ва Юҳанно кўчадан кетаётганларида улар маъбад дарвозаси ёнида 

садақа сўраб ўтирган, туғма ногирон бўлган кишини кўрдилар. 

Ҳав.3:6-10 Шунда Петьор унга: “Менда кумуш ва олтин йўқ, аммо эга 

бўлганимни сенга бераман; носиралик Исо Масиҳ номидан ўрнингдан 

туриб юр!”-деб, уни ўнг қўлидан кўтарди. Дарҳол унинг тўпиқлари ва 

тиззалари мустаҳкамланиб қолди. 

У ирғиб ўрнидан турди-ю, юра бошлади, Худони мақтаб, ирғиб дик 

юриб, улар билан маъбадга кирди. Шунда бутун халқ унинг 
юраётганини ва Худони мақтаётганини кўриб турар эди. 

Шу орада улар маъбаднинг Гўзал деган дарвозаси ёнида садақа сўраш 

учун ўтирадиган бу одамнинг ўзи эканини таниб билгач, у билан содир 

бўлган ишдан таажжубланишди ва ҳайратда қолишди. 

Мана шу мўъжизанинг натижаси сифатида беш минг одам нажот топди. 

Ҳав.4:4 Бироқ сўзни эшитганларнинг кўпчилиги имон келтирди; 

уларнинг сони беш минга яқин эди. 

�Филип 

Филип Самарияга борганида мўъжиза туфайли кўплар Исо Масиҳни 

Нажоткор сифатида қабул қилдилар ва чўмдирилдилар. 

Ҳав.8:5 Шундай қилиб, Филип Самария шаҳрига келиб, уларга Масиҳ 

ҳақида воизлик қилди. 

Ҳав.8:12 Лекин Худонинг Шоҳлиги ва Исо Масиҳнинг номи ҳақида 

хабарлаётган Филипга инонганларида, кўп эркак ва аёллар 

чўмдирилдилар. 

�Повул 

Повул Эфесга борганида Худо Ўз Сўзини хушхабар мўъжизаси билан 

тасдиқлади. 

Ҳав.19:11 Худо Повулнинг қўллари билан кўп қудратли 

мўъжизаларни қилар эди. 

Хушхабар мўъжизаси ва Повулнинг шу шаҳардаги мактаб ёки 

маърузахонасида бошқаларни хушхабар мўъжизасига ўргатгани туфайли 

Осиё вилоятида яшовчиларнинг барчаси хушхабар мўъжизасини 

эшитдилар. 

Ҳав.19:10 Шу тариқа  икки йил давомида хоҳ яҳудий, хоҳ юноний 

бўлсин, Асия вилоятида яшаганларнинг ҳаммаси Раббимиз Исо 

ҳақидаги воизликни эшитдилар. 

Бугунги кунлардаги жамоат 

Худо бугунги кунларда жамоат учун хушхабар мўъжизасини тикламоқда. 

Агар хушхабарчилар ўз ишларини қилсалар ва ҳар бир имонлини хушхабар 

мўъжизаси учун тайёрласалар – Исо Масиҳнинг яқин орадаги келишидан 

олдин хушхабар мўъжизасининг қудратли тўлқини дунёда тарқалади. 

Мат.24:14 Худо салтанати тўғрисидаги Инжил Хушхабари ҳамма 

халқларга далолат бўлиш учун жаҳон бўйлаб тарғиб қилинади ва 

ўшандагина сўнг бўлади. 

Геометрик натижалар 

Олдин Исо ўн иккита, сўнгра эса етмишта шогирдини жўнатди. Элликлик 

кунида юз йигирмата одам Исо уларга айтган қудратни олдилар. Муқаддас 

Руҳнинг келишининг мўъжизасини кўрганларида минглаб одамлар Исони 

билиш учун келдилар. Петьор ва Юҳанно оёғи фалаж одамни 

шифолаганларида минглаб одамлар нажот топдилар. Филип қилаётган 

мўъжизаларни кўрганларида,  Самарияда кўплаб оломон Исонинг 
хушхабарини эшитдилар ва имон келтирдилар.  Илк жамоат имонлилар 

қўшилиши йўли билан эмас, балки имонлилар барча жойда  Исонинг 
ишларини қилиши натижасида кўпайиш натижасида ўсди. Хушхабарчилар 

бугунги кунларда ҳам имонлиларни Исонинг ишларини қилишга 

юборишлари керак. 

ЯНГИ МАҲАЛЛИЙ ЖАМОАТЛАРНИ ТАШКИЛЛАШТИРИШ 

Кўринишича, Петьор ва Юҳанно Самарияда хушхабарчи Филипнинг 
хизмати орқали Исога келган одамлардан янги маҳаллий жамоат 

ташкиллаштирдилар. 

Ҳав.9:31 Шу орада бутун Яҳудия, Жалила ва Самария юртлари бўйлаб 

Жамоатлар барпо бўлиб тинчликка эришар, Худонинг қўрқувида 
юриб, Муқаддас Руҳнинг юпатиши билан кўпаяр эдилар. 

Бошқалар билан ишлаш 

Хушхабарчи ўз маҳаллий жамоатининг жамоабошилари  ва бошқа беш 

томонлама хизмат инъомлари соҳиблари билан яқин муносабатда 

ишлайди. Хушхабарчи “ўз ишини қилиб” хизматини бошқа хизматлардан 

ажратиб юритмайди.  

Самария бунинг яхши намунаси. Болаларни дунёга келтириб, уларни 

очликдан ўлишга қолдириш ўйламай қилинган иш бўлар эди. Самарияда 

ҳаворийларнинг зудлик билан келишларини ва ишга киришиб, Худонинг 
режаси ва маҳсулдор хизмат намунасига асосланиб жамоат қуришларини 

кўришимиз мумкин. 

Самария жамоати жамоат ўсишининг Худо берган намунасидир. 

�У ерда тинчлик бор эди. 

�Жамоат кучайиб борарди. 

�Муқаддас Руҳ томонидан юпатилган эди. 

�Сон жиҳатдан ўсарди. 

�Худо билан яқин муносабатда ва Унга нисбатан чуқур ҳурматга 

эга эди. 

Бу - Худонинг режаси ва мақсадларига биноан ҳаворийлар ва 

пайғамбарларнинг пойдеворларида қурилган жамоат эди. 

ХУШХАБАРЧИНИНГ ХАРАКТЕРИСТИКАСИ 

Худонинг Сўзида Филип ҳақида ёзилганлардан хушхабарчининг 
хизматини характерловчи бир неча нарсаларни кўриб чиқишимиз мумкин. 

Чегараларни билади 

Филип ўз хизматининг чегараларини билар эди. У: “Ҳар ишни ўзим 

қилишим керак,”- деб ҳисобламас эди. 

Бошқалар билан бирга ишлайди 

У бошқа хизмат инъомлари соҳиблари билан бирга ишлаш истагини 

кўрсатди. 

Жамоабошилар билан яқин муносабатда 

У ўз она жамоати жамоабошилари билан яқин муносабатда эди ва ёрдамга 

муҳтож бўлганида уларга таянар эди. 

Бошқа хизматлар билан ҳамкорлик қилади 

У янги имонлилар гуруҳини шунчаки ташлаб кетмади. У улар ўсишлари ва 

имонда мустаҳкамланишлари учун ҳаворийлар, пайғамбарлар, 

ўқитувчилар ва чўпонларнинг хизматларига муҳтож эканликларини билар 

эди.  

Худонинг йўналишини олади 

У Худодан аниқ йўналиш олмагунича кетмади. 

Ҳав.8:26 Филипга эса Худованднинг фариштаси: Ўрнингдан тур ва 

жануб томон, Иерусалимдан Азага борадиган саҳро йўлига бор! – деди. 

ХУШХАБАРЧИ ВА ШАХСИЙ ХУШХАБАРЧИЛИК 

Жонларни қўлга киритиш мутахассиси 

Ўз хизматида меъёрлашган хушхабарчи оммавий хушхабарчиликда 

бўлганидек, шахсий хушхабарчиликда ҳам уқувли ва тиришқоқ бўлади. 

Хушхабарчи жонларни қўлга киритишга мутахассис бўлиши керак. У 

доимо Исо Масиҳ ҳақида гувоҳлик беришнинг имкониятини излайди. 

Худонинг йўналтиришига бўйсунади 

Филип Самарияда бўлаётган шуҳрат ва ҳаяжонларни ташлаб, саҳрода 

биргина кишига гувоҳлик беришга бошқарилган эди. Бу албатта 

итоаткорликнинг синови эди.  Филип Худога итоат қилди ва ўта муҳим 

шахсни  Эфиопия халқининг хазиначисини Исога келтириш имкониятига 

эга бўлди. 

Ҳав.8:26-40 Филипга эса Худованднинг фариштаси: Ўрнингдан тур ва 

жануб томон, Иерусалимдан Азага борадиган саҳро йўлига бор! – деди. 

Филип эса йўлга равона бўлди. Ўша вақтда Ҳабашистон маликаси 

Кандакининг вазири, маликанинг бутун хазиналари мудири бўлган 

ҳабашистонлик бир ходим эди. У сиғиниш учун Иерусалимга келган 

эди. 

Энди ўз ватанига қайтаётиб, аравасида Ишаъё пайғамбарнинг 
китобини ўқиб ўтирган эди, Муқаддас Руҳ Филипга: Яқинлашиб бу 

аравага ҳамроҳ бўлгин! – деди. 

Таълим беришда чаққон 

Ҳав.8:30-35 Филип унинг олдига чопиб борди. У Ишаъё 
пайғамбарнинг китобини ўқиб турганини эшитиб: Ўқиётганингни 

тушуняпсанми? – деб сўради. 

Менга биров насиҳат бермаса, қандай тушуна оламан? – деб, 

Филипдан ўз ёнига чиқиб ўтиришини илтимос қилди. 

Ёзувлардан ўқиётган жойи эса бу эди: “У қўй каби бўғизлашга 

етакланди, қўзи жун қирқувчиси олдида индамай турганидек, худди 

шундай У Ўз оғзини очмади. 

Унинг хўрланишида маҳкумлиги олинди, аммо унинг насл-насабини 

ким баён этар? Чунки ер юзидан унинг ҳаёти олиб кетилди». 

Шунда ходим Филипга деди: Сендан илтимос қиламан, пайғамбар 

буни ким ҳақида айтяпти? Ўзи ҳақидами ёки бошқа киши ҳақидами?  

Филип эса ўша оятдан бошлаб, Исо ҳақидаги Хушхабарни унга баён 

қилди. 

Янги имонга келганларни чўмдиради 

8:36-40Бу орада, йўлларида давом этиб, улар сув бўйига келдилар. 

Ходим: мана сув, менинг чўмдирилишимга нима тўсқинлик қилади, -

деди. 

Филип эса унга: Агар бутун юрагинг билан ишонсанг бўлди. – деди. У 

жавобан: Исо Масиҳ – Худонинг Ўғли деб ишонаман, -деди ва аравани 

тўхтатишга буюрди. Уларнинг иккаласи сувга тушиб, Филип ходимни 

чўмдирди. 

Улар сувдан чиққанларида, Муқаддас Руҳ ходимнинг устига тушиб 

келди. Филипни эса Худованднинг фариштаси  кўтариб кетди. Ходим 

бошқа уни кўрмади ва қувониб ўз йўлида давом этди. 

Филип Ашдўд шаҳрида пайдо бўлди ва Кесаринга келгунча йўл юриб, 

ҳамма шаҳарларда Хушхабарни тарғиб қилди.  

Хушхабарчи доимо Муқаддас Руҳга сезгир бўлиши керак. Филип 

Муқаддас Руҳ томонидан Самарияга бошқарилган эди ва шаҳар ҳосил учун 

етилган эди. Кейин Филип Эфиопиялик ходимнинг олдига бошқарилди. Бу 

одам аллақачон Худони излар эди. Агар Хушхабарчи Муқаддас Руҳнинг 
бошқарувига  ва вақтига сезгир бўлса у ўз хизматида кўпроқ маҳсулдор 

бўлади. 

Намуна 

Кўпинча имонлилар бор ижодга хушхабарни воизлик қилиш ҳақидаги 

буюк топшириқни ўқиганларида ўзларини ноқулай сезадилар. 

Кўплар ўзларини Филип Самарияда воизлик қилганидек воизлик қилишга 

қодир эмас сезадилар. Ҳар ҳолда, Филип аравага чиқиб ходимнинг олдига 

ўтирди ва унга воизлик қилди.  

Ҳав.8:36 Бу орада, йўлларида давом этиб, улар сув бўйига келдилар, 

ходим: мана сув. Менинг чўмдирилишимга нима тўсқинлик қилади, - 

деди. 

“Воизлик қилиш” дегани- шунчаки эълон қилиш, сўзлаб бериш ёки 

бўлишиш деган маънони билдиради. Филип у одамнинг олдига ўтирганида 

у унга шунчаки гувоҳлик қилди. Шундай қилиш орқали у Исонинг буюк 

топшириғини бажарди ва барча ижодга хушхабарни воизлик қилишга ўз 
улушини қўшди.  

Худонинг Сўзини билиш 

Хушхабарчи Худонинг Сўзини мукаммал билиши керак. Филип Худонинг 
Сўзини шу қадар яхши билар эдики, одам ўқиётган жойидан бошлаб унга 

хушхабарни воизлик қилишга қодир эди. 

Хизматни меъёрлаштирган 

Албатта, ўз хизматининг барча соҳасини меъёрлаштирган киши эди. У 

Худонинг Сўзининг кишиси ва Муқаддас Руҳга тўла киши эди. 

Филип хушхабарчи сифатида қаерга борса, ўша жойда Исони воизлик 

қилувчи хушхабарчи эди. 

Ҳав.8:40 Филип Ашдўд шаҳрида пайдо бўлди ва Кесарияга келгунича 

йўл юриб, ҳамма шаҳарларда Хушхабарни тарғиб қилди.  

МАСИҲНИНГ ТАНАСИГА ХИЗМАТ ҚИЛИШ 

Жиҳозлаш 

Бизлар кўпинча фақат хушхабарчилар юриб, катта йиғинлар 

ташкиллаштирадилар деб ўйлаймиз. Хушхабарчининг шаҳарма-шаҳар 

кезиб хизмат қилишига урғу берилади. Ҳар ҳолда, Эфесликларга тўртинчи 

бобда ёзилишига кўра хушхабарчининг асосий вазифаси- «муқаддасларни 

хизмат ишига тайёрлаш учун қуроллантиришдир.” 

Эф.4:11-12 Муқаддаслар камолотга эришишлар учун Масиҳнинг 
баданини тиклашга хизмат қилишлари учун, У баъзиларни 

ҳаворийлар, баъзиларни пайғамбарлар, баъзиларни Хушхабар 

воизлари, баъзиларни Жамоатнинг чўпони ва ўқитувчилар қилиб 

тайинлади.  

Амалиётдан ўтказиш 

Хушхабарчи ҳаворий, пайғамбар, чўпон ва ўқитувчига ўхшаб аввало 

одамларни Исонинг хизматига тайёрлаш учун берилган. 

Бизлар Исонинг хушхабарчи сифатидаги ишларини кўрганмиз. Исо 

қуйидаги гапларни айтганида барча имонлиларни назарда тутган: 

Юҳ.14:12  Сизларга ростини айтайин: Менга ишонган киши Мен 

қилаётган ишларни ўзи қилади ва ҳатто бундан каттароғини ҳам 

қилади. Зеро Мен Отамнинг олдига кетяпман. 

Хизмат иши 

Хизмат ишлари қуйидагилар: 

�Хушхабарни воизлик қилиш 

�Ёвуз руҳларни қувиш 

�Беморларни шифолаш 

Барча имонлилар Исонинг ишларини қилишни ўргатишларига муҳтож. Бу 

хушхабарни воизлик қилишни, ёвуз руҳларни қувишни ва беморларни 

шифолашни ўз ичига олади. Хушхабарчининг асосий вазифаси хизмат 

ишини қилиш эмас, балки Худонинг халқига хизмат ишини қилишни 

ўргатишдир. 

“Ўргатувчи сержантлар” 

Беш томонлама хизматда бўлганлар Худонинг қўшинининг ўргатувчи 

сержантларидир. Ўргатувчи сержантлар урушда тажриба орттирган ва 

уқувли бўлсаларда, уруш қилиб жангда ғолиб келувчилар эмас. Уларнинг 
вазифалари аскарларни қудратли жангчи бўлишга тайёрлашдир. Жангда 

ғалаба қозонувчилар -  қудратли тайёрланган қўшинлар сифатида 

биргаликда фаолият юритадиган аскарлардир. 

Ҳар бир имонли 

�Ҳар бир имонли хизмат ишини қилиши лозим. 

�Ҳар бир имонли Исо Масиҳнинг гувоҳи бўлиши лозим. 

�Ҳар бир имонли хушхабарни воизлик қилиши лозим. 

�Ҳар бир имонли Исо қилган ишларни қилиши лозим. 

�Ҳар бир имонли ёвуз руҳларни қувиши ва беморларни шифолаши 

лозим. 

Исо: “Имон келтирганларга қуйидаги аломатлар ҳамроҳ бўлади”-деганида, 

фақатгина беш томонлама хизмат инъоми соҳибларига эмас, барча 

имонлиларга сўзлаган эди. 

Марк16:17 Қуйидаги аломатлар имонлиларга ҳамроҳ бўлади: Менинг 
номим билан жинларни қувиб чиқарадилар, янги тилларда 

сўзлайдилар. 

Агар барча имонлилар: 

�Хушхабарни воизлик қилишлари 

�ёвуз руҳларни  қувишлари 

�қўлларини беморларга қўйишлари керак бўлса- 

барча имонлилар қуйидагиларга ўргатилишлари лозим: 

�Қандай воизлик қилиш 

�Қандай қилиб озод қилиш 

�Қандай қилиб беморларни шифолаш 

Барча имонлилар хушхабар мўъжизасига ўргатилган бўлса, барча 

имонлилар мўъжиза яратувчи хушхабарчилар бўлишлари борасида дунё 

Исо Масиҳнинг хушхабари билан қўлга киритилиши мумкин. 

 Имонлиларни юбориш 

Бизлар дунёни хушхабар билан қўлга киритишга даъват этилганлар 

хушхабарчиларга боғлиқ бўлмаслигимиз лозим. Бизлар ҳар бир имонлини 

тайёрлаб юборишимиз лозим. Бу тайёрлаш хушхабарчининг энг асосий 

вазифаси. Улар имонлиларни қудратли, маҳсулдор хушхабар мўъжизасига 

тайёрлашлари лозим. Улар йўқотилганларни хушхабар билан қўлга 

киритиш учун хушхабар гуруҳларини юборишлари лозим. 

Исо Ўз хизмати жараёнида, хушхабарни воизлик қилиши, беморларни 

шифолаши, ўликларни тирилтириши ва ёвуз руҳларни қувиши билан 

биргаликда, Унинг ишини  қилишлари учун бошқаларни тайёрлар эди ҳам.  

У ўзини бошқаларнинг ҳаётида кўпайтирар эди. 

Калити кўпайиш 

Маҳсулдор хушхабарчи бўлишнинг калити - қўшилиш эмас, кўпайишдир. 

Бу улкан хизмат қуришга ҳаракат қилиш эмас. Бу ўзини ўзгаларнинг 
ҳаётида кўпайтиришдир. 

2Тим.2:2 Кўп гувоҳлар олдида сен мендан нималарни эшитган 

бўлсанг, буларни бошқаларга ўргатишга қобилиятли бўлган ишончли 

одамларга топширгин. 

Изоҳ:Хушхабарчилик  мавзуида кўпроқ ўқиш учун: “Хушхабар 

мўъжизаси-Дунёни қўлга киритиш учун Худонинг режаси” 
қўлланмасига қаранг.  

ТЕКШИРИШ УЧУН САВОЛЛАР 

1. Бизлар хушхабарчи Филипда кўраётган, имонлилар танасининг бошқа аъзолари билан 

муносабатининг учта фазилатини ифода этинг. 

2. Масиҳнинг танасига тегишли бўлган хушхабарчининг мақсадини ифода этинг. 

3. Хушхабар мўъжизаси нима? Худонинг Сўзидан баъзи мисоллар келтиринг. 

Тўққизинчи дарс 

Пастор ёки чўпон хизмати 

Эф.4:11-12 Муқаддаслар камолотга эришишлар учун Масиҳнинг баданини тиклашга 

хизмат қилишлари учун, У баъзиларни ҳаворийлар, баъзиларни пайғамбарлар, 

баъзиларни Хушхабар воизлари, баъзиларни Жамоатнинг чўпони ва ўқитувчилар  қилиб 

тайинлади.  

КИРИШ 

Бугунги кунларда жамоатларда пасторлик хизмати инъоми энг кўринарли 

хизматдир. Ҳар ҳолда, илк Янги Аҳд жамоатларида бундай эмас эди. 

”Пастор» сўзи инглиз тилидаги қирол Ёқуб таржимасидаги Библияда атиги 

бир бора ишлатилган. (Юқорида қайд қилинган Эфесликларга 4бобда).   

Урф-одатий нуқтаи-назар 

Мазкур хизмат инъомини тушунишимиздан олдин, пасторларнинг 
бўйинларига кўтаришнинг иложи бўлмаган оғир юк осилган эди. Кўплаб 

маҳаллий жамоатларда пастор ҳамма нарса учун: йўқотилганларни қўлга 

киритиш, қўзиларни парвариш қилиш, маблағлар учун жавобгарлик, 

ўқитувчилик ва хушхабарчилик учун жавобгардир. 

Одам бу мансабида ёлғиз турганида, у жуда ҳам тез яраланувчи бўлиб 

қолади. Минглаб пасторлар шу алфозда ақлий, хулқий, руҳий, жисмоний, 

ҳиссий соҳаларда тўлиқ синиб йиқилдилар. Кўплар хушомадгўйлик орқали 

дунё мағрурлигига қурбон бўлдилар. Баъзилари Худо томонидан берилган 

текширув ва меъёрларга бўйсунмаганлари  туфайли бойликнинг ва моддий 

бошқарувнинг алдовига учдилар.  

Библиявий нуқта-назар  

Беш томонлама хизматнинг барча инъомлари соҳиблари маҳаллий 

жамоатда гуруҳдек биргаликда хизмат қилишлари лозим. Ҳар бири 

ўзининг хизмат фаолиятини бажариши керак. Янги Аҳддаги жамоатда 

бизнинг урф-одатли жамоатларимизда кўришга одатланиб қолганимизга 

қарши ўлароқ барча хизмат инъомлари, барча хизматни пасторга ташлаб 

кетмасдан ҳар бири ўз инъомида хизмат қилаётганини кўрамиз. Беш 

томонлама хизмат инъомларининг маҳаллий жамоатдаги вазифаси Исо 

томонидан берилган: 

�Худонинг халқини хизмат ишига тайёрлаш 

�Масиҳнинг танасини қуриш 

�Муқаддасларни Худонинг Ўғлининг имони ва билими бирлигини 

олиб келиш 

�Муқаддасларни Масиҳнинг баркамоллиги ва тўлиқлиги меъёрига 

олиб келиш. 

Пасторнинг ёки чўпоннинг хизмат инъоми одатда  фақатгина битта 

маҳаллий жамоатда фаолият кўрсатади. Бошқа хизмат инъомлари 

жамоатда фаолият кўрсатиши, шу билан биргаликда, вақти- вақти билан 

бошқа имонлиларни имонда барпо этиш ёки бошқа жамоатлар кўтариш 

учун - бошқа жойга юборилишлари ҳам мумкин. 

Пастор сўзининг маъноси 

�Чўпон 

Эфесликларга 4:11да пастор ифодаланган  “poimen”  сўзи- подаларни 

парваришловчи, уларни боқиш билан биргаликда бошқарувчи, назорат 

қилувчи чўпон маъносини билдиради.  

“Рoimen” сўзи Янги Аҳдда ўн саккиз марта ишлатилган, бу фақат бир 

мартагина пастор деб таржима қилинган. Бошқа ўн етти ҳолатда чўпон деб 

таржима қилинган. 

Бизлар кўпинча пастор сўзини ишлатамиз, чунки бу сўз берилган беш 

томонлама хизмат инъомларининг барчасининг рўйхати келтирилган 

эфесликларга тўртинчи бобда ишлатилган. Ҳар ҳолда, Худонинг Сўзи кўп 

маротаба ишлатиши ва “poimen”  сўзининг аниқ ифодаси эканлигини 

ҳисобга олган ҳолда “чўпон” сўзини ишлатиш тўғрироқ бўлар эди. 

Баъзилар бу сўзнинг бир неча йиллар олдин қўлланганинини 

билмасликлари учун “чўпон” сўзи уларга ноқулай эшитилади. Баъзи 

харизматик оқимлар чўпон сўзини ишлатганлари учун «Чўпонлик қилувчи 

Оқим” номи билан танилганлар. Бу оқим меъёрдан чиқиб кетди ва 

Масиҳнинг танасига кўплаб азоблар олиб келди. 

Бизлар ҳаракат қилишимиз керак, лекин ташқи таъсирга бўйсунишимиз 
керак эмас. Бизлар Худо Ўз Танасида  Янги Аҳд ҳақиқатини қайта 

тиклаётган бугунги кунларда Худонинг Сўзининг вахийига биноан ҳаракат 

қилишимиз керак. Ўз машғулотларимизда пастор ёки чўпон иборасини 

танлашимизнинг фарқи йўқдир, чунки Худонинг Сўзида иккалови ҳам 

берилган. 

�Пастор-ўқитувчи 

Баъзилар чўпон ва ўқитувчи инъомлари ажратилмас, шундай қилиб тўртта 

хизмат инъомлари бор деб ҳисоблайдилар. Бунинг сабаби Эфесликларга 

тўртинчи бобда: «Унинг Ўзи баъзиларга ҳаворийлик, баъзиларга 

пайғамбарлик, баъзиларга хушхабарчилик инъомларини берди”,-

дейилишидир. Сўнгра бу оятнинг давомида чўпонлар ва ўқитувчилар 

биргаликда келтирилганлар: “баъзи чўпон ва ўқитувчилар”. 

Чўпоннинг хизмати юқори даражадаги ўқитувчилик хизмати деган 

талқинни реаллаштирмоқчи бўлганлар кўп. 

Аммо, пасторлик хизмат фаолиятини муваффақиятли юритаётган, улкан 

пастор юрагига эга бўлсаларда, ўта заиф ўқитувчи бўлмиш хизматкорлар 

бор. Шунингдек, Худонинг Сўзининг қобилиятли, ўқитиш инъомига эга 

бўлган, аммо, ўзлари ўқитаётган халқ билан жуда заиф чўпонлик 

муносабатига эга бўлган ўқитувчилар бор. 

Бу оятни ҳар хил тушунишларидан қатъи - назар, бизлар уларни бешта 

алоҳида хизмат инъомлари деб ўрганишга қарор қилдик.  

Беш томонлама хизмат 

Беш томонлама хизматга даъват этилганлар ва хизмат қилаётганларнинг 
ҳар бири ўз чегаралари ва кучли томонларига эгалар. Мана шу- беш 

томонлама инъом ҳар бир маҳаллий жамоатда биргаликда фаолият 

кўрсатиши лозимлигининг сабабларидан биридир. 

 Ҳар бир хизмат инъоми – маҳаллий жамоатнинг ҳар бир аъзоси  “Масиҳ 

тўлиқлигининг тўлиқ меъёрига “ етишиши учун имонлиларни тайёрлаш, 

барпо қилиш ва баркамолликка етказиш учун биргаликда оқишга ва хизмат 

қилишга муҳтож.  

Исо жамоатда турлича хизматларни қўйганида, У буни маълум мақсад ва 

улкан ғамхўрлик билан қилди.  У халқининг турли   эҳтиёжларини кўрди 

ва ҳар бир маҳаллий жамоатда бу эҳтиёжлар меъёрлаштирилган хизмат 

инъомлари томонидан қондирилишини режалаштирди. 

Агар ҳар бир хизмат инъоми маҳаллий жамоатда табиий равишда фаолият 

юритмаса, имонлиларнинг танаси  ўз Масиҳийлик ҳаётида ва хизматида 

тўлиқ ва меъёрлаштирилган баркамолликка келишларининг иложи йўқдир. 

ПАСТОРЛАР –НАЗОРАТЧИЛАР 

Ҳав.20:28 Ўзингизга ва Муқаддас Руҳ сизларни назоратчи қилиб 

тайинлаган барча подага нисбатан бедор бўлинглар, токи Худонинг Ўз 
қони билан сотиб олган Жамоатига сизлар яхши чўпонлик қилинглар. 

Қўйларни боқади 

Назоратчи сўзи юнонча «episkopos” сўзидан олинган.  Бу шунингдек 

“bishop” деб ҳам таржима қилинади. Бу сўзнинг маъноси қўйларни 

боқувчидир. Бу тўғридан тўғри пасторга ёки чўпонга йўналтирилгандир. 

“Вishop” сўзининг Худонинг Сўзидаги маъноси маҳаллий жамоатдаги 

фаолиятдир. Бу ҳаворийга ўхшаб маҳаллий жамоатдаги гуруҳлар устидан 

ҳокимиятга эга бўлган шахс эмас. 

Урф-одатий нуқтаи-назар  

Чўпон жамоатдаги бошқарув тизимининг бир қисми сифатида Янги 

Аҳддаги вахий ёки намуна натижасида вужудга келган эмас, балки 

маҳаллий жамоатда, одамларнинг Худонинг режаси ва мақсадларини 

ҳаётга татбиқ қилишга ҳаракат қилишлари натижасида пайдо бўлган.  

Чўпон Худо пайғамбар ва ҳаворийлар қилиб қўйганларнинг ўрнини 

олмайди. 

Чўпонлар қўйларнинг назоратчиларидир. Чўпоннинг кўринарли сурати - 

тоғнинг бир четида ўтириб унга ишониб топширилган қўйларни назорат 

қилаётган ҳолатдаги тасвирдир. 

Маҳаллий жамоатнинг барча жамоабошилари ёки назоратчилари 

чўпонликдан бошқа инъомларга эга бўлсалар ҳам чўпонлардек фаолият 

юритишлари лозим. 

Повул бу хизматни қилишни истовчилар яхши ишни истаганларини ёзган. 

1Тим.3:1 
Бу сўз тўғри: агар ким жамоатнинг нозири бўлишни 

истаса, хайрли ишни истаган бўлади.  

Вазифа, мансаб эмас 

“Пастор” ёки “чўпон” мансаб эмас, вазифадир. Бошқа бешта  хизмат 

инъомларида ҳам худди шундайдир.  Ҳаворийлик, пайғамбарлик, 

хушхабарчилик ва ўқитувчиликнинг ҳаммаси мансаб эмас вазифалардир.  

ИМОНЛИЛАР ҚЎЙЛАРДЕК 

“Қўй” ва “пода” сўзлари Худонинг халқини ифодалаш учун 

ишлатиладиган эркалаш сўзлари эмас. 

Ҳар ҳолда, бу сўзлар бизларнинг кундалик ҳаётимизда Худонинг 
бошқарувига, режаларига ва парваришига тўлиқ боғлиқ эканлигимизни 

кўрсатади. 

Махсус парваришга муҳтож 

Қўй махсус парваришга муҳтож. Қўйлар Худо яратган барча мавжудот 

ичида парваришловчига энг кўп  боғлиқ бўлган ҳайвондир. Улар шунчаки 

ўзларини ўзлари парвариш қила олмайдилар. 

Ибт.4:2 Кейинроқ унинг укаси  Ҳобилни туғди.  Ҳобил қўйчивон, Каън 

эса деҳқон эди. 

Ҳатто илк оила давридан ҳам қўйлар ҳимояга муҳтож эдилар.    

Тўйдирилган бўлишга муҳтож 

Қўйлар озиқлантиришга муҳтож. 

1Шом.17:15, 20  Довуд эса Байтлаҳмда отасининг қўйларини боқиш 

учун Шоулнинг олдидан қайтди. Довуд эрта тонгда турди, қўйларини 

қоровулга топширди ва отаси буюрганидек овқатни олиб кетди...    

Довуд ўз қўйларини қаровсиз қолдирмас эди. Кўплаб ҳайвонлардан фарқли 

равишда қўйлар ўзларига озиқ ва сув топишга қодир эмаслар. Улар, 

шунингдек, тўғри йўналиш топишга ҳам заифлар. 

Осон йўқоладиган 

Қўйлар осон йўқоладилар ва санғиб юришга мойилдирлар. 

Йер.50:6  Менинг халқим ҳалок бўлган қўйлардек эди.  Уларни 

чўпонлари йўлдан оғдирдилар, уларни тоғларга қувиб юбордилар; 

Улар тоғдан қояга санғидилар, ўз тўшакларини унутдилар. 

Ҳез.34:12 Чўпон тарқалиб кетган подалари орасида бўлган кунида ўз 
подаларини текширганидек, Мен ҳам қўйларимни текшираман ва 

улар булутли ва аянчли кунда тарқалиб кетган жойларидан уларни 

озод қиламан.   

Иш.53:6 Бизларнинг ҳаммамиз қўйлар каби адашиб юрдик, 
ҳар ким ўз йўлидан борди; Раббий бизнинг ҳаммамизнинг 
гуноҳимизни унга юклади. 

 Ҳимояга муҳтож 

Қўйлар ўта ҳимоясиз. Улар қарийб ҳар қандай ҳужумга берилувчандирлар. 

Улар тирноққа ёки кучли жағларга ўхшаган табиий ҳимояга эга эмаслар, 

шунингдек, тез югуришга ҳам қодир эмаслар. 

Ўз тузилишларига кўра улар ҳар қандай ёввойи ҳайвонларга очиқ 

қурбонлардир. 

Мат.10:16 Мана, Мен сизларни бўриларнинг орасига қўйлар каби 

юборяпман. Сизлар илондай зийрак, каптардай содда бўлинглар. 

Қўйлар фақат биргаликда боқилаётганларидагина бехатардирлар.  Улар 

тунда ҳимоя қилишлари учун чўпонларга муҳтожлар. 

Қиммати 

Барча етишмовчиликларига қарамасдан қўйлар барибир қимматбаҳо мулк 

ҳисобланадилар. Қўй овқат учун гўшт, кийим учун жун беради. Улар  

бирга юрганларида подага эргашиш ва чўпоннинг овозига жавоб бериш 

қобилиятигагина эгадирлар. 

Юҳ.10:3 Унга дарвозабон эшикни очиб беради. Қўйлар унинг 
товушига қулоқ соладилар.  У эса ўз қўйларини номма-ном чақириб 

ташқарига олиб чиқади. 

Тирик қолишлари учун чўпонга муҳтожлар 

Юҳ.10:4 У ўз қўйларини қўрадан олиб чиқиб, уларнинг олдида 

бораверади. Қўйлар эса унга эргашадилар, чунки улар чўпоннинг 
товушини биладилар. 

Худо агар қўйларини боқиш, парваришлаш, қўриқлаш ва ғамхўрлик қилиш 

учун чўпонлар бўлмаса, улар Худонинг халқи сифатида тирик 

қолмасликларини билади. 

ИСО БИЗНИНГ ЧЎПОНИМИЗ   

Чўпон сўзининг ишлатилиши Исонинг хизмати вақтида ва илк жамоат 

ташкиллаштирилаётган вақтда амалий намунага эга эди.  У даврларда 

чўпонлар ва қўйлар одамларнинг кундалик ҳаётларининг ва 

иқтисодиётларининг катта қисми эди.  Чўпонлар ҳамма жойда бор эди. Ҳар 

ҳолда, чўпонларнинг ишлари ҳурматли ёки обрўли иш эмас эди. 

Исо чўпонни Юҳанно 10:1-16 оятларда тўлиқ тасвирлаган. 

Юҳ.10:1-3 « Сизларга ростини айтай: Ким қўй қўрасига эшикдан 

кирмай, бошқа йўлдан ошиб тушса, у ўғри ва босқинчидир. Эшикдан 

кирган одам эса қўйларнинг чўпонидир. Унга дарвозабон эшикни 

очиб беради. Қўйлар унинг товушига қулоқ солади.  У эса ўз 
қўйларини номма-ном чақириб ташқарига олиб чиқади. 

Ўтар қўйлар кириб чиқадиган очиқ майдонни айлантириб қурилган 

девордир.   Кўпинча, бир неча подалар бир ўтарга тўпланганларида тунда 

ҳимоялаш учун чўпонлар кўп бўлар эди. Шунинг учун баъзи чўпонлар дам 

олишлари мумкин эди.           

Исо эшикдир 

Баъзи ўтарларда ҳаққоний эшиклар бўлмас эди.  Чўпон қўйларини хавфсиз 
майдонларга ҳайдар ва қўйларини тун мобайнида ҳимоя қилиш учун 

ўтарнинг очиқ жойида ётар эди. 

Исо Ўзининг эшик эканлигини айтди ва фақатгина эшикдан 

кирадиганларгина ёки Худо томонидан даъват этилганлар қўйларнинг 
ҳаққоний чўпонлари бўлишларини айтди. 

Унинг овозини билиш 

Юҳ10:4-5 У ўз қўйларини қўрадан олиб чиқиб, уларнинг        олдида 

бораверади. Қўйлар эса унга эргашадилар, чунки улар чўпоннинг 
товушини биладилар. Бегона кишига эса эргашмайдилар. Аксинча, 

бегонанинг товушини танимай, ундан қочиб кетадилар. 

Исонинг давридаги катта подаларда ўз қўйларини эрта тонгда олиб 

чиқадиган бош чўпон бўлган.  Қўйлар ўзларининг чўпонларининг овозини 

билганлар, ва у келиб ўз қўйларини чақиришини кутганлар. 

Исо нутқнинг шу турини ишлатди, аммо улар Исонинг нима деяётганини 

тушунмадилар. 

Юҳ.10:6-10 Исо бу ибратли нақлни айтиб берганида, тингловчилар 

Унинг нима демоқчи эканлигини тушунмадилар. Шу сабабли, Исо яна 

гап олди: “Сизларга ростини айтай: Мен қўйларнинг эшигиман. 

Мендан илгари ўтганларнинг ҳаммаси ўғри ва босқинчи эдилар.  

Лекин қўйлар уларга қулоқ солмадилар. Мен эшикман. Ким Мен 

орқали кирса, нажот топади. У кириб чиқиб, яйлов ҳам топади. Ўғри 

фақат ўғирлаш, бўғизлаш, барбод қилиш учун келади. Мен эса уларга 

ҳаёт, фаровон ҳаёт бериш учун келганман. 

Яхши чўпон 

Юҳ.10:11-14 Мен яхши Чўпонман. Яхши Чўпон қўйлари учун жонини 

бағишлайди. Ёлланган одам қўйларнинг чўпону эгаси эмас.  У 

бўрининг келганини кўргач, қўйларни ташлаб қочиб кетади.  Бўри эса 

қўйларни талаб, тумтарақай қилади.  Ёлланган одам қўйлар ҳақида 

ҳеч қайғурмагани учун қочиб кетади.  Мен яхши Чўпонман. Мен 

Ўзимникиларни биламан. Ўзимникилар эса Мени биладилар.  

Исо пул учун қўйларни парвариш қилувчи ёлланган киши ва ўз қўйлари 

учун ўз жонини қурбон қиладиган ҳақиқий чўпон орасида фарқни 

кўрсатди.  

Юҳ.10:15-16  Отам Мени қандай таниб-билса,  Мен ҳам Отамни 

шундай таниб-биламан.  Мен қўйларим учун жонимни бағишлайман.  

Бу қўрадагидан бошқа қўйларим ҳам бор.  Уларни ҳам олиб келишим 

керак. Улар ҳам Менинг товушимни эшитадилар ва бир сурув, бир 

чўпон бўлади. 

Исо Буюк Чўпондир 

Ибр.13:20 Тинчлик Худоси эса абадий Аҳд қонидаги қўйларнинг улуғ 
Чўпони бўлган Раббимиз Исо Масиҳни ўликлардан тирилтирди. 

Жонларнинг чўпони 

Исо бизнинг Чўпонимиз ва жонимизнинг Назоратчисидир. 

1Пет.2:25 
Зеро сизлар адашиб юрган қўйлардек эдингизлар, лекин 

энди жонларингизнинг Чўпони ва Қўриқловчисига қайтиб 

келдингизлар.  

Бош чўпон 

Исо Бош Чўпондир. 

1Пет.5:4 
Шундай қилиб, Бош Чўпон зоҳир бўлганида, сизлар синмас 

шон-шуҳрат тожини оласизлар. 

Раҳм қилувчи чўпон 

Исо халққа:”Чўпони йўқ қўйлардек юпун ва тарқалган,”-деганида уларга 

раҳми келиб сўзлаган эди. Пастор раҳм қилиб уларнинг чўпони бўладиган 

одамдир. 

Мат.9:36 Халқ оломонини кўриб, Исо уларга ачинди; чунки чўпонсиз 
қўйлардай довдираган ва ҳолдан тойган эдилар. 

Исонинг Чўпон сифатидаги хизмати маҳаллий жамоатда чўпон бўлиб 

хизмат қилишга даъват этилган ҳар бир киши учун намунадир.  

ТЕКШИРИШ УЧУН САВОЛЛАР 

1.Пастор, чўпон, назоратчи ва бишоп сўзларининг маъносини топинг. 

2.Бизларнинг ҳақиқий чўпонга муҳтожлигимизни кўрсатадиган имонлиларнинг “қўйларга ўхшашлик” 

сифатларини тасвирланг. 

3.Исонинг қайси фазилати Унинг бизнинг Чўпонимиз эканлигини аниқ кўрсатади? 

Ўнинчи дарс 

Пасторнинг ёки чўпоннинг хизмати (давоми) 

Эф.4:11-12 Муқаддаслар камолотга эришишлар учун Масиҳнинг баданини тиклашга 

хизмат қилишлари учун, У баъзиларни ҳаворийлар, баъзиларни пайғамбарлар, 

баъзиларни Хушхабар воизлари, баъзиларни Жамоатнинг чўпони ва ўқитувчилар  қилиб 

тайинлади. 

ЧЎПОНННИНГ (ПАСТОРНИНГ) МАХСУС МАЛАКАСИ 

Жамоабошиларнинг умумий малакаларига қўшимча равишда 

чўпонлар(пасторлар) баъзи фазилатларга эга бўлишлари ва уларни мана шу 

махсус хизматда фаолият юритишларини таъминлайдиган махсус 

қобилиятга эга бўлишлари лозим. 

Қўйларни бошқариш 

Чўпон(пастор) қўйларни бошқаришга қобилиятли бўлиши лозим. 

Юҳ.10:4 У ўз қўйларини қўрадан олиб чиқиб, уларнинг олдида 

бораверади. Қўйлар эса унга эргашадилар, чунки улар чўпоннинг 
товушини биладилар. 

Чўпонлар имонлиларни маҳаллий жамоатда бошқармоқчи бўлсалар, улар 

аллақачон Худонинг йўлида юрадиган одамлар бўлишлари лозим.  Улар 

Худо Сўзининг ҳақиқатини ҳаётларида фаолият кўрсатаётган билимига эга 

бўлишлари ва бу ҳақиқатларни ўз ҳаётларида амалга ошишини тажрибада 

кўрган бўлишлари шарт. 

Бошқарувчи сифатида, агар пасторлар жамоат аъзоларининг ибодат 

қилишларини истасалар, уларнинг ўзлари ибодат кишиси бўлишлари 

лозим. Агар имонлиларнинг ушр ва қурбонлик беришда имонли 

бўлишларини истасалар, уларнинг ўзлари имонли берувчи бўлишлари 

лозим. Агар имонлиларни йўқотилганларни қўлга киритувчи бўлишларини 

истасалар, уларнинг ўзлари жонларни қўлга киритувчи бўлишлари лозим. 

Чўпонлар ҳар нарсада имонлиларга намуна бўлишлари лозим.  

Ибр.13:7 Худонинг сўзини сизларга гапирган бошлиқларингизни эслаб 

туринглар, Уларнинг ҳаётлари натижасига қараб, уларнинг имонига 

тақлид қилинглар. 

1Тим.4:12 
Сенинг ёшлигингни ҳеч ким менсимай қўймасин, лекин 

имонлилар учун сўзда, юриш-туришда, севгида, руҳда, имонда, 

покликда намуна бўлгин. 

1Пет5:2-3 
Сизларда бўлган Худонинг подасини яхши боқинглар. 

Уларни мажбуран эмас, балки ихтиёрий равишда, разил 

манфаатпарастлик билан эмас, балки ғайрат билан назорат 

қилинглар. 
Худонинг мероси устидан ҳукмронлик қилманглар, 

аммо подага намуна кўрсатинглар. 

1Кор11:1 
Мен Масиҳга тақлид қилганимдай, сизлар ҳам менга 

тақлид қилинглар. 

Подани боқиш 

Чўпон қўйларни боқишга қобилиятли бўлиши лозим.  

Йер.23:4  Уларнинг устиларидан уларни боқувчи чўпонларни қўяман 

ва улар бошқа қўрқмайдилар ҳамда чўчимайдилар, шунингдек 

йўқолмайдилар,- дейди Раббий. 

Йер.3:15 Мен сизларга кўнглимдагидек чўпонларни бераман. Улар 

сизларни билим ва донолик билан боқадилар. 

Қўйлар парваришланиши ва ўсишлари учун яхши, меъёрлаштирилган 

руҳий озиқ билан боқилишлари ва Худонинг  Сўзининг сувидан ичишлари 

лозим.   

Ўзини боқиш 

Чўпонлар ўзларини  Худонинг Сўзини ўқиш ва ибодатга бағишлашлари 

лозим. Агар чўпонлар қўйларни боқмоқчи бўлсалар, улар олдин ўзларини 

Худонинг Сўзи билан  

тўйдиришлари лозим. 

Ҳав.6:4 Бизлар эса доимо ибодатга ва Сўзнинг хизматига бериламиз. 

Йер.10:21  Зеро чўпонлар бемаъни бўлдилар ва Раббийни 

изламадилар, шунинг учун ақлсиз ҳаракат қилардилар ва уларнинг 
бор подалари тарқалиб кетди.  

Меъёрлаштирилган парҳез 

Чўпонлар имонлиларнинг меъёрлаштирилган овқат билан 

озиқланишларини ва доимий равишда ҳаворий, пайғамбар, хушхабарчи ва 

ўқитувчилар бўлмиш жамоабошиларнинг хизматларидан баҳраманд 

бўлишларини таъминлайдилар. Улар жамоати аъзолари озиқланаётган 

овқат Худо бугунги кунларда айтаётган ёки қилаётган ишнинг Янги 

“манна”си эканлигини назорат қиладилар.  

Йер.15:16  Сенинг Сўзларингни қўлга киритдим ва уларни едим. 

Сенинг сўзинг менга қувонч ва юрагимга хурсандлик бўлди; Зеро 

Сенинг номинг менда ёзилган, Раббий Худо Саваоф. 

Эф.4:13 ...шу тариқа бизларнинг ҳаммамиз ишониш ва Худонинг 
Ўғлини билиш бирлигига келиб, камолот эрига, яъни Масиҳнинг 
тўлиқ бўлган ёшига кирайлик. 

Маҳорат билан муомала қилиш 

Чўпонлар сўз билан боқишда моҳир бўлишлари лозим. Қўйлар подаси 

турли ёшдаги қўйлардан ташкил  топгандек, жамоат аъзолари ҳам турли 

руҳий ёшдаги одамлардан иборат. Шунинг учун чўпонлар турли руҳий 

ёшлар билан: руҳий гўдаклардан етук имонлиларгача  муомала қилишга 

қодир бўлишлари лозим. 

Юҳ.16:12 Сизларга яна айтадиганларим кўп-у, лекин энди ичингизга 

сиғдиролмайсизлар. 

Иш.40:11 У Ўз подасини чўпондек боқади; Қўзичоқларни қўлига 
олади ва кўксида кўтариб юради ва болаларини етаклаб юради. 

Иш.40:29 У заифларга куч беради, ва кучсизларнинг қувватини 

оширади. 

Шахсий муносабатга эга бўлиш 

Чўпон ҳар бир қўй билан шахсий муносабатга эга бўлиши лозим. 

Юҳ.10:27 Менинг қўйларим товушимга қулоқ солади. Мен уларни 

танийман, улар эса Менга эргашиб юришади. 

Юҳ.10:3 Унга дарвозабон эшикни очиб беради. Қўйлар унинг 
товушига қулоқ соладилар.  У эса ўз қўйларини номма-ном чақириб 

ташқарига олиб чиқади. 

Маҳаллий жамоатда ҳар бир қўйни номини билиш ва ҳар бир қўйнинг 
чўпон билан шахсий муносабати бўлиши учун, жамоабоши сифатида 

фаолият юритаётган етарли миқдордаги чўпонлар бўлиши лозим. 

Чўпонлар имонлилардан узоқ бўлиш ўрнига одамлар учун очиқ, ҳар бир 

одамни шахсан билиб, у билан шахсий муносабатда бўлишга вақт 

ажратадиган бўлиши лозим. 

Чўпонлар халқ билан бирга бўлишга вақт ажратишлари лозим. 

Ҳезеқил чўпон бўлмаган бўлса ҳам, у ўзи бошқараётган халқ билан бирга 

бўлиш учун муҳим бўлган вақтни ажратадиган бошқарувчининг ажойиб 

намунасидир. 

Ҳез.3:15 Мен Ховар дарёси бўйида яшаётган, Тел Авивга 

кўчирилганлар олдига келдим, улар яшаётган жойда тўхтадим ва етти 

кунни уларнинг ичида ҳайратда ўтказдим. 

Куч манбаи 

Чўпонлар ўз қўл остидагилар учун куч ва дадиллик манбаидирлар. 

Фил.1:27-28 Фақат Масиҳнинг Хушхабарига муносиб равишда ҳаёт 

кечиринглар. Токи мен келиб сизларни кўрсам ҳам ёки келмасам ҳам, 

сизларни бир руҳда турганингизни ва якдиллик билан Хушхабарнинг 
имони учун курашаётганингизни эшитайин. 

Хеч нарсада душманларингиздан қўрқманглар. Бу улар учун 

ҳалокат, аммо сизлар учун нажот аломатидир, бу эса Худодандир. 



101 

Ибр.13:7 Худонинг сўзини сизларга гапирган бошлиқларингизни эслаб 

туринглар. Уларнинг ҳаёти натижасига қараб, уларнинг имонига 

тақлид қилинглар. 

Бундай яқин муносабат чўпонга қўйларига ҳақиқатдан шафқатли юракка 

эга бўлиш учун керак. 

Луқо 15:4 “Сизлардан кимнингдир юзта қўйи бўлса-ю, улардан 

бирортасини йўқотса, тўқсон тўққизтани саҳрода қолдириб, йўқолган 

қўйни топмагунча қидирмайдими? 

Ўз ҳаётини қурбон қилиш 

Чўпон ўз қўйи учун жонини беришга тайёр бўлиши лозим. 

Юҳ.10:15 Отам Мени қандай таниб-билса, Мен ҳам Отамни шундай 

таниб-биламан. Мен қўйларим учун жонимни бағишлайман. 

1Юҳ.3:16 Масиҳ биз учун Ўз жонини фидо қилди, биз севгини ана 

шундан билдик. Шунинг учун биз ҳам биродарларимиз учун 

жонимизни фидо қилишимиз керак. 

Ваҳ.12:11 Улар қурбон қўзининг қони билан ва гувоҳлик сўзи билан 

уни енгиб олдилар ва ўз жонларини ўлимгача ҳам севмаган эдилар. 

Чўпонлар ўз қўйларига бағишланган ва содиқ бўлишлари лозим. Қўйлар 

ўзларининг чўпонларининг уларга тўлиқ бағишланган ва содиқ эканлигини 

билганларида,  ўзларининг чўпонларига тўлиқ бағишланган бўладилар.  Бу 

бағишланганлик ўз ҳаётини, вақтини, фикрларини ва кучини қўйларига 

бағишлашни ўз ичига олади. 

Юҳ.10:11 Мен яхши Чўпонман. Яхши Чўпон қўйлари учун жонини 

бағишлайди. 

Бефарқлик учун танбеҳ берилган 

Чўпонлар қўйларнинг эҳтиёжларига бефарқликлари учун танбеҳ эшитган 

эдилар. 

Ҳез.34:4 Заифларни қувватламадилар, бемор қўзини шифоламадилар,  

яраланганининг ярасини боғламадилар, олиб кетилганини қайтариб 

келтирмадилар, йўқолганини изламадилар, уларнинг устиларидан 

зўрлик ва золимлик билан ҳукмронлик қилдилар.  

 Юҳ.10:12 Ёлланган одам қўйларнинг чўпону эгаси эмас. У бўрининг 
келганини кўргач, қўйларни ташлаб, қочиб кетади. Бўри эса 

қўйларни талаб, тумтарақай қилади. 

Йер.23:2 Шунинг учун Раббий Исроилнинг Худоси Менинг халқимни 

боқаётган чўпонларга шундай дейди: Сизлар Менинг қўйларимни 

тарқатиб юбординглар ва уларни қувиб юбординглар ва уларни 

назорат қилмадинглар; Мана, Мен сизларни золим ишларинг учун 

жазолайман,- дейди Раббий.   

Чуқур севги 

Чуқур севгига эга бўлиш шартидан ташқари, чўпонлар ҳар бир қўй учун 

Худонинг олдида жавоб беришларини ҳисобга олган равишда ҳар бирини 

парваришлайдилар. 

Ибр.13:17 Ўз бошлиқларингизга бўйсунинглар ва уларга итоатли 

бўлинглар, зеро улар ҳисобот беришга мажбур бўлганларидан, 

жонларингиз устидан назорат қилмоқдалар. Токи улар ўз вазифасини 

оҳу нола билан эмас, балки қувонч билан бажо келтирсинлар. Акс 
ҳолда бу сизларга фойдали эмас. 

Чўпон қўйларни яхши билишни ўз ҳаёти ва хизматидан устун қўяди. 

Йўқолганини топиш 

Чўпоннинг хизмати йўқолганларни топиш ҳамдир. 

Луқо 15:4 Сизлардан кимнингдир юзта қўйи бўлса-ю, улардан 

бирортасини йўқотса, тўқсон тўққизтасини саҳрода қолдириб, 

йўқолган қўйни топмагунча қидирмайдими? 

Чўпон доимо юракларида Худо билан муносабатлари совуганларни қўлга 

киритади. У адашишни бошлаган ҳар бир қўйга ҳушёр бўлади. У уларнинг 
ортидан боради. У уларни чорлайди, уларга ташриф буюради ва уларни 

жамоатга қайтишга руҳлантиради.  

Подани қўриқлаш 

Чўпон подани хавфдан қўриқлайди. 

Ҳав. 20:29 Чунки мен буни биламанки, кетганимдан кейин, подани 

аямайдиган йиртқич бўрилар орангизга кириб қоладилар. 

 Чўпон қўйларга хоҳ ташқаридан, хоҳ ичкаридан таҳдид солаётган хавфга 

ҳушёр бўлади. У кимлар яраланганини, кимлар ухлаётганини ёки 

йиқилганини билади. У бирор кишининг ёлғон таълимот келтиришига, ёки 

бўлинишлар, ёки келишмовчиликлар келтириб чиқармоқчи эканлигига 

ҳушёр бўлади. 

Эҳтиёжларни қондириш 

Чўпон қўйларининг эҳтиёжлари қондирилиши учун ғамхўрлик қилади. 

Иш.58:6-7 Мана мен тайин қилган рўза: ноҳақлик кишанларини бузиб 

ташла, бўйинтуруқ занжирларини ечиб ташла, жабрланганларни 

озодликка қўйиб юбор ва ҳар қандай бўйинтуруқни ечиб қўйгин. 

Оч қолганлар билан нонингни бўлишгин ва сарсон бўлиб юрган 

бечораларни уйингга киргизгин ва ёрдамга муҳтож бўлган ўз 
яқиниингдан яширинмагин. 

Чўпон доимо яраланганларга, камбағалларга, бева ҳамда етимларга ёрдам 

беради. У беморларга ташриф буюриб шифолаш хизматини кўрсатади. У 

яқинларини ўлим туфайли йўқотганларни юпатади.  

Тўғрилаш ва тартибга солиш 

Чўпон гуноҳ қилганларни тўғрилайди ва тартибга солади. 

Чўпон ҳам ҳасса, ҳам таёқ билан юради. Ҳасса қўлга киритиш ва қутқариш 

учун, таёқ эса тўғрилаш ва ҳимоялаш учун ишлатилади. 

Сан.22:4 Ҳатто ўлим сояси водийсидан борсам ҳам зулмдан 

қўрқмайман, чунки Сен мен билансан; Сенинг ҳассанг ва таёғинг 
мени юпатади.  

Қўй етукликка ўсиб бораётган вақтда тартибга ўргатилиши шарт. 

Қўйларини ҳақиқатдан севадиган чўпон уларни тартибга солади. 

Бошқарувчиларнинг бошқарувчиси 

Чўпонлар бошқарувчиларнинг бошқарувчиси бўлиши лозим. 

Чўпонлар ўз вақтларини меъёрга солиб ишлатишлари лозим. Улар 

вақтларини фақатгина яраланганлар билан ўтказмайдилар, балки кўпроқ 

вақтларини Масиҳийлик ҳаётида улғайишга ва етукликка эришишга 

ҳаракат қилаётганлар билан ўтказадилар. 

Бор вақтларини «ўзлари ёнишга” сарфламасдан, кўпроқ вақтларини тўлиқ 

бағишланганларнинг ҳаётларида “оловни ёқиш”га сарфлайдилар. Улар 

одамлардаги бошқарувчилик қобилиятини ва Худо томонидан беш 

томонлама хизматга даъват этилганларни таниб олади ва уларни Худо 

даъват этган хизмат ишига тайёрлаш учун вақт сарфлайди.  

Қўйларни боқиш 

Чўпон қўйларни севги ва маҳорат билан Худонинг Сўзи билан 

озиқлантиради. 

Юҳ.21:15 Нонушта қилиб бўлишгач, Исо Симун Петьордан сўради: - 

Юнус ўғли Симун, сен Мени улардан кўра кўпроқ севасанми? – Ҳа, 

Раббим! Мен Сени яхши кўришимни Ўзинг биласанку,- деди Унга 

Петьор. – Қўзиларимни ўтлат,- деди унга Исо. 

Чўпоннинг Исога бера оладиган севгисининг буюк намойиши, Унинг 
қўйларини Худонинг Сўзи ҳақиқати билан боқишда доимий бўлишдир. 

Исо уч марта қайтариб урғу берган мазкур  кўрсатмасига биноан 

чўпоннинг энг муҳим вазифаси қўйларни боқишдир. 

Чўпоннинг хизмат фаолиятининг барча соҳалари ўз вақтини маҳсулдор 

сарфлаш мақсадида меъёрлаштирилган бўлиши лозим. Чўпонлар шу барча 

соҳаларда содиқ бўлганларида қўйлар ҳам содиқлик ва маҳаллий жамоатда 

Раббийнинг ишларини қилиш истаги  билан жавоб берадилар.  Соғлом қўй 

ўзини кўпайтиради. Шундай фаолият кўрсатиш воситасида маҳаллий 

жамоат ўсади ва хизматини кенгайтиради. Чўпон Худо унга берган 

қўйларга содиқ экан, Худо унга яна кўпроқ бераверади. 

Мат.25:21 Хўжайин! Менга икки ёмби бергандингиз. Мана, мен 

уларнинг ёнига қўшиб яна икки ёмби орттирдим, -дебди. 

Инъомларда хизмат қилади  

1Кор.12:31 Лекин ғайрат билан аълороқ инъомлар учун рашк 

қилинглар. Мен эса сизларга янада олийроқ йўлни кўрсатаман; 

Чўпон Муқаддас Руҳнинг барча инъомларида эркин фаолият юритиши 

лозим. Ҳар ҳолда, чўпоннинг хизматида ваҳий инъомлари ўта муҳимдир. 

Билим сўзи ва донолик сўзи фаолияти воситасида чўпон маълум 

имонлининг ҳаётидаги эҳтиёжини пайқайди. Худонинг мукаммал вақтида 

шахсий хизмати керак бўлганида у имонлини олдига чақиради ёки унинг 
уйига боради. 

Худо чўпонни руҳларни фарқлай билиш инъоми фаолияти воситасида 

хавфдан огоҳлантиради. Вақти вақти билан Муқаддас Руҳнинг ваҳий 

инъомларида фаолият кўрсатишдан чўпоннинг хизматида улкан 

маҳсулдорлик ва жамоатга улкан  ҳимоя бор. 

ТЕКШИРИШ УЧУН САВОЛЛАР 

1.Ҳақиқий чўпоннинг хизматида ва ҳаётида махсус бўлиши талаб этилган асосий фазилатларни 

(малакани) тасвирланг. 

 

 

2.Чўпон қўйларга хизмат қилишида энг муҳим фаолиятларни ёзинг. 

Ўн биринчи дарс 

Ўқитувчи инъоми 

Эф.4:11 У баъзиларни ҳаворийлар, баъзиларни пайғамбарлар, баъзиларни 

Хушхабарчилар, баъзиларни чўпонлар ва ўқитувчилар қилиб тайинлади. 

1Кор.12:28-29Худо эса баъзиларни Жамоатда биринчидан ҳаворийлар, иккинчидан 

пайғамбарлар, учинчидан ўқитувчилар қилиб қўйди. Яна баъзиларга мўъжизакорликни, 

бошқаларга эса шифокорлик, ёрдам бериш, турли тиллар иъномларини берди. Ҳамма ҳам 

ҳаворийми? Ҳамма ҳам пайғамбарми? Ҳамма ҳам ўқитувчими? Ҳамма ҳам 

мўъжизакорми? 

Рим.12:4-7 Зеро танада кўп азоларга эга бўлсак ҳам, ҳамма аъзоларимизнинг вазифаси бир 

хил бўлмаганидай, худди шундай бизлар ҳам кўпчилик бўлиб, Масиҳда бир танани 

ташкил этамиз, лекин ҳар биримиз бир-биримиз учун аъзодирмиз. Бизларга берилган 

иноят бўйича ҳар хил инъомларга эгамиз. Шунинг учун кимдир пайғамбарчиликка эга 

бўлса  имоннинг ўлчовига яраша бўлсин, хизмат инъоми бўлса, хизматда бўлсин; агар 

ўқитувчилик инъоми бўлса, таълим беришда бўлсин. 

КИРИШ 

Буюк топшириқ 

Исо буюк топшириқни берганида, У имонлиларга фақатгина хушхабарни 

воизлик қилишни буюрмади, У шунингдек барча халқлардан шогирдлар 

орттиришни буюрди. Бунга уларни ўқитиш йўли билан эришилади. 

Мат.28:19-20 Шунинг учун бориб, барча ҳалқлардан шогирд 

орттиринглар. Уларни Ота, Ўғил ва Муқаддас Руҳ номи билан сувга 

чўмдириб, имонга киритинглар. Мен сизларга буюрган ҳамма нарсага 

амал қилишни уларга ўргатинглар. Мана, Мен ҳар куни, дунёнинг 
охиригача сизлар билан бирга бўламан. 

Изоҳ 

Ўқитувчи йўналиш берувчи ва ўз ўқитиши воситасида бошқаларни 

ўргатувчи шахсдир. Таълим бериш- Муқаддас Ёзувни тушунтириш ва 

таълимотга йўналиш беришни ҳам ўз ичига олади. 

Ўқитувчилик хизмати Янги Аҳдда муҳим ўринни эгаллайди. Фақатгина 

ўқитувчилик инъомигина Ёзувда берилган хизмат инъомларининг барча 

уччала рўйхатида ҳам қайд қилинган.  

Мақсад   

Ўқитувчилик инъоми -имонлиларни хизматга қуроллантириш, бирликни 

таъминлаш, ўсиш ва етуклик учун керакдир. 

Эф.4:11-13 У баъзиларни ҳаворийлар, баъзиларни пайғамбарлар, 

баъзиларни Хушхабарчилар, баъзиларни чўпонлар ва ўқитувчилар 

қилиб тайинлади, токи Масиҳнинг танасини барпо этишга хизмат 

қилишлари учун муқаддасларни камолотга эриштирсинлар. Шу 

тариқа ҳаммамиз имоннинг ва Худонинг Ўғлини таниб билишнинг 
бирлигига келиб, мукаммал инсонга, яъни Масиҳнинг тўла-

тўкислигининг етуклиги меъёрига эришайлик. 

Имонлилар Худонинг Сўзида етук бўлишлари учун ўқитувчининг инъоми 

абсолют муҳимдир. 

Эф.4:15 ...аммо ҳақиқатни севгида айтиб, Бош бўлган Масиҳ томон 

ҳамма нарсада ўсиб борайлик. 

Ибронийча сўзлар 

Ўқитувчилик хизматининг табиатини очиш учун Эски Аҳдда иброний 

тилида ўқитувчи сўзида иккита сўз ишлатилган. 

�Хабардор қилиш 

“Yarah” сувдек (ёмғир)дек оқиш, кўрсатиш (бармоқ билан кўрсатгандек) 

деган маънони билдиради. Бунинг таржимаси: йўналтириш, хабардор 

қилиш, бошқариш, ётқизиш, отиш, кўрсатиш, ўргатиш ва оқиш. 

Чиқ.4:12-15 Шундай қилиб бор; Мен сенинг тилингда бўлиб, сенга 

нима дейишингни ўргатаман. 

Мусо деди: О, Раббим! Ўтинаман Сендан, бошқани, кимни юбормоқчи 

бўлсанг ўшани юбор. 

Шунда Мусога Худованднинг ғазаби ёниб, У деди: Левит Ҳорун сенинг 
аканг эмасми? Мен биламан у яхши гапира олади, яна у сени кутиб 
олгани чиқади; сени кўриб юрагидан севинади. 

Сен унга гапириб, унинг тилига сўзларни соласан; Мен эса сенинг ва 

унинг тилида бўлиб сизларга нима қилишларингни ўргатаман. 

Чиқ.18:20 Уларга Худонинг тартиблари ва қонунларини ўргат, улар 

юришлари лозим бўлган йўлни ва қилишлари керак бўлган ишни кўрсат. 

Чиқ.35:34 Бошқаларга ўргатиш моҳиятини унинг ва Дан авлодидан 

Ахисамахнинг ўғли Аголивнинг юрагига солди. 

�Мулойим йўналтириш 

“Lamad” қўзғатиш, қизиқтириш, ёки қизиқтириш йўли билан ўқитиш деган 

маъноларни билдиради. Бу қуйидагича таржима қилинади: мулойимлик 

билан йўналтириш, ўргатиш, қобилиятлилик, ўқитиш, ўқитувчи ёки 

ўқитиш жараёни. 

Қон.так.5:1 Шунда Мусо бутун Исроилни ўзига чақириб уларга деди: 

эй Исроил, бугун менинг сизларнинг қулоқларингга айтадиган қарор 

ва қонунларни диққат билан тингла. Сен буларни ёдлаб олиб доимо 

буларга риоя қилишга ҳаракат қил. Сан.119:7 Мен Сенинг судинг 
одиллигини ўрганиб, Сени юрак тўғрилигида улуғлаган бўлар эдим. 

Қон.так.11:19 Ўз ўғилларингга ҳам буларни ўргатинглар. Булар 

ҳақида уларга уйингда ўтирганингда ҳам, йўлда кетаётганингда ҳам, 

ётаётганингда ҳам, тураётганингда ҳам гапириб 

тур. 

Эзра 7:10 Чунки Эзра юрагини Худонинг қонунини                                                                       

ўрганишга, уни бажаришга ва Исроилга қонун ва ҳақиқатни 

ўргатишга берди.  

Сан. 24:4-5 Раббий менга йўлларингни кўрсат ва Мени қадамларингга 

ўргат. Мени ҳақиқатингга йўналтир ва ўргатгин, зеро Сен менинг 
нажотимнинг Худосисан; Ҳар куни Сенга умид қиламан. 

Бу ибронийча сўзлардан бизлар ўқитувчининг бармоғи билан йўл 

кўрсатувчи, йўналтирувчи, маълумот берувчи, ўргатувчи ва Раббийнинг 
йўлини кўрсатувчи шахс эканини билишимиз мумкин. 

Ўқитувчи йўналтиришда моҳир бўлганида ўқитиш жараёни ёмғир 

ёғаётгандек бўлиши мумкин. Бу талабаларни ўрганишга руҳлантиради. 

Ўқитиш одамларни Худонинг йўлларида юришга йўналтирадиган таёқ ёки 

ҳассадир.   

Юнон сўзлари 

Янги Аҳдда ўқитувчига тегишли олтита сўз ишлатилган. Уларнинг 
ҳаммалари битта илдиздан келиб чиққан. 

����Йўналтириш 

“Didasko” ўрганиш ёки ўқитиш деган маънони билдиради. Бу ўқитиш деб 

таржима қилинади. 

�Йўналтирувчи 

“Didaktikos” йўналтирувчи деган маънони билдиради. Бу ўқитишга 

қобилиятли деб таржима қилинади. 

�Йўналтирилган 

“Didaktos”  йўналтирилган, ўқитиш йўли билан айбланган деган 

маъноларни англатиб, ўргатилган деган маънони билдиради. 

�Йўлланма (от) 

“Dikaskalia”  йўлланма, вазифа ёки маълумот деган маънони билдиради. Бу 

доктрина, таълимот, қўлланма деган маъноларни билдиради.  

�Йўналиш берувчи 

“Dikaskolos” йўналтирувчи деган маънони билдиради ва бу қуйидагича 

таржима қилинади: 

�Доктор 14марта 

�Номзод 47марта 

�Ўқитувчи 10марта 

�Устоз 67марта 

�Йўлланма (феъл) 

“Didache”  йўлланма, йўналтириш ҳаракати деб таржима қилинади. Бу 

“ўргатилаётган доктрина” деб таржима қилинади.  

Демак ўқитувчи йўналтирувчи ва ўқитиш воситасида одамларни ўргатувчи 

деган маънони билдиради. Бу бошқаларга доктринани тушунтиришни, 

очиб беришни ва йўналиш беришни ўз ичига олади. 

Ўқитувчи беш томонлама хизматнинг бир қисми сифатида Худо 

томонидан бошқаларни йўналтиришга қўйилган. 

ИСО ЎҚИТУВЧИ 

Исо бизлар учун ўқитувчининг энг биринчи намунасидир. Ўқитувчи 

бўлишга даъват этилган ҳар бир киши Хушхабарларни варақлаб Унинг 
Ўқитувчи сифатидаги ҳаётини кузатиши лозим. 

Исо қуйидагилар томонидан ўқитувчи сифатида тан олинган: 

�Шогирдлари 

Шогирдлар Исони ўқитувчилари сифатида тан олар эдилар. 

Марк 4:38 Исо эса қайиқнинг қуйруқ томонида ёстиққа бош қўйиб, 

ухлаб ётган эди. Шогирдлар Исони уйғотиб: - Устоз, биз ҳалок 

бўляпмиз! Парво қилмайсанми?-дейишди. 

Юҳ 13:13 Сизлар Мени Устозимиз ва Раббимиз деб атайсизлар ва 
тўғри қиласизлар, чунки Мен худди шундайман.  

�Фарзийлар 

Фарзийлар ва қонун ўқитувчилар Исони ўқитувчи сифатида билар эдилар. 

Улар ҳатто, Унинг ўқитувчилик инъомини Уни сиёсий ва диний баҳслар 

тўрига тортиш учун ҳам ишлатишга ҳаракат қилдилар. 

Мат.22:16-17 Улар ўз шогирдларини Ҳирод тарафдорлари билан бирга 

Исонинг олдига юборишди. Булар Исога: - Устоз,- дейишди, - Биз 
биламизки, Сен ҳақиқатгўйсан ва Худонинг ҳақ йўлини ўргатиб 

юрибсан. Кимларгадир маъқул бўлишни ўйлаб ўтирмайсан, ҳеч кимни 

юзхотир қилмайсан ҳам. Энди бизларга айт-чи, Сенинг фикринг 
қандай? Қайсарга солиқ тўлаш динга мувофиқми, ёки йўқми? 

�Бой ёш бошлиқ 

Ёш бой бошлиқ Исони «Валинеъмат Устоз” деб атади. 

Марк.10:17 Исо йўлга чиқаётганида, кимдир югуриб келиб, Унинг 
олдида тиз чўкди-да: - Валинеъмат Устозим!  Абадий ҳаёт насиб 

бўлмоғи учун нима қилишим керак? – деб сўради. 

�Никодим 

Никодимнинг ўзи ўқитувчи эди ва у Исонинг олдига Ўқитувчи дея келди. 

Юҳ. 3:2 Бу одам бир кун кечаси Исонинг олдига келиб, Унга деди: - 

Устоз! Сен Худодан келган бир ўқитувчи эканингни биз биламиз, 
чунки ҳеч ким, агар Худо у билан бўлмаса, Сен қилаётган 

мўъжизаларни қилолмайди. 

Исо борган ҳамма жойда 

Исо қаерга борса ўша жойда ўқитувчи эди. У Ўзининг кўп вақтини 

одамларни ўқитишга сарфлар эди. 

Мат.9:35 Исо ҳамма шаҳар-қишлоқларни айланадиган бўлди. 

Маҳаллий ибодатхоналарда таълим бериб, Худонинг Шоҳлиги 

тўғрисидаги Хушхабарни эълон қилар ва одамларнинг ҳар ҳил дарду- 

дармонсизликларини даволар эди. 

Мат.11:1 Исо ўн икки шогирдига ушбуларни буюриб бўлгач, яқин 

шаҳарларда таълим бериш ва воизлик қилиш учун у ердан жўнади. 

Мат.13:54 Ўз ватанига келиб, ерли халқнинг ибодатхонасига таълим 

бера бошлади. Улар эса ҳайратда эдилар: 

���� Шундай донолик ва мўъжизакорлик қудрати Унга қаердан насиб 

бўлди экан?... 

Мат.21:23 Исо маъбадга кириб таълим бераётганида, олий руҳонийлар 

ва халқ оқсоқоллари Унинг олдига келиб: - Сен бу ишларни қандай 

ҳуқуқ билан қиляпсан? Сенга бундай ваколатни ким берган? – деб 

сўрадилар. 

Марк 10:1 Исо у ердан кетиб, Яҳудия ўлкасига ва Ўрдун дарёсининг 
нарёғига келди. Унинг атрофига яна кўп халқ йиғилди. У Ўз одати 

бўйича одамларга яна таълим бера бошлади. 

Исо синагогада, маъбадда, кўчаларда, тоғ ён бағирларида қаерга борса ўша 

жойда таълим берарди. 

Марк 14:49 Мен эса ҳар куни маъбадда сизнинг орангизда эдим, 

таълим берардим, сизлар-чи Мени қўлга олмадингизлар. Аммо зотан 

оятлар бажо келиши лозим... 

Луқо 21:37 Шундай қилиб, Исо кундузи маъбадда таълим берар, 

тунларни эса шаҳардан чиқиб, Зайтун тоғида ўтказар эди. 

ИСО БОШҚАЧА ДАРС БЕРАР ЭДИ 

Ҳокимият билан 

Исонинг кунларида бир қанча ўқитувчилар бор эди, аммо Унинг 
таълимотида одамларнинг диққатини тортадиган нимадир бор эди. Унинг 
таълимотида бошқаларда ҳеч қачон кўрмаган ва эшитмаганлари –қудрат ва 

мойланиш бор эди, шунинг учун  омманинг нигоҳи тортилар эди. Ҳамма 

ҳайратланар эди, чунки У катта ҳокимият билан таълим берар эди. 

Мат.7:28-29 Исо бу сўзларни айтиб бўлгандан кейин, ҳалойиқ Унинг 
таълимотига ҳайрон қолди. Чунки Исо уларга уломалар ва фарзийлар 

каби эмас, балки кудратли куч эгасидай таъсирчан таълим берар эди. 

Исо Ўз жамоатининг ўқитувчиларига ҳам шундай ҳокимият ва 

мойланишни берган. 

Исонинг таълимотининг муваффақияти дарс жиҳозлари ёки асбоб 

ускуналарда эмас эди. Бу Унинг кўриниши ёки кийимида эмас эди. Бу 

Унинг ҳокимиятида эди.  

Худодан олинган Муқаддас Руҳнинг мойланиши 

Исони ўқитувчи сифатида муваффақиятли қилган нарса Унинг фақатгина 

Отасидан олган нарсаларни ўргатиши ҳамда Муқаддас Руҳнинг 
мойланиши ва ҳокимиятида таълим бериши эди. 

Юҳ.8:28 Исо Ўз сўзида давом этди:- Инсон  Ўғлини юқорига 

кўтарганингизда, Ўша Мен эканлигимни билиб қоласизлар. Ўшанда 

сизлар Мен Ўзимча ҳеч нарса қилмаслигимни, аксинча, Отам Менга 

қандай ўргатган бўлса, шундай сўзлаётганимни биласизлар. 

Юҳ.7:16 – Менинг таълимотим Ўзимники эмас, балки Мени 

Юборганникидир. 

Мисоллар кўрсатарди 

Исо далаларда таълим бериб юрар экан, кўринарли ёки ҳикматли 

мисолларни ишлатар эди. 

Мат.9:16 Ҳеч ким эски кийимга янги матодан ямоқ солмайди.  Чунки 

янги ямоқ эски кийимдан сўкилиб, кийимни баттар ситиб юборади.  

Масаллар айтар эди 

Исо ҳикоя ёки масал айтиб, ҳақиқатнинг одамлар ҳаётига тегишли 

жиҳатларини тушунтирар эди. 

Одамлар қаерда бўлса  ўша ерда таълим берар эди 

Исо одамлар қаерда бўлса ўша ерда таълим бера бошлар, сўнгра эса 

уларнинг қаерда бўлишларини истаса ўша ерга олиб борар эди. Қудуқ 

ёнидаги Самариялик аёл бунинг яққол мисолидир. 

Юҳ.4:10,15,25-26 Исо аёлга жавоб берди: -  Агар сен Худонинг 
инъомини ва «Менга сув бергин», деб айтаётганнинг кимлигини 

билганингда эди, сен ўзинг Ундан сув сўрар эдинг ва У сенга ҳаётбахш 

сув берар эди... 

Ҳазрат, бу сувдан менга ҳам бер, мен ҳам энди чанқамайин ва сув 

олгани бу ерга келавермайин, - деди аёл... 

Аёл Исога: - Қутқарувчи Масиҳ келажагини биламан. У келганда 

ҳамма нарсани бизга маълум қилади,- деди 

Исо аёлга: - Сен билан гаплашаётган Мен Ўшаман,- деди. 

Мўъжизалар Сўзларини тасдиқлар эди 

Аломатлар ва мўъжизалар халқни Исога тортар эди. Бу мўъжизалар  

Исонинг Сўзлари Худодан эканлигини тасдиқлар эди. 

Луқо5:17 

Бир куни Исо таълим бераётганида, Жалила ва Яҳудиянинг ҳамма 

жойларидан ҳамда Иерусалимда фарзийлар ва Қонун ўқитувчилари 

келиб, у ерда ўтирган эдилар. Худованднинг куч-қудрати эса 

касалликларни шифолашда намоён бўлаётган эди. 

Никодим Исонинг олдига келганида, у фарзий ва Яҳудийларнинг 
бошқарувчи тизимининг аъзоси эди. Никодим Исонинг мўъжизавий ишлар 

қилганлиги туфайли Унинг ким эканлигини билишини айтди. 

Юҳ.3:1-2  

Яҳудий бошлиқларидан Никодим исмли бир одам бор эди, у 

фарзийлар мазҳабида эди. Бу одам бир кун кечаси Исонинг олдига 

келиб, Унга деди: - Устоз! Сен Худодан келган бир ўқитувчи 

эканингни биз биламиз, чунки ҳеч ким, агар Худо у билан бўлмаса, 

Сен қилаётган мўъжизаларни қилолмайди. 

ЎҚИТУВЧИЛИК НАМУНАЛАРИ 

Повул 

Повул ҳаворий ва хушхабарчи эди. Шунингдек у ўқитувчи ҳам эди. 

1Тим.2:7 Мен эса бу гувоҳликнинг воизи, ҳаворийси ҳамда (ёлғон 

гапирмай, Масиҳда ҳақиқатни айтаман) мажусийларнинг имон ва 

ҳақиқатдаги ўқитувчиси этиб тайинландим. 

2Тим.1:11 Мана шу учун мен воиз, ҳаворий ва мажусийларнинг 
ўқитувчиси қилиб тайинландим. 

Барнабо ва Повул 

Антиохияда қувғиндан қочган баъзи имонлилар Юнонларга гувоҳлик 

бердилар ва жамоат бошланди. 

Ҳав.11:21-26 Худованднинг қўли улар билан эди. Шунда жуда кўп 

сонли одамлар имон келтириб, Раббийга бурилдилар. 

Бу ҳамда Иерусалимдаги Жамоатга хабар етиб келгач, Барнабога 

Антиохияга боришни топширдилар. 

Барнабо у ерга келганида, Худонинг иноятини кўриб қувонди. Раббий 

Исога чин юракдан берилинглар, деб ҳаммага далда берди. 

У Муқаддас Руҳ ва имонга тўлган, хушфеъл одам эди. Шунинг учун, 

халқнинг кўпчилиги Раббийга қўшилдилар. 

Сўнг Барнабо Шоулни қидириб, Тарс шаҳрига борди ва уни топиб, 

Антиохияга келтирди. 

Бир йил чамасида улар Жамоат билан тўпланиб, талай одамга таълим 

беришди. Биринчи марта Антиохия шаҳрида Исо шогирдлари 

Масиҳчи деган номни олдилар. 

�Янги имонлиларни ўқитдилар 

Повул, имонлиларни Антиохияга қочишга мажбур қилиб қувғинга солган 

одам - кейинчалик Барнабо томонидан топилиб Антиохияга янги 

имонлиларни ўқитиш учун келтирилди. 

�Пайғамбар-ўқитувчи 

Повул ҳам, Барнабо ҳам ҳаворийлар сифатида юборилишларидан олдин 

пайғамбар ва ўқитувчи сифатида фаолият юритдилар. 

Ҳав.13:1 Антиохия шаҳридаги Жамоатда баъзи бир пайғамбарлар ва 

ўқитувчилар бор эдилар: Барнабо, “Нигер” деган Симун, киринеялик 

Луций, вилоят ҳокими Ҳирод билан бирга тарбияланган Маноҳим ва 

Шоул. 

�Ҳаворий-ўқитувчи 

Повул ҳаворий - ўқитувчи сифатида хизмат қилишни давом эттирди. 

1Тим.2:7 Мен эса бу гувоҳликнинг воизи, ҳаворийси ҳамда (ёлғон 

гапирмай Масиҳда ҳақиқатни айтаман) мажусийларнинг имон ва 

ҳақиқатдаги ўқитувчиси этиб тайинландим. 

2Тим.1:11 Мана шу учун мен воиз, ҳаворий ва мажусийларнинг 
ўқитувчиси қилиб тайинландим. 

Аполлос 

Аполлос ўқитувчи эди. 

Ҳав.18:24-26 Шу пайтда асли искандариялик бўлган Аполлос исмли 

бир яҳудий Эфес шаҳрига келди. У гапга чечан, Ёзувларни яхши 

билган одам эди. 

У Раббий йўлида тарбия олган бўлиб, бу ҳақда тўғри ва оташин руҳ 
билан таълим берар эди. Лекин у фақатгина Яҳёнинг чўмдирилишини 

билар эди. 

Шундай қилиб, у синагогада дадиллик билан ваъз айта бошлади. Уни 

эшитиб, Акил ва Прискилла уни кутиб олиб, Раббий йўлини аниқ 

қилиб тушунтириб бердилар. 

ТАЪЛИМОТ БИРЛИК КЕЛТИРАДИ 

Таълимот Масиҳнинг танасига бўлиниш олиб келмаслиги, аксинча бирлик 

олиб келиши керак. 

1111Кор.3:5.3:5.3:5.3:5----11111111    Ахир    Повул    ким? ? ? ? Аполлос    ким? ? ? ? Раббий    уларга    ато    

қилган    бўйича    улар    хизматкорлар    холос, , , , сизлар    эса    улар    

орқали    имон    топгансизлар....    

Мен уруғ экдим, Аполлос суғорди, лекин Худо ўстирди. 

Шунинг учун экадиган ва суғорадиган ҳеч нарсадир. Ўстирадиган 

Худо ҳамма нарсадир. 

Экувчининг ва суғорувчининг моҳияти бир, лекин ҳар бири ўз 
меҳнатига яраша мукофотини олади. 

Чунки биз Худонинг ҳамкорларимиз, сизлар эса Худонинг экинзори, 

Худонинг иморатисизлар. 

Худодан берилган иноят бўйича мен доно қурувчи каби пойдевор 

қўйдим, бошқаси эса унинг устида қурмоқда, лекин ҳар ким қандай 

қураётганига эътибор берсин. 

Чунки ҳеч ким қўйилган пойдевордан, яъни Исо Масиҳдан бошқа 

пойдевор қўя олмайди. 

ТЕКШИРИШ УЧУН САВОЛЛАР 

1. Матто 28:19-20да ёзилишича бизлар барча халқлардан қандай қилиб шогирдлар тайёрлаймиз? 

 

 

2.Ўқитувчи сўзини ёзиш учун ишлатилган оригинал Юнон ёки Иброний сўзларининг изоҳини ёки 

таржимасини айтинг. 

 

 

3. Исони Ўқитувчилик хизматини Ўз давридаги бошқа ўқитувчилардан ажратиб турадиган учта 

хусусиятини айтинг. 

Ўн иккинчи дарс 

Ўқитувчилик хизмати 

ЎҚИТУВЧИНИНГ БАҲОСИ 

Махсус мойланиш 

Ҳар бир имонли Библия ҳақида нимани билса шуни ўргатиши мумкин, 

аммо ўқитувчилик даъвати илоҳий инъомдир.  Беш томонлама хизматдаги 

ўқитувчилик одамнинг табиий қобилиятига ёки ўқитишга мойиллигига 

асосланган эмас. 

Ўқитувчининг хизмат инъоми қуруқ бўлмайди. У тирик сув дарёсида оқади 

ва Муқаддас Руҳ томонидан мойланган бўлади. 

1Юҳ.2:20,27 

Бироқ сизлар Муқаддас Бўлганнинг мойланишига эгасизлар ва ҳамма 

нарсани биласизлар.  

Бироқ Худодан олган мойланиш сизларда бор экан, сизларга 

бировнинг уқтиришининг ҳожати йўқдир, лекин шу мойланишнинг 
ўзи сизларга ҳамма нарсани ўргатганидек – бу эса ёлғон эмас, балки 

ҳақиқатдир – шундай қилиб, у сизларга ўргатганидек, Масиҳда 

бўлинглар. 

Мулойим руҳ 

Ўқитувчилар мулойим бўлишлари ҳамда ўқитишга қодир руҳга эга 

бўлишлари лозим. Улар баҳслашишга мойил характерга эга бўлишлари 

мумкин эмас. 

2Тим.2:24-25 

Худонинг қули эса жанжалкаш бўлмаслиги керак. Аксинча, у ҳаммага 

хушфеъл, ўргатишга тайёр, сабр-тоқатли бўлиши керак. 

У қаршилик кўрсатганларга мулойимлик билан насиҳат қилиши 

керак, балким Худо уларга ҳақиқатни таниб билишлари учун тавба 

қилишни берар. 

Масиҳнинг танаси ўқитувчилик инъоми хизматига муҳтождир.  

Муқаддас Руҳга боғлиқ 

Мойланган ўқитувчилар тайёрланаётганлари ва ўқитаётганларида 

Муқаддас Руҳга таянадилар. Улар Худонинг Сўзига Муқаддас Руҳ ёруғлик 

ва ҳаёт олиб келишини тушунадилар. 

Юҳ.14:26 Ўша Юпатувчи, яъни Менинг номимдан Отам юборадиган  

Муқаддас Руҳнинг Ўзи сизларга ҳаммасини ўргатади, Менинг 
сизларга айтган ҳамма сўзларимни сизларга эслатади.    

Эф.1:17 ...токи Раббимиз Исо Масиҳнинг Худоси, шон-
шуҳратнинг Отаси, Уни таниб-билишингиз учун сизга 
донолигу ваҳий Руҳини берсин. 

1Кор.2:13 Биз буни инсоний доноликдан ўрганган сўзлар билан эмас, 
балки Муқаддас Руҳ ўргатган сўзлар билан  воизлик қилиб, руҳий 

нарсаларни руҳий нарсалар билан таққослаймиз. 

Ҳокимият билан сўзлайди 

Бизнинг энг аъло намунамиз Исо Масиҳ ҳокимият билан таълим берган 

экан, унинг издош ўқитувчилари ҳам ҳокимият билан ўқита оладилар. 

Мат.7:28-29 Исо бу сўзларни айтиб бўлгандан кейин, халойиқ Унинг 
таълимотига ҳайрон қолди. Чунки Исо уларга уломалар ва фарзийлар 

каби эмас, балки қудратли куч эгасидай таъсирчан таълим берар эди. 

Кўпайиш 

Яхши, муваффақиятли ўқитувчилар ўзларини шогирдлари ҳаётида 

кўпайтирадилар. 

2Тим.2:2 Кўп гувоҳлар олдида сен мендан нималарни эшитган 

бўлсанг, буларни бошқаларга ҳам таълим беришга қобилиятли бўлган 

ишончли одамларга топширгин. 

Улар ўзларини Худонинг Сўзини ўрганишга бағишлайдилар. Уларнинг 
таълимотлари Худонинг халқида Худонинг Сўзига севги ва ҳурмат 

уйғотади ва уларни имонда етуклик даражасига олиб келади.  

Бошқаларни қабул қилувчи 

Ўқитувчилар ўзларига ҳам таълим беришларига очиқ бўлишлари лозим. 

Рим.2:21 Қандай қилиб сен бошқаларга ўргатиб, ўзингга 

ўргатмаяпсан? 

Сўзни ўқувчиси 

Бизлар Тимўтийнинг мойланган ўқитувчи ҳамда ҳаворий  бўлганлигини 

биламиз, барибир Повул уни ўқиб-ўрганишга руҳлантирмоқда. 

2Тим.2:15 Ўзингни Худога муносиб тарзда, бенуқсон ишчи ва ҳақиқат 

сўзини тўғри уқтирувчи сифатида тақдим этишга ҳаракат қилгин. 

Ўқитувчи Худонинг Сўзининг фаолият кўрсатувчи билимига эга бўлиши 

лозим. Чунки талабалар турлича табиатларига кўра ҳар хил саволлар 

берадилар.  

Доим бошқаларни ўргатади 

Мойланган ўқитувчилар ўзлари эга бўлган ҳамма нарсани таълим бериш 

жараёнида ишлатадилар. Улар ўзлари билган бирор ҳақиқатни тутиб 

турмайдилар. 

Ҳав.20:20 Фойдали бўлган ҳеч бир нарсадан сизларни маҳрум 

қилмасдан, бутун халқ олдида ҳам, уйма-уй юриб ҳам, мен сизларга 

воизлик қилар ва таълим берар эдим. 

Ҳав.20:27  Чунки Худонинг барча мурод-мақсадини сизларга баён 

этишнинг пайтини қўлдан бермадим. 

Қадрли 

Ўқитувчи аниқлик киритиш учун керак бўлган гапларни танлаб сўзлашда 

ҳушёр бўлади. 

Мат.22:15 Шундан кейин фарзийлар бориб, Исони У айтадиган бирон 

сўзи орқали илинтириш чорасини маслаҳатлашиб олдилар. 

Ўқитувчи ҳаётнинг ҳар қандай шароитида Сўз айтишга қодир бўлиши 

лозим. Ўқитувчи давомий равишда имонлиларни Худонинг Сўзига барпо 

қилади ва тўплайди. 

Ибр.5:12 Вақтга қарасак, сизлар аллақачон ўқитувчи бўлишингиз 
керак эди. Аммо сизларга яна Худо сўзининг биринчи унсурларини 

ўргатишимиз лозим. Сизларга қаттиқ озиқ эмас, балки яна сут керак. 

Намунавий ҳаёт 

Шогирдлар Исонинг олдин қилган ишларини, кейин эса   бераётган 

таълимини ўргандилар. 

Ҳав.1:1 Эй Теофил, мен биринчи китобда Исонинг энг бошланишидан 

то осмонга кўтарилган кунигача қилган ва уқтирган ҳамма 

нарсаларни ёзган эдим. 

Ўқитувчи намунавий ҳаёт кечириши ва ўзи ўқитаётган нарсани ҳаётида 

қўллаши лозим. 

Мат.23:1-3 Ундан кейин Исо халойиққа ва шогирдларига хитоб қилиб, 

деди: « Уламолар ва фарзийлар Мусо минбарида ўтирибдилар. Шу 

боис улар сизга нимани бажаришни амр этсалар, бажо келтиринглар. 

Айтганини қилинг, лекин қилганини қилманг! Чунки улар ўз 
айтганларини бажармайдилар. 

Ҳаётлар ўзгариши учун ўқитади 

 Ўқитувчилар талабаларига Худонинг юраги ва онгини очиб берганларида 

ва талабалари ўрганган нарсаларига итоатли кун кечираётганларини 

кўрганларида ўз вазифаларини адо қилган ҳисобланадилар. 

Қон.так. 4:5 Мана  Раббий Худойим буюрганидек қилиб, мен  сизларга 

қонунлар ва амрларни ўргатдим, токи сизлар эгалик қилиш учун 

бораётган ерларингда буларга қаттиқ риоя қилинглар.  

Қон.так. 31:12-13 Сен бутун халқни: эркагу аёлларни, болаларни ва 

сенинг хонадонингда бўлган мусофирларни йиққин, токи улар 

тингласинлар ва ўргансинлар; токи улар сизларнинг Раббий 

Худоларингга қулоқ солиб ўргансинлар, Раббий Худоларингдан 

қўрқсинлар ва бу қонуннинг барча сўзларига риоя қилишга ҳаракат 

қилсинлар.  

Сизлар эгалик қилиш учун Иорданни кечиб ўтаётган ерда яшар 

экансизлар, буларни билмаган ўғиллари ҳам эшитиб, ҳаётлари 

давомида сизнинг Раббий Худоларингдан қўрқишни ўрганадилар. 

Ўқитувчи Худонинг Сўзидаги ҳаётга тааллуқли ҳақиқатларни амалий ўтса 

улкан натижаларга эришади. Повул Эфесда имонлиларни ўқитганида у 

ўзини талабалар ҳаётида кўпайтирди. Бунинг натижасида кичик  Осиёдаги 

ҳар бир киши хушхабарни эшитди. 

Ҳав.19:9-10 Лекин баъзилар бўйни қотиб, имонни рад қилиб, халқ 

олдида Раббий йўлини ёмонлайдиган бўлгани учун Повул уларни 

қолдирди ва шогирдларни улардан ажратди. Ҳар куни Тираннус деган 

бир кишининг мактабида суҳбатлашарди. 

Шу тариқа икки йил давом этди. Асиядаги барча яшовчилар, 

яҳудийлар ва юнонлар Раббий Исо ҳақида воизликни эшитдилар. 

Моддий ёрдам 

Ўқитувчи ўзи таълим бераётган одамлар томонидан моддий таъминланиши 

лозим. 

Гал.6:6 Сўз билан насиҳат қилинган одам насиҳат қилувчи билан ҳар 

қандай эзгуликни баҳам кўрсин. 

Жамоатда ҳаворийлар, пайғамбарлар, хушхабарчилар ва  ўқитувчиларнинг 
моддий таъминотлари чўпоннинг моддий таъминоти билан бир хил 

бўлиши лозим. 

Янги жамоат барпо этилаётганида ҳаворий ва пайғамбар  юборган жамоат 

томонидан таъминланади. Жамоат ўсишни бошлаганида эса хушхабарчи 

ҳамда ўқитувчини ҳам, худди шунингдек чўпонни ўз моддий таъминотига 

олиши лозим. 

Жамоат керакли даражада ўсиб бўлгач, бу ҳам ўз ҳисобидан ҳаворий ва 

пайғамбарларни хизматга юборишга тайёрланиши керак.  

ЎҚИТИШ УСУЛЛАРИ 

Мисол воситасида 

Ўқитувчи ўзи ким бўлса шуни ва нима қилса шуни ўқитади. Ўқитувчининг 
ҳаёти очиқ китоб бўлиши ва бошқалар учун яхши мисол бўлиши лозим. 

2Тим.3:10 Сен эса таълимотда, турмуш тарзида, мурод-мақсадда, 

имон, севги ва сабр-тоқатда менга эргашдинг. 

Юҳ13:12-15 Шогирдларнинг оёқларини ювиб бўлгач, Исо тағин устки 

кийимини кийиб, ёнбошлади. Шогирдларига айтди: - Мен сизларга 

нима қилганимни англадингларми? Сизлар Мени Устозимиз ва 

Раббимиз деб атайсизлар ва тўғри қиласизлар. Чунки Мен худди 

шундайман. Шундай қилиб Мен Раббингиз ва Устозингиз бўла туриб 

оёқларингизни ювган бўлсам, сизлар ҳам бир-бирингизнинг 
оёқларингизни ювишингиз қарздир. Мен сизларга нима қилган 

бўлсам, сизлар ҳам ўшани қилишигиз керак. Мен сизларга ўрнак 

кўрсатдим. 

Эълон қилиш воситасида 

Ўқитувчи фақатгина мисоллар ёрдамида таълим бермайди, балки 

Худонинг Сўзининг ҳақиқатини эълон қилиш билан таълим беради. 

Ўқитиши жараёнида Худонинг Сўзида меъёрни сақлаш учун эҳтиёт 

бўлиши лозим. Унинг таълимоти – 

Худонинг Сўзини билишига, бу ҳақиқатни тушунишига, ва ҳаётда бу 

ҳақиқатни қандай қўллаш ҳақидаги доноликка эга бўлишга асосланган 

бўлиши муҳимдир. 

ЎҚИТУВЧИЛАРНИ ҚАНДАЙ ҲУКМ ҚИЛИШ МУМКИН 

Ёқуб 3:1Биродарларим, устозлар кўпроқ ҳукмга дучор бўлишини 

билиб, кўпларингиз ҳам устоз бўлаверманглар. 

Ўқитувчининг хизматига енгиллик билан қараш мумкин эмас. 

Ўқитувчининг катта жавобгарлиги бор. У жамоат ҳаракатига ўта таъсир 

қилувчи хизматга эга.  

Бизлар орамизда хизмат қилаётганларни билишга даъват этилганмиз. 
Бизлар одамни жамоатда бирор хизматга қўйишдан олдин унинг 
характерини билишимиз шарт. 

1Тим.5:12 Улар маҳкумликка лойиқдирлар, чунки аввалги имонни 

рад қилдилар. 

Нимага огоҳ бўлиш лозим 

Тимўтийга мактуби ўқитувчиларни қайси хусусиятларига кўра ҳукм қилиш 

мумкинлигининг рўйхатини берган. 

1Тим.6:3-5 Ким бошқа нарсани ўргатса ва бизнинг Раббимиз Исо 

Масиҳнинг соғлом сўзларига ҳамда диёнат ҳақидаги таълимотга 

эргашмаса,
.у мағрур ва ҳеч нарсани билмайдиган одамдир. У 

талашиш-тортишиш ва баҳслашиш касаллигини юқтиргандир. Бу 

нарсалардан фақат ҳасад, низо, туҳмат, ёвуз гумонлар содир бўлади. 

Шунингдек, диёнат худди даромад орттириш учун деб ўйлайдиган, 

ҳақиқатдан йироқ ва онги бузуқ бўлган одамларнинг орасида 

баҳсларни пайдо қилади. Бундай одамлардан узоқлашгин. 

�Сохта доктрина 

Агар одам Худонинг ёзма Сўзига қарама-қарши бирор нарсани ўқитса бу 

сохта таълимотдир ва уни эҳтиётлик билан рад этиш керак. 

2Пет. 2:1 Халқ орасида сохта пайғамбарлар бўлгани каби, сизларнинг 
орангизда ҳам сохта устозлар бўлади. Улар ўзларини қулликдан сотиб 

олган Раббийни инкор этиб, орангизда емирувчи бидъатларни 

тарқатадилар. Бу кишиларнинг ўзлари тез орада келадиган ҳалокатни 

ўзларига йўлиқтирадилар. 

2Тим.4:3 Чунки шундай замон келадики, одамлар соғлом таълимотга 

чидай олмайдилар, лекин улар ўз эҳтиросларига биноан қулоқларига 

ёқимли сўзларни гапирадиган ўқитувчиларни ўзларига тўплайдилар. 

�Ҳалокатли нотўғри таълимотлар 

�одамларнинг урф-одатлари 

Агар бирор одам Худонинг очилган Сўзининг ўрнига ҳалокатли нотўғри 

таълимотларни ёки одамларнинг урф-одатларини ўргата бошласа, уни 

тартибга солиш, тўғрилаш ёки одамлардан ажратиш лозим. 

�Сўзга биноан ҳукм қилиш 

Бизлар ҳақиқатни эҳтиётлик билан Худонинг Сўзи воситасида ҳукм 

қилишимиз керак. 

Ҳав.17:11 Чунки шундай замон келадики, одамлар соғлом таълимотга 

чидай олмайдилар, лекин улар ўз эҳтиросларига биноан қулоқларига 

ёқимли сўзларни гапирадиган ўқитувчиларни ўзларига тўплайдилар. 

����Мақсадга қараб ҳукм қилиш 

Бизлар бошқарувчининг мақсадларини эҳтиёткорлик билан ҳукм 

қилишимиз лозим, ҳамда нопок мақсадларда хизмат қилаётган ёки 

ўқитаётганларни назорат қилишимиз лозим. 

Тит.1:10-11 Чунки айниқса хатна қилинганларнинг орасида кўп 

бўйсунмас, сафсатабоз ва ёлғончи одамлар бор. Бундайларнинг оғзини 

тўсиш керак, чунки улар ўз жирканч манфаатпараслиги сабабли 

керак бўлмаган нарсаларни ўргатиб, бутун оилаларни бузмоқдалар. 

2Пет.2:3 Таъмагирликлари учун улар тилёғлама сўзлари билан 

сизларни савдо-сотиқ қиладилар. Мана, уларнинг жазоси қадимданоқ 

кечикмаяпти, ҳалокати эса мудрамаяпти. 

����Муносабатларни ҳукм қилиш 

Жамоатдан ташқарида бўлаётган ҳар бир хизматнинг маҳаллий жамоат 

томонидан текширилиши ва меъёрлаштириб турилишига эътибор бериш 

лозим. 

Рим.13:1-2 Ҳар бир жон юқори ҳокимиятларга бўйсунсин. Чунки 

Худодан бўлмаган ҳокимият йўқ, мавжуд бўлган ҳокимиятлар эса 

Худо томонидан ўрнатилган. 

Шунинг учун ҳокимиятга қаршилик қилаётган Худонинг ўрнатганига 

қарши чиққан бўлади. Қаршилик қилувчилар эса ўз-ўзларини 

маҳкумликка дучор қиладилар. 

Хулоса 

Ўқитувчилик Масиҳ танасида жуда муҳим хизматдир. Баъзи 

ўқитувчиларнинг хизматлари маълум маҳаллий жамоат билан 

чегараланиши мумкин. Бошқа бирлари эса бошқа жамоатларга таълим 

бериш учун юбориладилар. 

Ўқитувчилар бизларга Худонинг Сўзида меъёрлашган алфозда 

туришимизга ёрдам берадилар. Улар бизларни Худонинг Сўзи атрофида 

тутиб, тўғри йўлдан юришимизни таъминлайдилар.  

ТЕКШИРИШ УЧУН САВОЛЛАР 

1.Ўқитувчининг хусусиятини ёки характерини кўрсатадиган учта баҳони кўрсатинг. 

 

 

2.Ўқитувчининг хизматини тасвирланг. 

 

 

3.Бировнинг таълимотини ҳукм қилишда эътибор бериш лозим бўлган уч нарсани номланг.  


